
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᐅᑐᐱᕆ 17, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 
ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᐊᐱᕆᕙᕋ ᒪᓕᒐᓕᐅᖅᑎ ᑕᐅᑐᓐᖏ ᑐᒃᓯᐊᕐᓂᒃᑯᑦ 
ᐅᒃᑯᐃᖅᓯᔫᓪᓗᐊᕐᒪᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪ’ᓇ. ᑲᔪᓯᒋᐊᓚᐅᖅᑳᖅᑎᓐᓇᑕ 
ᑲᑎᒪᔾᔪᑎᑦᓴᑦᑎᓐᓂ ᖁᕕᐊᓱᒃᐳᖓ 
ᓂᓪᓕᕐᕕᖃᖅᑎᑕᐅᒐᒪ ᐅᖃᐅᓯᒃᓴᕐᓂᒃ. 
 

ᐅᖃᖅᑎᐅᑉ ᐅᖃᐅᓯᖓ 
 
ᓯᕗᓪᓕᖅᐹᒥᒃ ᐃᒃᐱᒋᖃᑎᒋᔭᖅᐳᑦ ᑰᒑᕐᕈᒻᒥᐅᑕᐃᑦ 
ᐊᒻᒪᓗ ᓄᓇᓕᒻᒥᐅᑕᓗᒃᑖᑦ ᐃᓚᒋᓚᐅᖅᑕᖏᓪᓗ 
ᑖᓐᓇ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐆᕕᑎ 
ᐊᓚᑲᓐᓄᐊᖅ ᐃᓅᔪᓐᓃᓚᐅᕐᒪᑦ. ᒪᓕᒐᓕᐅᖅᑏᑦ, 
ᖃᐅᔨᒪᖕᒪᑕ ᐊᓚᑲᓐᓄᐊᖅ ᓯᕗᓪᓕᖅᐹᒥᒃ 
ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᒻᒪᑦ ᐊᒻᒪᓗ 
ᐅᐱᒋᔭᐅᓪᓗᓂ ᐃᓐᓇᕆᔭᐅᓪᓗᓂ ᓄᓇᓕᒋᔭᖓᓐᓂ. 
 
ᐊᒻᒪᑦᑕᐅᖅ ᓇᓗᓇᐃᔭᐃᕗᖓ ᑕᒡᕙᓂ 
ᒪᓕᒐᓕᐅᕐᕕᒻᒥ ᖁᕕᐊᓇᓚᐅᕐᒪᑦ ᑖᒻᓇ ᐃᖅᓱᒐᖅ 
ᓄᓇᓕᖕᓄᑦ ᐅᕐᓂᒍᑎᐅᓗᐊᓚᐅᕐᒪᑦ 
ᐱᔭᕇᖅᓯᒪᓕᖅᖢᓂᓗ. ᐱᔭᕆᐊᒃᓴᕆᓚᐅᕋᑉᑎᒍ.  
 
ᒪᓕᒐᓕᐅᖅᑏᑦ ᖃᐅᔨᒪᕗᑦ ᑖᒻᓇ ᐃᖅᓱᒐᖅ 
ᒪᓕᒐᓕᐅᕐᕕᖕᒥ ᐊᑐᖅᑕᐅᕙᖕᒪᑦ ᓄᓇᓕᖕᓄᓪᓗ 
ᐅᐊᔭᓚᐅᖅᐸᒃᖢᓂ ᐊᓪᕌᒍᑦ ᓇᓪᓕᖅᓯᒪᓕᕌᖓᑦ. 

ᑭᖑᓪᓕᕐᒥᒃ ᑖᒻᓇ ᐃᖅᓱᒐᖅ 
ᓄᓇᓕᖕᓄᐊᓚᐅᖅᓯᒪᖕᒪᑦ ᐊᓪᕌᒎᑎᓪᓗᒍ 2017.  
 
ᑕᕝᕙᓂ ᐊᕐᕌᒎᔪᒥ ᑖᒻᓇ ᐃᖅᓱᒐᖅ ᓄᓇᓕᖕᓄᑦ 
ᐅᕐᓂᒍᑎᓚᐅᖅᑐᖅ ᐅᑯᓂᖓ; ᓴᓂᑭᓗᐊᖅ, 
ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ. ᒪ’ᓈᕈᓪᓗᐊᖅᑕᒃᑲ 
ᒪᓕᒐᓕᐅᖅᑎᐅᔪᑦ ᑖᒃᑯᓂᖓ ᓄᓇᓕᖕᓄᑦ 
ᑐᓐᖓᓵᔪᒃᑕᓚᐅᕐᒪᑕ ᐃᑲᔪᕐᓂᖃᒻᒫᓚᐅᕐᒪᑦᑕᐅᖅ 
ᐅᕙᒻᓄᑦ ᐊᒻᒪᓗ ᑲᒥᓴᓄᒋᔭᑦᑎᓐᓄᑦ ᓄᓇᕗᑦᒥ 
ᐃᓚᐅᖃᑕᐅᓚᐅᕐᒪᑦ ᑖᒻᓇ ᐃᖅᓱᒐᖅ ᓄᓇᓕᖕᓄᑦ 
ᑕᑯᕋᓐᓈᖅᑎᑕᐅᑎᓪᓗᒍ ᑖᒃᑯᓄᖓ ᓄᓇᓕᖕᓄᑦ. 
 
ᑖᒃᑯᓂᖓ ᓄᓇᓕᖕᓄᑦ ᐅᕐᓂᒍᑎᓚᐅᖅᑎᑉᓗᑕ ᑕᐃᒪ 
ᑕᑯᕋᓐᓈᖅᑕᐅᑉᓗᓂ ᑖᓐᓇ ᐃᖅᓱᒐᖅ 
ᐃᓕᓐᓂᐊᕐᕕᖕᓂ ᑕᒪᐃᓐᓂᒃ, ᒥᑭᓐᓂᖅᓴᓄᑦ ᐊᒻᒪ 
ᖁᑦᓯᖕᓂᖅᓴᓂ ᐃᓕᓐᓂᐊᕐᕕᖕᒧᑦ ᐊᒻᒪᓗ 
ᓄᓇᓕᖕᒥᐅᑕᐅᔪᓄᑦ. ᑕᒪᒃᑯᐊᓗ ᒪᒃᑯᒃᑐᕆᔭᖅᐳᑦ 
ᑖᒃᑯᓇᓂ ᓄᓇᓕᖕᓂ ᑐᑭᓯᕚᓪᓕᓚᐅᖅᐳᑦ 
ᐃᓕᑦᓯᕚᓪᓕᓚᐅᖅᐳᓪᓗ ᖃᓄᐃᓪᓚᕆᖕᓂᕐᒪᖔᑦ 
ᐃᖅᓱᒐᖅ ᐱᔪᓐᓇᐅᑎᖓᓂᒡᓗ ᑕᒡᕙᓂ 
ᒪᓕᒐᓕᐅᕐᕕᖕᒥ. ᐅᖃᓗᖃᑎᖃᖃᑦᑕᓚᐅᕋᑉᑕ 
ᐃᓕᓐᓂᐊᖅᑎᑦᓯᔨᐅᔪᓂᒃ ᐊᒻᒪᓗ ᓄᑕᖅᑲᓂᒃ 
ᐃᓕᓐᓂᐊᕆᐊᖅᑕᖅᑐᓂᒃ ᐊᒻᒪᓗ 
ᓇᓗᓇᐃᔭᕐᕕᒋᒋᐊᒃᑲᓐᓂᖅᖢᒍ ᐃᑲᔪᖅᖢᑎᒍ 
ᐃᓕᓐᓂᐊᕆᐊᖅᑐᐃᑦ ᖃᓄᖅᑕᐅᖅ 
ᐊᒃᑑᒪᒃᑲᓐᓂᖅᑑᓪᓗᐊᕐᒪᖔᑕ ᑕᒪᑐᒪ ᒥᒃᓵᓄᑦ.  
 
ᖁᕕᐊᓱᓪᓚᕆᒃᐳᖓ ᑲᒥᓴᓄᒋᔭᖅᐳᑦ 
ᐃᓚᐅᖃᑕᐅᔫᓪᓗᐊᓚᐅᕐᒪᑦ ᐃᓕᑕᖅᓯᒻᒫᖅᖢᓂ 
ᓄᓇᓕᖕᒥᐅᑕᐅᔪᓂᒃ ᐃᓕᑕᕆᔭᐅᔭᕆᐊᖃᖅᑐᓂᒃ 
ᑮᓇᐅᔭᓕᐅᓐᖏᖦᖢᑎᒃ ᐃᓅᖃᑎᒥᖕᓂᒃ 
ᐃᑲᔪᕐᓂᖃᓚᐅᖅᐳᖅ ᑕᐃᒃᑯᐊ ᐃᓕᑕᕆᔭᓚᐅᕐᒪᑕ. 
ᐊᒻᒪᓗ ᒪ’ᓈᕈᒪᓪᓗᒋᑦ ᑖᑉᑯᐊ ᓄᓇᓖᑦ 
ᐅᕐᓂᓚᐅᖅᑕᕗᑦ ᒪᐃᔪᒋᔭᐅᔪᑦ ᐊᒻᒪ ᑲᑎᒪᔨᒋᔭᐅᔪᑦ 
ᐊᒻᒪᓗ ᓄᓇᓕᖕᒥᐅᑕᐃᑦ ᑐᓐᖓᓵᕆᑦᑕᓚᐅᕐᒪᑕ 
ᐃᓚᐅᖃᑕᐅᑉᓗᑎᒃ ᐋᖅᑭᒃᑕᐅᓯᒪᔪᒥᒃ. 
 
ᑭᖑᓪᓕᕐᒥᒡᓗ ᖁᕕᐊᓱᓪᓚᕆᒃᐳᖓ 
ᖁᕕᐊᓱᖃᑎᒋᒻᒫᖅᐸᕋ ᑖᒻᓇ ᒪᓕᒐᓕᐅᖅᑎ 
ᑐᓄᓂᕐᒧᑦ ᓂᕈᐊᖅᑕᐅᓚᐅᕐᒪᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒋᔭᒃᑲ ᖁᕕᐊᓱᖃᑎᒋᔪᒪᕙᑉᓯ 
ᑐᓐᖓᓵᕐᓗᒍᓗ ᑕᕝᕗᖓ ᒪᓕᒐᓕᐅᕐᕕᖕᒧᑦ. 
 
>>ᐸᑦᑕᑐᖅᑐᑦ 
 
ᑲᔪᓯᒋᐊᓚᐅᖅᑳᖅᑎᓐᓇᑕ ᑲᑎᒪᔾᔪᑎᒃᓴᑉᑎᓐᓂᒃ 

ᑎᑎᖅᑭᕆᓂᐊᕋᒪ ᑎᑎᖅᑲᒥᒃ ᑲᒥᓴᓄᒋᔭᑉᑎᓐᓂᒃ 
ᓄᓇᕗᑦᒥ: 
 

ᐱᓪᓗᐊᑕᓂᑦ ᑐᓴᒐᒃᓴᖅ 
 

ᓇᓗᓇᐃᔭᐃᕗᖓ ᐊᒻᒪᓗ ᑎᓕᐅᕆᕗᖓ 
ᒪᓕᒐᓕᐅᕐᕕᖕᒧᑦ ᓄᓇᕗᑦᒥ ᑖᒃᑯᐊ 
ᖄᖏᖅᑎᑕᐅᖁᑉᓗᒋᑦ ᐱᓕᕆᐊᕆᔭᐅᓂᐊᖅᑐᐃᑦ 
ᑕᑯᔭᒃᓴᐃᑦ ᑕᒡᕙᓂ ᑐᒡᓕᕆᓕᖅᑖᓂ 
ᑕᓪᓕᒪᒋᓕᖅᑖᓂᒡᓗ ᒪᓕᒐᓕᐅᖅᑎᐅᔪᓂᒃ, ᑖᒃᑯᐊ:  
 

• ᒪᓕᒐᒃᓴᖅ 30, (ᑐᓵᔨᑎᒍᑦ) ᑮᓇᐅᔭᐃᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) 
2020−2021; 
 

• ᒪᓕᒐᒃᓴᖅ 31, ᑮᓇᐅᔭᐃᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 
2019−2020; 
 

• ᒪᓕᒐᒃᓴᖅ 32, ᑮᓇᐅᔭᐃᑦ ᐃᓚᒋᐊᕈᑎᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) ᒪᓕᒐᖅ, 
ᓈᓴᐅᑖ 2, 2019−2020;  
 

• ᒪᓕᒐᒃᓴᖅ 33, ᑮᓇᐅᔭᐃᑦ ᐃᓚᒋᐊᕈᑎᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) ᒪᓕᒐᖅ, 
ᓈᓴᐅᑖ 2, 2018−2019. 
 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 

ᓂᐊᓕ ᑏ ᑯᓱᒐᖅ, (ᑐᓵᔨᑎᒎᕈᓐᓃᖅᑐᖅ) 
ᑲᒥᓴᓄᒋᔭᖅᐳᑦ ᓄᓇᕗᑦᒥ 
 

ᑲᔪᕼᐃᓂᐊᓕᕋᑉᑕ ᑲᑎᒪᔾᔪᑎᒃᓴᑉᑎᒻᓄᑦ. ᒥᓂᔅᑕᐃ 
ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᓕᖕᓂ 
ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐃᓕᓴᖅᓯᓂᖅ ᓄᓇᕗᒻᒥ ᖃᑦᑎᕆᔨᓂᑦ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑲᖏᖅᓯᓂᕐᒥᐅᑕᐃᑦ ᑐᓐᖓᓱᒋᑦᓯ.  
ᖁᕕᐊᓇᖅ. ᐊᒻᒪᓗ ᑐᓐᖓᓱᖁᒋᕙᕋ ᑲᑎᒪᔨᑖᓵᖑᔪᖅ 
ᑐᓄᓂᕐᒥ. 
 

>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᓯᑏᕝᕙᐅᓕᕌᖓᑦ 
ᓴᓇᓐᓇᐅᓐᖏᒋᐊᕌᖓᑦ ᓯᕗᓪᓕᕐᒥ ᑕᐃᑲᓂ 
ᓯᑏᕝᕙᑕᒫᑦ, ᑲᓇᑕᒥ ᖃᑉᑎᕆᔨᓄᑦ ᖃᑉᑎᕆᔩᑦ 
ᖃᑉᑎᕆᖃᑕᐅᑎᓪᓗᒋᑦ ᐃᓅᔪᓐᓃᓚᐅᖅᑐᓄᑦ 
ᑲᑐᔾᔨᖃᑎᒌᑦᑕᕐᒪᑦ. ᐃᖅᑲᐅᒪᓂᑕᖃᖃᑦᑕᖅᖢᓂᓗ 

ᖃᑉᑎᕆᓕᓗᒃᑖᓄᑦ ᑲᓇᑕᒥ ᑐᖁᓚᐅᖅᑐᕕᓂᕐᓄᑦ 
ᖃᑉᑎᕆᑎᑉᓗᒋᑦ ᐅᕝᕙᓘᓐᓃᑦ 
ᐋᓐᓂᐊᖅᑖᕐᓂᕆᔭᒥᒍᑦ 
ᖃᑉᑎᕆᖃᑕᐅᖃᑦᑕᖅᑎᑉᓗᒋᑦ ᑐᖁᔾᔪᑎᖃᓚᐅᖅᑐᑦ 
ᐃᖅᑲᐅᒪᔭᐅᓲᖑᖕᒪᑕ ᑕᐃᑲᓂ ᐋᑐᕚᒥ. ᑕᐃᑲᓂ 
ᑖᒃᑯᐊ ᐃᓚᐃᓚᐅᖅᑐᑦ ᑲᑎᖃᑦᑕᖅᐳᑦ 
ᐃᖅᑲᐅᒪᔪᒪᑉᓗᒋᑦ ᑖᒃᑯᐊ ᐃᓚᐃᓚᐅᖅᑕᑎᒃ ᐊᒻᒪ 
ᑖᒃᑯᓂᖓ ᐅᐱᒍᓱᖃᑎᖃᕈᒪᑉᓗᑎᑦ 
ᐃᓚᐃᓚᐅᖅᑐᓂᒃᑕᐅᖅ ᖃᑦᑎᕆᔨᓂᒃ ᑕᕝᕙᓂ 
ᑲᓇᑕᐅᑉ ᐃᓗᐊᓂ. 
 

ᑕᐃᑉᓱᒪᓂ ᔪᓚᐃ 23, 2018−ᒥ ᑲᐱᑕᐃ ᓘᑎ ᒪᒃᐸ 
ᒥᑦᓯᒪᑕᓕᖕᒥᐅᑕᖅ ᑕᐃᑯᖓ 
ᖃᑉᑎᕆᔭᖅᑐᖅᓯᒪᑉᓗᓂ 
ᐃᓅᔪᓐᓃᑲᓪᓚᓚᐅᖅᓯᒪᖕᒪᑦ. ᐅᒡᒍᕐᓇᓚᐅᖅᓯᒪᔪᖅ 
ᑖᓐᓇ. ᑲᐱᑕᐃ ᒪᒃᐸ ᓯᕗᓪᓕᖅᐸᐅᓚᐅᖅᑐᖅ 
ᖃᑉᑎᕆᔨᓗᒃᑖᓂ ᓄᓇᕗᒻᒥ ᐃᓅᔪᓐᓃᓚᐅᖅᑐᖅ 
ᖃᑉᑎᕆᔭᖅᑐᖅᓯᒪᑉᓗᓂ. ᑖᒃᑯᐊ ᖃᑉᑎᕆᔩᑦ 
ᓄᓇᖓᓂ, ᐃᓛᒃ ᒥᑦᓯᒪᑕᓕᖕᒥᐅᑕᐃᑦ ᑖᑉᓱᒥᖓ 
ᑲᐱᑕᐃ ᒪᒃᐸᒥᒃ ᓄᓇᒧᑦ ᐃᓕᓯᓂᐊᓕᖅᑎᓪᓗᒋᑦ 
ᑕᐃᑲᓃᖃᑕᐅᔪᓐᓇᓚᐅᕋᒪ ᑭᒡᒐᖅᑐᖅᖢᖓ 
ᓄᓇᕗᒻᒥᐅᑦ ᑖᓐᓇ ᖁᕕᐊᒋᓚᐅᖅᑕᕋ. 
ᓇᒡᓕᖕᓇᖅᑐᒻᒪᕆᐊᓘᓚᐅᖅᑐᑦ ᑕᐃᒃᑯᐊ 
ᐃᓚᑯᓗᖏᑦ ᐊᒻᒪ ᒥᑦᓯᒪᑕᓕᖕᒥᐅᑕᐃᑦ. 
 

ᑕᒡᕙᓂ ᐅᑭᐅᕐᒥ, ᐃᑉᐸᒃᓵᓂᐅᓚᐅᖅᑐᕐᖏᓛᒃ 
ᐅᖃᖅᑎᑦᓯᔩ, ᑖᒃᑯᐊ ᑲᐱᑕᐃ ᒪᒃᐸᐅᑉ ᓄᓕᐊᖓ 
ᓄᑕᕋᖏᓪᓗ ᐊᒻᒪ ᑕᒡᕙᓂ ᖃᑉᑎᕆᔨᒃᑯᑦ 
ᑎᑎᕋᕐᕕᖓᓂ ᓄᓇᕗᒻᒥ ᐅᕐᓂᕈᑎᔪᓐᓇᓚᐅᕋᑉᑕ 
ᐃᓚᐅᑉᓗᖓ ᑕᐃᑯᖓ 
ᐃᖅᑲᐅᒪᓂᕐᔪᐊᖅᑕᖃᖅᑎᓪᓗᒋᑦ ᐋᑐᕚᒥ 
ᖃᑉᑎᕆᔨᓂᒃ ᐃᓅᔪᓐᓃᓚᐅᖅᑐᓂᒃ. ᑖᒻᓇ 
ᐅᐱᒋᔭᖅᑐᖅᖢᑎᒍᓪᓗ ᑕᑯᔭᖅᑐᓚᐅᕋᑉᑎᒍᑦ 
ᐃᖅᑲᐅᒪᓂᖓ ᑲᐱᑕᐃ ᒪᒃᐸᐅᑉ. ᑖᑉᓱᒪᑉ ᐊᑎᐊ 
ᑎᑎᕋᖅᑕᐅᖃᑕᐅᓚᐅᕐᒪᑕ ᑕᒡᕗᖓ ᑕᑯᔭᒃᓴᕐᒧᑦ, 
ᐊᑏᑦ ᐊᒥᓱᒻᒪᕆᐊᓘᓕᖅᑐᑦ ᑕᐃᑲᓂ. ᐊᑎᐊ 
ᐃᓕᔭᐅᖃᑕᐅᓚᐅᕐᒪᑦ ᑕᐃᑲᓂ. ᑖᓐᓇ 
ᐃᑉᐱᖕᓇᒻᒪᕆᓚᐅᖅᑐᖅ ᐊᒻᒪ 
ᐅᖃᕈᓐᓇᑦᑎᐊᓐᖏᓚᖓᓘᓐᓃᑦ ᖃᓄᖅ 
ᐊᒃᑐᖅᑕᐅᑎᒋᓯᒪᓚᐅᕐᒪᖔᑉᑕ ᐊᒻᒪ ᑖᒃᑯᐊ ᓘᑎᐅᑉ 
ᐃᓚᑯᓗᖏᑦᑕᐅᖅ ᑕᐃᑲᓂ ᐊᒃᑐᖅᑕᐅᓂᖃᓚᐅᖅᑐᑦ 
ᓇᓗᓇᓐᖏᑦᑐᖅ ᑕᐅᑐᖦᖢᒋᑦ ᐊᒻᒪ 
ᓴᐃᒪᓂᖅᑕᖃᓚᐅᖅᑐᖅ ᑕᐃᑲᓂ. ᑖᓐᓇ ᑐᓴᖁᑉᓗᓯ 
ᐃᓕᑉᓯ. 
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓇᕐᓂᖅᓴᓄᑦ 
ᑕᐃᒪᐃᓛᒃ ᐃᓕᓴᖅᓯᔪᒪᖕᒥᒐ ᖃᑦᑎᕆᔩᑦ 
ᐊᒃᓱᕈᖅᖢᑎᒃ ᐱᔭᕇᖅᓯᖃᑦᑕᖅᖢᑎᒃ ᑲᓇᑕᓕᒫᕐᒥ 
ᓄᓇᖃᖅᑳᖅᑐᕕᓂᕐᓂᒃ ᖃᑦᑎᕆᔨᖕᓂᒃ 

ᐊᑭᑦᑐᕋᐅᑎᖃᑦᑕᖅᑐᓂᒃ ᐃᐊᔅᑭᓲᓂ ᐊᓪᓚᐃᑦ 
ᓄᓇᖓᓐᓂ ᓅᕙ ᔅᑰᓴᒥ ᐊᐅᔭᖅ ᑖᒃᑯᐊ ᐃᓂᖓ 
ᖃᑦᑎᕆᔨᖏᑦ ᐱᓕᒻᒪᒃᓯᒪᓂᕐᒥᖕᓂᒃ 
ᑕᑯᖁᑦᑎᒍᓐᓇᖅᑐᑦ ᐊᒻᒪᓗ 
ᐊᑭᑦᑐᕋᐅᑎᖃᑎᖃᕈᓐᓇᖅᑐᑦ.  
 
ᑕᒫᓂ ᐊᕐᕌᒍᒥ ᑖᓐᓇ ᐊᕐᕌᓂ 30−ᓂᒃ 
ᐊᑭᑦᑐᕋᐅᑎᓯᒪᖕᒪᑕᐃᓛᒃ ᐊᒻᒪᓗ 
ᖁᕕᐊᓱᖃᑎᒋᓪᓗᒋᑦ ᑎᒥᐅᔪᑦ ᐱᑖᖅᑎᑕᑎᑦ 
ᐅᐱᒋᔪᒪᓪᓗᒋᑦ ᐅᑯᐊ:  
 
• ᐃᓕᓴᐃᔨ ᕗᕆᑦᓂ ᑲᖏᖅᖠᓂᕐᒥ;  

 
• ᑎᒻ ᐊ ᑲᐱᑕᐃ ᔮᓕ ᐃᓅᒍ ᒥᑦᑎᒪᑕᓕᒃ 

ᐃᓚᒋᔭᐅᓪᓗᓂ;  
 

• ᔮᓇᑕᓐ ᓂᓐᖓᖅ ᑯᒑᕐᔪᖕᒥ ᐃᓚᒋᔭᐅᔪᖅ;  
 

• ᓯᐊᓯ ᓇᐅᔭᖅ ᒥᑦᑎᒪᑕᓕᖕᒥ ᐃᓚᒋᔭᐅᔪᖅ;  
 

• ᕗᕋᐃᔭᓐ ᐅᖂᑕ ᓄᐊ ᑕᓗᕐᔪᐊᕐᒥ, 
ᐃᓚᒋᔭᐅᔪᖅ;  
 

• ᕌᕗᑦ ᑰᓂᓘᓯ ᕿᑭᖅᑕᕐᔪᐊᕐᒥ; ᐊᒻᒪᓗ  
 

• ᐃᓚᒋᔭᐅᔪᖅ ᕕᓐᓴᓐ ᐃᓄᒃᐸᒃ 
ᖃᒪᓂ’ᑐᐊᑦᑎᐊᕚᓗᖕᒥ. 
 

• ᑖᒃᑯᐊ ᐅᐱᒍᓱᑦᑎᐊᖅᖢᑕ ᑐᓂᓚᐅᕋᑦᑎᒍᑦ 
ᐅᐱᒋᖃᓯᐅᑎᓂᖅ. ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᑦ, ᒥᓂᔅᑕ 
ᐊᕿᐊᕈᖅ. 

ᐃᓅᒍᓐᓃᕐᓂᖓ ᐅᕆᒥ ᑯᕆᑯᐊᑦ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᑐᓐᖓᓱᑦᑎᐊᕆᑦ 
ᑕᐃᕕᑎᐅᖃᖅᑏᒃ ᑕᕝᕗᖓ ᐃᖏᑦᑐᐊᓐᓅᒐᕕᑦ, 
ᐊᒻᒪᓗ ᖁᑦᑎᒃᑐᒥᐅᑕᐃᑦ ᐊᒃᓱᐊᓗᒃ 
ᑕᕝᕙᐅᕗᑏᖅᐸᒃᑲ.  
 
ᐅᖃᐅᓯᕆᓂᐊᖅᑕᕋ ᑰᒑᕐᕈᒻᒥᐅᑕᐃᑦ 
ᐃᓚᓐᖓᐃᕐᔪᐊᕐᒪᑕ ᑕᒫᓂ ᐊᕐᕌᒎᔪᒥ. ᑕᕝᕙᓂ 
ᒪᑭᔾᔪᑎᒋᔭᕋ, ᐅᖃᖅᑎᑦᑎᔩ, ᑖᓐᓇ ᐃᓕᓴᕆᔪᒪᓪᓗᒍ 
ᑲᔪᓯᓚᐅᖅᑐᖅ ᓚᓂ ᕿᖅᑯᖅ, ᑰᒑᕐᕈᒻᒥᐅᑕᖅ, 
ᑕᕝᕙᓂ ᓯᑉᑎᒻᐳᖃᑖᓚᐅᖅᑐᒥ 
ᑕᕝᕙᓂᐃᓅᒍᓐᓃᖅᑐᑯᓘᓚᐅᕐᒪᑦ. 
 
(ᑐᓵᔨᑎᒍᑦ) ᑕᐃᒪ ᐃᓅᔪᓐᓃᖅᑎᓪᓗᒍ ᐅᓚᒧ 
ᑲᑎᒪᔨᐅᖃᑕᐅᓚᐅᖅᑐᖅ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂ ᐊᒻᒪᓗ 
ᐱᔪᒪᓂᖃᖅᑐᒻᒪᕆᐅᓚᐅᖅᓱᓂ. ᕕᕝᕗᐊᕆᒥ 
ᐃᓚᐅᓚᐅᕐᒥᒻᒪᑦ ᐃᓕᓐᓂᐊᖅᑐᓂ ᐊᐅᓚᑦᑎᓂᕐᒧᑦ 
ᑖᒃᑯᓇᓂ ᐱᕙᓪᓕᐊᔪᓕᕆᔨᒃᑯᓐᓂ ᑭᒡᒐᖅᑐᐃᓪᓗᓂ. 
ᑕᐃᒪᐃᒐᔪᒃᑲᒥ ᐅᕋᓂ ᐅᐱᒍᓱᒃᑲᒻᒪᕆᐅᓚᐅᕐᒪᑦ 
ᑐᐸᑦᑎᑦᑎᓪᓗᓂ ᑲᑎᒪᔨᓄᑦ ᒪᐃᒥ 
ᓂᕆᐅᓇᓐᖏᑦᑐᓂ ᐳᓛᕆᐊᖅᑐᓄᑦ 
ᖃᓪᓗᓇᐅᔭᕆᐅᖅᐸᓪᓕᐊᓪᓗᓂ ᐋᓐᓂᐊᕕᒻᒧᑦ. 
ᐱᕙᓪᓕᐊᔪᓕᕆᔨᒃᑯᑦ ᐃᒃᓯᕙᐅᑕᐅᔪᖅ ᑖᓄᑦ 
ᕼᐊᕕᐅᖅ ᐅᖃᐅᑎᓚᐅᕐᒪᖓ ᑖᒃᑯᐊ 
ᐳᓛᖃᑎᒋᓪᓗᓂᐅᒃ ᒪᐃᖑᑎᓪᓗᒍ 
ᐊᑲᐅᔪᒻᒪᕆᐅᓚᐅᕐᒪᑦ ᐅᐸᒃᓯᒪᔪᑦ ᐊᒻᒪᓗ 
ᓈᒻᒪᑦᑐᒻᒪᕆᒻᒥᒃ ᑲᑎᒪᓂᕐᒥᒃ ᐋᖅᑭᒃᓱᐃᓪᓗᓂ. 
 
ᐊᒻᒪᓗ ᑖᒃᑯᐊ ᑲᑎᒪᔨᖏᑦ ᐱᕙᓪᓕᐊᔪᓕᕆᓂᕐᒧᑦ 
ᑖᒃᑯᐊ ᑲᑎᒪᔩᓪᓗ ᐅᕆᓃᓪᓗ ᐃᒃᓯᕚᖃᑕᐅᓚᐅᖅᑐᑦ 
ᑰᒑᕐᕉᑉ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, 
ᐃᒃᓯᕙᐅᑕᐅᖃᑦᑕᖅᓯᒪᔪᖅ ᑕᒪᕐᒥᒃ ᕿᓂᖅᑏᑦ 
ᑐᐊᕕᕐᓇᖅᑐᓕᕆᓂᕐᒧᓪᓗ ᐊᒻᒪᓗ ᑰᒑᕐᕈᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᑕᐃᒪᓕ 
ᐃᓅᒍᓐᓃᖅᑎᓪᓗᒍ ᐅᕆᒥᔅ ᐃᓚᒋᔭᐅᓚᐅᕐᒪᑦ 
ᒥᕐᖑᐃᖅᓯᕐᕕᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᑰᒑᕐᕈᒃ 
ᑭᒡᒐᖅᑐᐃᔨᐅᓪᓗᓂ ᑕᕝᕙᓂ ᓄᓇᓖᑦ 
ᐱᕙᓪᓕᐊᔪᓕᕆᓂᕐᒧᑦ ᕿᑎᕐᒥᐅᓂ 
ᑲᑐᔾᔨᖃᑎᒌᖏᓐᓄᑦ.  
 
ᐊᕐᕌᒍᒐᓴᕐᓂᒃ ᑕᒪᕐᒥᒃ 

ᓄᓇᑦᓯᐊᑉ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂᑦ ᐅᕋᒥ ᐱᓕᕆᒻᒪᑕ 
ᐆᒪᔪᕐᓂᐊᖅᑐᓕᕆᓂᖅ ᐅᐱᒋᒻᒪᕆᒃᖢᓂᐅᓪᓗ 
ᐱᓕᕆᐊᖏᑦ. 
 
ᐅᕆᒥ ᐃᑲᔪᖅᑐᐃᔪᒻᒪᕆᐅᓚᐅᕐᒪᑦ 
ᓄᓇᑦᑎᐊᕚᓗᒻᒥᓄᑦ ᑰᒑᕐᕈᒻᒧᑦ 
ᐃᒡᒑᖅᑭᔪᓐᓇᕐᓂᖓᓗ ᐊᔾᔨᖃᓚᐅᕋᓂ. 
ᓯᓚᑐᔪᒻᒪᕆᐅᓚᐅᖅᐳᖅ ᐊᒻᒪᓗ ᑐᑭᖃᑦᑎᐊᖅᑐᒥᒃ 
ᑐᑭᓯᐊᓇᖅᑐᓂ ᐊᒻᒪᓗ ᑕᐃᒫᑐᐃᓐᓈᕋᓂ. ᑖᓐᓇ 
ᐊᔪᕆᖅᓱᐃᔾᔨᓂᖓ ᐅᖃᐅᓯᖓᓗ 
ᑭᓐᖑᖅᑕᐅᓂᐊᖅᑐᖅ ᑲᑎᒪᔨᑐᐃᓐᓇᐅᔪᓄᑦ, ᑭᓯᐊᓂ 
ᕿᑎᕐᒥᐅᓕᒫᑦ ᓄᓇᕘᓕᒫᒥᓗ ᐃᓚᒌᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᑦᑎᐊᖅ, ᐅᕋᕕᓂ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 269 - 5(2): ᓄᓇᓕᓐᓂ 

ᑮᓇᐅᔭᒃᑯᕕᓕᕆᔾᔪᑎᑦ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᒃᓴᖅ 
ᐅᕈᐃᔪᓪ ᐸᐃᓐᑯᑦ ᑲᓇᑕᒥ ᒪᑐᐃᖅᓯᓚᐅᕐᒪᑦ 
ᑮᓇᐅᔭᒃᑯᕕᒻᒥᒃ ᐸᓐᓂᖅᑑᒥ ᐅᑐᐱᕆ 9−ᖑᑎᓪᓗᒍ. 
ᐅᖃᖅᑏ,  ᐸᓐᓂᖅᑑᒥᐅᑦ ᓄᓇᓕᓐᓂ 
ᑮᓇᐅᔭᓕᕆᕕᒻᒥ ᐃᒡᓗᒥᐅᑦ ᐃᒡᓗᐊᓗᖓᓂ. 
ᓄᓇᓕᓐᓂ ᓴᓄᓐᖑᐊᒐᓄᑦ ᒥᖅᓱᒐᓐᓄᓪᓗ, 
ᐃᓚᒋᔭᐅᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᒃᑯᓐᓄᑦ ᑕᐱᕇᖃᑎᖃᓚᐅᖅᐳᑦ ᐅᕈᐃᔪᓪ 
ᐸᐃᓐᑯᑦ ᑲᓇᑕᒥ ᑮᓇᐅᔭᒃᑯᕕᖃᕈᓐᓇᖅᓯᖁᓪᓗᒍ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑖᓐᓇ ᑮᓇᐅᔭᒃᑯᕕᒃ 
ᐊᒻᒪᓗ ᑕᐃᓐᓇᓗ ᒪᑐᐃᓚᐅᖅᑐᖅ ᐊᕐᕌᓂ ᐊᕐᕕᐊᓂ 
ᓴᖅᑭᒍᓐᓇᓚᕿᓯᒪᕘᒃ ᑖᒃᑯᐊ ᒐᕙᒪᒃᑯᑦ 2016−ᒥ 
ᑐᒃᓯᕋᐅᑎᓕᐅᖁᔨᓂᖓᓐᓂᒃ ᑮᓇᐅᔭᒃᑯᕕᓕᕆᓂᕐᒧᑦ. 
ᐃᓚᖓᑦ ᑐᕌᖓᔾᔪᑕᐅᓚᐅᖅᑐᖅ ᐃᓚᒋᐊᕆᓂᕐᒥᒃ  
ᐱᐅᓯᑎᒋᐊᕐᓂᕐᒥᓪᓗ ᑮᓇᐅᔭᒃᑯᕕᓕᕆᔾᔪᑎᓂᑦ 

ᓄᓇᕗᒥᐅᓄᑦ, ᐱᓗᐊᖅᑐᒥ ᓄᓇᓕᓐᓂ 
ᑮᓇᐅᔭᒃᑯᕕᖃᓐᖏᓯᐊᒻᒪᕆᑦᑐᓂ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᒥᓂᔅᑕᐃᑦ 
ᑲᑎᒪᓂᖃᖅᑎᓪᓗᒋᑦ ᐊᕐᕕᐊᓂ ᐊᒥᓱᓂᑦ 
ᓄᓇᓕᓐᓃᑦᑐᑦ ᑕᑯᓚᐅᖅᐸᒃᑲ ᐅᕈᐃᔪᓪ ᐸᐃᓐᑯᑦ 
ᑲᓇᑕᒥ ᑮᓇᐅᔭᒃᑯᕕᓕᐊᖅᑐᑦ ᑖᕙᓂ. ᖁᕕᐊᓱᑉᐳᖓ 
ᓄᓇᕗᑦ ᒐᕙᒪᒃᑯᖓᑦ ᐱᓕᕆᖃᑎᖃᕈᓐᓇᓚᐅᕐᒪᑕ 
ᑮᓇᐅᔭᒃᑯᕕᓐᓂ ᑕᒪᒃᑯᐊ ᐱᔨᑦᑎᕋᐅᑏᑦ 
ᐊᑐᐃᓐᓇᐅᓕᖁᓪᓗᒋᑦ ᓄᓇᖃᖅᑐᖁᑎᑦᑎᓐᓄᑦ. 
ᓇᓗᓇᓐᖏᑦᑐᖅ ᐸᓐᓂᖅᑑᒥᐅᑦ 
ᖁᕕᐊᓱᖃᑕᐅᓂᐊᕐᒥᔪᐃᑦ 
ᑮᓇᐅᔭᒃᑯᕕᓕᐊᕈᓐᓇᖅᓯᓂᐊᕐᒪᑕ ᓄᓇᖁᑎᒥᓂ.  
 
ᐅᖃᖅᑏ, ᐃᓕᑕᕆᔪᒪᕙᒃᑲ ᑕᒪᒃᑯᐊ 
ᐱᕐᔪᐊᖑᓂᖏᓐᓂᒃ ᑕᒪᒃᑯᐊ ᑮᓇᐅᔭᒃᑯᕖᑦ 
ᓄᓇᓕᓐᓂ ᐊᒻᒪ ᑲᔪᓰᓐᓇᕋᓱᓐᓂᐊᖅᐳᒍᑦ ᑕᒪᒃᑯᐊ 
ᑮᓇᐅᔭᒃᑯᕖᑦ ᓴᖅᑭᑉᐸᓪᓕᐊᖁᓪᓗᒋᑦ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑᔪᖅ 
ᐃᓄᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 270 - 5(2): ᐅᑐᐱᕆ 

ᑲᓇᑕᒥ ᓱᕈᓯᕐᓂᑦ ᐱᓂᕐᓗᖅᑕᐅᓕᓂᕐᒧᑦ 
ᑕᖅᑭᒋᔭᐅᕗᖅ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓐᖓᓱᒋᑦᑎ ᑕᕝᕗᖓ 
ᑲᑎᒪᓕᕐᒥᒐᑦᑕ. ᑐᓐᖓᓱᒃᑲᓐᓂᖁᕙᕋ ᑕᐃᕕᑦ 
ᑲᑎᒪᖃᑎᒋᖃᑦᑕᔪᔭᕋ ᑲᑐᔾᔨᖃᑎᒌᓐᓂᕐᒧᑦ 
ᓄᓇᓕᕋᓛᓄᑦ.  
 
(ᑐᓵᔨᑎᒍᑦ) ᐅᖃᖅᑏ, ᐅᑐᐱᕆ ᓱᕈᓯᕐᓂᒃ 
ᐱᓂᕐᓗᖅᑕᐃᓕᒪᓂᕐᒧᑦ ᑕᖅᑭᒋᔭᐅᒻᒪᑦ. ᑖᓐᓇ 
ᑲᓇᑕᓕᒫᒥ ᑕᖅᑭᒋᔭᐅᒻᒪᑦ ᓱᕈᓯᕐᓂᒃ 
ᐱᓂᕐᓗᕐᕕᐅᑦᑕᐃᓕᓂᕐᒧᑦ. ᑕᒪᑐᒨᓇ 
ᖃᐅᔨᒃᑲᓐᓂᖁᔨᕗᒍᑦ ᑕᒪᒃᑯᐊ ᐃᓚᒌᑦ 
ᓄᓇᖅᑲᑎᒌᓪᓗ ᐱᓕᕆᖃᑎᒌᖁᓪᓗᒋᑦ ᓱᕈᓰᑦ 
ᐊᑦᑕᓇᖅᑐᒦᖁᓇᒋᑦ ᖃᓄᐃᓐᖏᑦᑎᐊᖁᓪᓗᒋᓪᓗ.  

ᐱᓕᕆᕝᕕᒋᔭᕋ ᐱᓕᕆᐊᖃᕐᓂᐊᕐᓂᕋᖅᓯᒪᕗᖅ 
ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑎᖏᑦ 
ᐱᓕᒻᒪᓴᒃᓯᒪᑦᑎᐊᕋᓗᐊᕐᒪᖔᕐᒥᒃ 
ᖃᓄᐃᓕᐅᕆᐊᑦᑎᐊᖃᑦᑕᖁᓪᓗᒋᑦ ᓱᕈᓯᕐᓂᒃ 
ᖁᓄᔪᕐᓂᐊᖅᑐᖃᖅᑎᓪᓗᒍ. ᐱᓪᓚᕆᐊᓘᕗᖅ 
ᐊᔪᕈᓐᓃᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᑖᒃᑯᓂᖓ 
ᐱᓕᕆᔾᔪᑎᒃᓴᖏᖕᓂᒃ ᐃᑲᔪᖅᑕᐅᖁᓪᓗᒋᑦ 
ᖃᓄᐃᑦᑕᐃᓕᖁᓪᓗᒋᑦ ᐊᒻᒪᓗ 
ᐊᑦᑕᓇᖅᑐᒨᖅᑕᐃᓕᒪᖁᓪᓗᒋᓪᓗ ᓄᓇᕗᒻᒥ ᓱᕈᓰᑦ 
ᐊᒻᒪᓗ ᐃᓚᒌᑦᑐᑦ. 
 

ᐅᐱᕐᖔᖑᑎᓪᓗᒍ 2019 ᐱᓕᕆᕝᕕᒻᒥ 
ᐃᖅᑲᓇᐃᔭᖅᑏᑦ ᐃᓚᐅᖃᑕᐅᓚᐅᖅᑐᑦ 
ᐊᔾᔨᐅᓐᖏᑦᑐᒥᒃ ᐱᓕᒻᒪᓴᖅᑎᑕᐅᓪᓗᑎᑦ ᑕᒫᓂ 
ᐃᖃᓗᖕᓂ. ᐱᓕᒻᒪᓴᖅᑐᖅ 
ᐱᕙᓪᓕᐊᖑᑎᖃᑦᑎᐊᕐᓂᖅ ᑕᒪᐃᓐᓂ ᓱᕈᓯᕐᓂᒃ 
ᐋᓐᓂᖅᑎᕆᔪᖃᕐᓂᕋᖅᑕᐅᔪᖃᖅᑎᓪᓗᒍ 
ᖃᐅᔨᓴᕆᐅᖅᓴᓚᐅᖅᑐᑦ 
ᐃᓕᓐᓂᐊᖅᑕᐅᔭᕆᐊᖃᓕᖅᖢᓂ ᓱᕈᓯᕐᓂᒃ 
ᓴᐳᔾᔨᔨᓂᒃ ᐃᓄᓕᕆᔨᓂᓪᓗ ᓄᓇᓕᖕᓂ. 
ᐊᔪᕈᓐᓃᕐᓂᐊᕐᒪᑕ ᖃᓄᐃᓕᐅᕆᐊᖃᓕᖅᑎᓪᓗᒋᑦ 
ᓈᒻᒪᑦᑐᒃᑯᑦ ᐊᒻᒪᓗ ᐊᑦᑕᓇᓐᖏᑐᒃᑯᑦ ᓱᕈᓯᕐᓂᒃ 
ᖁᓄᔪᕐᓂᐊᖅᓯᔪᖃᖅᑐᒥᓂᐅᑎᓪᓗᒍ. 
 

ᐅᖃᖅᑎᑦᓯᔩ, ᖄᖓᒍᒃᑲᓐᓂᖅ ᐱᓕᕆᕝᕕᒋᔭᕋ 
ᐋᖅᑮᕙᓪᓕᐊᕗᖅ ᐱᓕᕆᕝᕕᒻᒥ 
ᐱᓕᒻᒪᓴᖅᑎᑦᑎᔨᓂᒃ, ᓄᓇᓕᓐᓂ ᐃᓄᓕᕆᔨᐅᔪᓂᒃ 
ᐊᔪᕈᓐᓃᕋᔭᖅᑐᑦ ᐊᒻᒪᓗ ᐊᐅᓚᓂᖃᑦᑎᐊᑐᒃᑯᑦ 
ᑲᒪᔪᓐᓇᕋᔭᓕᖅᓗᑎᑦ ᐊᐱᖅᓱᕐᓗᑎᑦ, ᓯᕗᓂᒃᓴᒥ 
ᐱᓕᒻᒪᓴᖅᑎᑦᑎᔪᓐᓇᕋᔭᖅᑐᑦ ᐃᖅᑲᓇᐃᔭᖅᑎᓂᒃ. 
ᐃᖅᑲᓇᐃᔭᖅᑏᑦ ᐊᑐᓂ ᐊᕕᑦᑐᖅᓯᒪᔪᓂ 
ᐱᓕᕆᕝᕕᒻᒥᓗ ᐱᓕᒻᒪᒃᓴᐃᔨᕈᕈᓐᓇᕋᔭᕆᓪᓗᑎᑦ, 
ᐊᒻᒪᓗ ᐱᓕᒻᒪᒃᓴᓚᐅᖅᓯᒪᔪᑦ ᔪᓚᐃ 
2019−ᖑᑎᓪᓗᒍ. 
 

ᖁᕕᐊᓱᒃᑭᕗᖓ ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ 
ᐅᒥᖕᒪᒃ ᓱᕈᓯᕐᓂ ᒪᒃᑯᒃᑐᓂᓪᓗ ᐃᑲᔪᖅᑐᐃᔩᑦ 
ᒪᑐᐃᓚᐅᕐᒪᑕ ᐊᒃᑑᕝᕙ 11-ᖑᑎᓪᓗᒍ. ᑖᓐᓇ 
ᐱᓕᕆᕝᕕᐅᔪᖅ ᐱᒻᒪᕆᐅᓂᐊᖅᑐᖅ ᐃᑲᔪᖅᑐᐃᓗᑎᑦ 
ᓱᕈᓯᕐᓂᒃ ᒪᒃᑯᒃᑐᓂᓪᓗ ᐋᓐᓂᖅᑕᒥᓂᕐᓂᒃ 
ᐅᕝᕙᓘᓐᓃᑦ ᐋᓐᓂᕐᔪᐊᖅᑐᒥᓂᕐᓂᒃ ᓄᓇᕗᒻᒥ.  
 

ᐅᖃᖅᑎᑦᓯᔩ, ᐱᒻᒪᕆᐅᖏᓐᓇᓲᖒᕗᖅ 
ᐃᓄᑐᐃᓐᓇᕐᓂᒃ ᑐᓴᕆᐊᕐᕕᖃᕐᓗᓂ, ᐃᓚᒌᑦ 
ᐋᓐᓂᑎᖅᑕᐅᑦᑕᐃᓕᒪᓂᖏᖕᓄᑦ ᐊᒻᒪᓗ 
ᐅᖃᐅᑕᐅᓗᓂ ᐱᔨᑦᑎᕋᕈᑏᑦ ᐊᑐᐃᓐᓇᐅᒪᕙᑦᑐᑦ 
ᓄᓇᕗᒻᒥᐅᑕᐅᔪᓄᑦ ᖃᓄᐃᓐᖏᑦᑐᓂᒃ 
ᐋᓐᓂᐊᓇᓐᖏᑦᑐᓂᒃ ᐊᖏᕐᕋᖃᐅᕐᓂᐊᕋᑦᑕ 
ᐃᓚᑦᑎᓐᓄᑦ. ᐅᓪᓗᒥᐅᔪᖅ, 
ᒪᓕᒐᓕᐅᖅᑎᐅᖃᑎᓕᒫᒃᑲ ᐱᓕᕆᖃᑎᒋᔭᐅᔪᒪᓪᓗᑕ  

ᐃᓚᒌᑦ ᐋᓐᓂᑎᖅᑕᐅᑦᑎᐊᖅᑕᐃᓕᒪᑎᑦᑎᓂᕐᒥᒃ 
ᐊᒻᒪᓗ ᐃᓕᒌᓪᓗᑕ ᑐᓴᒐᒃᓴᓕᐅᕐᓗᑕ 
ᐋᓐᓂᖅᑎᕆᓂᖅ ᐃᓚᑦᑎᓐᓃᑦᑕᕆᐊᖃᓐᖏᒻᒪᑦ 
ᓄᓇᑦᑎᓐᓂᓪᓗ ᐊᒻᒪᓗ ᓄᓇᕗᒻᒥ.  
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑕᐃ ᐅᖃᐅᓯᒃᓴᖏᑦ. 
ᕼᐃᕗᓕᐅᖅᑎᐅᔪᖅ ᓄᓇᕗᒻᒥ, ᓯᕗᓕᐅᖅᑎ 
ᓴᕕᑲᑖᖅ. 

ᐊᐅᐸᕈᔪᒃᑐᖅ ᐅᕕᓂᕈᕐᓄᑦ ᐅᓪᓗᖅ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᕼᐃ.  
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᐅᖃᐅᓯᖃᕈᒪᓪᓗᖓ ᐊᐅᐸᕈᔪᒃᑐᒥ ᐅᕕᓂᕈᖅᓯᒪᓗᓂ 
ᐱᒻᒪᕆᐅᓂᖓᓂᒃ, ᐊᕐᕌᒍᑕᒫᑦ ᓯᑏᕝᕙ 30 
ᐊᑐᖅᑕᐅᓲᖑᖕᒪᑕ 2013-ᒥᓂᑦ ᐊᑐᐃᓐᓇᐸᑦᑐᑕ 
ᑕᒫᓂ ᐅᓪᓗᖓᓂ. 
 

ᐅᖃᖅᑏ, ᐊᐅᐸᕈᔪᒃᑐᒥᒃ ᐅᕕᓂᕈᖅᓯᒪᓗᓂ 
ᐅᓪᓗᖓᓂᒃ ᐃᖅᑲᐅᒪᒋᕙᕗᑦ ᐊᑦᑐᐃᓂᖃᓲᖑᓂᖏᑦ 
ᑭᖑᕚᕆᔭᐅᔪᓂᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐃᓕᓐᓂᐊᕐᕕᖏᑦ ᐊᓐᓇᐅᒪᓕᖅᑐᑦ 
ᐃᓕᓐᓂᐊᕆᐊᖅᐸᓚᐅᖅᓯᒪᔪᑦ, ᐃᓚᒌᑦ, ᐊᒻᒪᓗ 
ᓄᓇᓖᑦ. ᐊᕐᕌᒍᑕᒫᑦ, ᐃᖅᑲᐃᑎᑕᐅᕙᑉᐳᒍᑦ 
ᐅᖃᐅᓯᕇᓐᓇᖃᑦᑕᕆᐊᖃᕐᓂᑦᑎᓐᓂᒃ 
ᓴᐃᒻᒪᖃᑎᒌᒋᐊᖃᕐᓂᑦᑎᓐᓂᒃ ᐊᒻᒪᓗ 
ᑲᓇᑕᒥᐅᑕᐅᔪᓂᒃ. ᐃᖅᑲᐅᒪᑎᑕᐅᒋᕗᒍᑦ 
ᐱᑲᒻᒪᑦᑕᐅᕙᓚᐅᖅᓯᒪᔪᓂᒃ ᓄᓇᖃᖅᑳᖅᓯᒪᔪᑦ 
ᓱᕈᓰᑦ ᐱᔭᒥᓃᑦ ᐊᖏᕐᕋᒥᓂᒃ 
ᐃᓕᓐᓂᐊᕐᕕᒻᒨᖅᑎᑕᐅᓪᓗᑎᒃ ᑲᓇᑕᓗᒃᑖᒥ.  
 

ᐅᖃᖅᑏ, ᑖᔅᓱᒪᑉ ᓇᓗᓇᐃᒃᑯᑕᑉ ᑐᑭᖓ, ᑕᒪᐃᓐᓂ 
ᓱᕈᓰᖅ ᐱᒻᒪᕆᐅᕗᖅ, ᐋᓐᓂᓇᖅᑐᒻᒪᕆᐅᕗᖅ 
ᐊᑐᖅᑕᐅᓲᖅ ᑭᖑᕚᖑᔪᑦ ᓄᓇᕗᒻᒥᐅᑦ ᐃᓄᐃᑦ 
ᐊᑦᑐᖅᑕᐅᓯᒪᓂᑯᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᖏᓐᓄᑦ. 
ᐱᒻᒪᕆᐅᕗᖅ ᐃᖅᑲᐅᒪᒍᑎᒋᔭᐅᓗᓂ 
ᓯᕗᓕᖅᑎᐅᓪᓗᑕ ᓄᓇᓕᑦᑎᓐᓂ 
ᐃᑲᔪᖅᑐᐃᔭᕆᐊᖃᖅᐳᒍᑦ, ᐃᑲᔫᑎᒃᓴᓂᒃ 
ᐊᑐᐃᓐᓇᐅᒪᑎᑦᑎᓗᑕ, ᐱᔨᑦᑎᕋᕈᑎᓂᒃ 
ᐊᑐᐃᓐᓇᐅᒪᑎᑦᑎᓗᑕᓗ, ᑐᑭᓯᐅᒪᑦᑎᐊᕐᓗᑕᓗ 
ᐃᑲᔪᕐᓗᑕ ᐃᓕᓐᓂᐊᖅᑎᑦᑎᔭᕆᐊᖃᕋᑦᑕ 
ᐋᓐᓂᖅᑕᐅᔾᔪᑎᒥᓂᐅᔪᑦ ᑲᒪᒋᔭᐅᓗᑎᑦ. 

ᐅᖃᖅᑏ, ᑭᒡᒐᑐᖅᑐᒋᑦ ᓄᓇᕗᑦ ᒐᕙᒪᖏᑦ 
ᐃᓕᓴᖅᓯᔪᒪᕗᖓ ᖁᔭᓐᓇᒦᕐᓗᒋᓪᓗ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑏᑦ, ᑲᑐᔾᔨᖃᑎᒌᖑᔪᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ ᐃᓚᐅᖃᑕᐅᓚᐅᖅᑐᑦ 
ᐊᐅᐸᕈᔪᒃᑐᒥ ᐅᕕᓂᕈᖅᓯᒪᓇᐅᑎᓪᓗᒍ ᐅᓪᓗᖓᓂ 
ᖃᓄᐃᓕᐅᕈᑎᖃᓚᐅᖅᑐᑦ ᓄᓇᕗᓕᒫᕐᒥ ᑕᒫᓂ 
ᐊᕐᕌᒍᒥ. 
 
ᐅᖃᖅᑏ, ᐊᐅᐸᕈᔪᒃᑐᒥ ᐅᕕᓂᕈᖅᓯᒪᓇᕐᒥᒃ 
ᐃᑲᔪᖅᑐᐃᓂᓕᒃ ᐅᔾᔨᕈᓱᓕᖅᑎᑦᑎᑐᐃᓐᓇᕋᓂ 
ᐋᓐᓂᕐᓇᖅᑐᑐᐃᓐᓇᐅᓂᖓᓂᒃ ᑭᓯᐊᓂᓕ 
ᖃᓄᐃᓕᐅᕆᐊᖃᕐᒪᖔᑦᑕ ᑕᐃᒃᑯᐊ 
ᐊᑦᑐᖅᑕᐅᔪᒥᓃᑦ ᖃᐅᔨᒪᓕᕐᓗᑎᑦ ᐃᓄᑑᓐᖏᒻᒪᑕ. 
ᐊᑐᖃᑦᑕᕐᓂᑯᒥᓂᖏᑦ 
ᐳᐃᒍᖅᑕᐅᓚᐅᖅᓯᒪᔾᔮᓐᖏᑦᑐᑦ ᐊᒻᒪᓗ 
ᒥᑭᓪᓕᑎᖅᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᕗᑦ 
ᓯᓚᑦᑐᓴᕐᕕᖓᓄᑦ, ᒥᔅᑕ ᓇᑦᓯᖅ. 

ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᕕᒃ ᓄᑖᖅ 
ᑲᖏᖅᖠᓂᕐᒥ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐊᐃᕕᓕᖕᒥᐅᑕᐃᑦ 
ᑕᕝᕙᐅᕗᑏᖅᐸᒃᑲ, ᓄᓇᖅᑲᑎᑯᓗᒃᑲᓗ 
ᐅᖁᒪᐃᓪᓕᐅᖅᑐᑦ ᒫᓐᓇ ᐃᓱᒪᒋᕙᑉᓯ. 
ᐊᓂᒍᕐᓂᐊᕐᒥᔪᖅ ᑕᒪᓐᓇ.  
 
ᐅᖃᖅᑏ, ᑕᒪᓐᓇ ᓄᓇᕘᒥ ᐅᔭᕋᑦᑕᕆᐊᓕᕆᓂᖅ 
ᐱᕙᓪᓕᐊᔪᒻᒪᕆᐊᓘᖕᒪᑦ ᐊᒻᒪ ᓄᓇᕗᒻᒥᐅᑕᐃᑦ 
ᑕᒡᕙᓐᖓᑦ ᑖᒃᑯᓂᖓ ᐅᔭᕋᑦᑎᕆᓂᖅ 
ᐱᓕᕆᑎᑕᐅᖃᑦᑕᕐᒪᑕ ᖁᔭᓐᓇᒦᖅᐸᒃᐳᒍᑦ 
ᓄᓇᕗᒦᓛᒃ ᐊᒥᓲᓕᕐᒪᑕ ᐅᔭᕋᑦᑕᕆᐊᓕᕆᓂᖅ 
ᐱᓕᕆᕝᕕᐅᔪᑦ ᐊᒻᒪ ᐸᕐᓇᒃᑕᐅᔪᑦ ᓱᓕᐅᖕᒪᑕ. 
ᑕᒪᒃᑯᐊᓗ ᐅᔭᕋᑦᑕᕆᐊᓂᒃ ᐱᓕᕆᔪᐃᑦ 
ᐃᓕᓐᓂᐊᑦᓯᐊᕆᐊᖃᖅᐸᖕᒪᑕ ᑕᒪᒃᑯᓂᖓ 
ᐊᖁᑎᐅᕙᒃᖢᑎᒃ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ. 
ᐊᐅᓚᐅᓯᕆᔨᐅᓪᓗᑎᓪᓗ ᐃᑯᒪᓕᕆᔩᑦ, ᐃᒐᔩᑦ, 
ᐅᔭᕋᓂᓪᓗ ᕿᒥᕐᕈᐊᖅᑏᑦ ᑕᒪᓐᓇᓗ ᐊᕙᑎ 
ᑲᒪᒋᔭᐅᑦᓯᐊᕋᓗᐊᕐᒪᖔᖅ ᖃᐅᔨᓴᖅᑎᐅᕙᖕᒪᑕ, 
ᐃᐴᑕᖅᑎᐅᓪᓗᑎᓪᓗ ᐊᒻᒪᓗ ᐊᓯᖏᑦ. 
 

(ᑐᓵᔨᑎᒍᑦ) ᑕᐃᒪᓐᓇ ᑐᑭᒧᐊᕈᑎᑕᖃᖅᑎᓪᓗᒍ 
ᓄᑖᕐᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᖃᖅᑐᑦ 
ᐅᓄᒃᑲᓐᓂᖅᑐᑦ ᓄᓇᕗᒻᒥᐅᑦ ᐃᖅᑲᓇᐃᔭᕐᓂᐊᕐᒪᑕ 
ᐅᔭᕋᖅᓯᐅᕐᕕᖕᓂ ᐊᒻᒪᓗ ᒪᑭᒪᑎᑦᑎᓗᑎᑦ 
ᐃᓚᒌᖕᓂᒃ. ᑭᖑᕚᕗᑦ ᑕᒪᒃᑯᓂᖓ ᐊᑐᖃᑦᑕᖅᓯᒪᔪᑦ 
ᓄᓇᒥᐅᑕᓂᒃ ᓴᓇᕐᕈᑎᓕᐅᖅᖢᑎᑦ ᐊᒻᒪᓗ 
ᐱᔪᓐᓇᐅᑎᕆᓪᓗᑎᒃᑯᑦ ᑕᒪᓐᓇ ᐊᒻᒪᓗ ᓄᑖᓂᒃ 
ᐱᓕᒻᒪᒃᓴᐅᑎᓂᒃ ᑕᑯᒃᑲᓐᓂᕆᐊᖃᖅᖢᑕ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᑦ 
ᓇᓗᓇᐃᖅᓯᓚᐅᖅᑐᒍᑦ ᐱᓕᒻᒪᒃᓴᕐᕕᖕᒥᒃ 
ᒪᑐᐃᖅᓯᓂᐊᕐᒪᑕ ᑲᖏᖅᖠᓂᕐᒥ 
ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᑕᒪᒃᑯᐊ 
ᐅᔭᕋᒃᓯᐅᕐᕖᑦ. ᑖᓐᓇ ᐃᓕᓐᓂᐊᕐᕕᒃ 
ᐃᑲᔪᕈᑎᒋᔭᐅᖃᑦᑕᕐᓂᐊᖅᑐᖅ ᐃᓕᓴᖅᑐᓂᒃ 
ᐱᓕᒻᒪᒃᐸᓪᓕᐊᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᑐᑦ 
ᐃᓚᐅᓂᖅᓴᐅᓕᖁᓪᓗᒋᑦ ᐅᔭᕋᓐᓂᐊᕐᓂᕐᒥᒃ. ᑕᒪᒃᑯᐊ 
ᐊᑐᐃᓐᓇᕈᖅᑎᑕᐅᓯᒪᓕᕇᖅᑐᑦ ᐃᓕᓐᓂᐊᕈᑏᑦ, 
ᑭᓯᐊᓂ ᐅᓄᖅᓯᒃᑲᓐᓂᕈᒪᔪᒍᑦ ᐃᓕᓐᓂᐊᕈᑎᒃᓴᓂᒃ 
ᓴᖅᑭᓐᓂᐊᖅᑕᓂ ᐊᑐᐃᓐᓇᕈᖅᑎᑕᐅᓂᐊᖅᑐᑦ 
ᓄᓇᕗᒻᒥ. ᐱᓕᒻᒪᒃᓴᕐᓗᑕ ᐊᖏᕐᕋᑦᑎᓐᓂ 
ᐊᖏᕐᕋᑦᑎᓐᓃᓪᓗᑕᓗ ᓄᓇᓕᖕᓄᑦ 
ᐃᑲᔫᑕᐅᒃᑲᓐᓂᕐᓂᐊᖅᑐᖅ. 
 
ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑕᒪᒃᑯᓂᖓ 
ᐊᑐᐃᓐᓇᕈᐃᓂᐊᖅᑐᓄᑦ ᓄᓇᕗᒻᒥ. ᐊᒻᒪᓗ ᑕᐃᒃᑯᐊ 
ᓄᓇᒥᖕᓂᒃ ᐃᓕᓐᓂᐊᖅᑐᑦ ᐃᓚᔮᒥᓃᓐᓂᐊᕋᒥᒃ 
ᐃᓱᓕᑦᑎᓂᖅᓴᐅᓕᓲᑦ, ᐊᒻᒪᓗ ᑕᒪᓐᓇ 
ᐅᔭᕋᒃᓯᐅᕐᓂᕐᒧᑦ ᐃᓕᓐᓂᐊᕈᑏᑦ ᐊᑐᐃᓐᓇᐅᒃᐸᑦ 
ᐊᖑᒻᒪᑎᓂᖅᓴᐅᓂᐊᖅᑐᒍᑦ ᐃᖅᑲᓇᐃᔭᖅᑎᓂᒃ 
ᐱᔪᒪᕙᓪᓕᐊᑐᐃᓐᓇᖅᑎᓪᓗᒋᑦ. 
ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᑦ 
ᐊᑭᓕᖅᓱᖅᑕᐅᑦᑎᐊᕐᓗᑎᓪᓗ, ᐊᒻᒪᓗ 
ᐃᓕᓐᓂᐊᖅᑎᑦᑎᒍᑦᑕ ᓄᓇᕗᒻᒥᐅᑦ ᐅᓄᒃᑲᓐᓂᖅᑐᑦ 
ᐃᖅᑲᓇᐃᔮᓂᒃ ᑎᒍᓯᕙᓪᓕᐊᓂᐊᖅᑐᑦ ᐊᒻᒪᓗ 
ᓯᕗᒃᑲᖅᑕᖅᑎᐅᕙᓪᓕᐊᓗᑎᒃ ᐅᔭᕋᒃᓯᐅᕐᕕᖕᓂ. 
 
ᐅᖃᖅᑏ, ᓯᓚᑦᑐᖅᓴᕐᕕᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ, ᐃᓄᓕᕆᔨᒃᑯᓪᓗ  
ᑲᑐᔾᔨᓂᐊᖅᑐᑦ ᒐᕙᒪᒃᑯᑦ ᐃᓗᐊᓂ, ᐃᒻᒥᒃᑰᖅᑐᑦ 
ᓇᖕᒥᓂᖁᑎᓂᒃ, ᐃᓄᐃᓪᓗ ᑎᒥᖁᑎᖏᖕᓂᒃ 
ᐅᓄᖅᓯᕙᓪᓕᐊᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᓯᒪᔪᑦ 
ᐃᖅᑲᓇᐃᔮᖅᑖᕐᓗᑎᑦ ᐊᒻᒪᓗ ᐃᑲᔫᓯᐊᓂᒃ 
ᓄᓇᕗᒻᒦᑎᑦᑏᓐᓇᕐᓗᑎᒃ. ᐃᑲᔪᖅᓱᕐᓗᑎᒃᑯᓪᓗ 
ᐃᓚᕗᑦ, ᐊᒻᒪᓗ ᓂᕆᐅᒃᐳᒍᑦ ᓄᓇᕗᒻᒥᐅᑦ 
ᐱᕙᓪᓕᐊᑐᐃᓐᓇᕐᓂᐊᕐᒪᑕ ᐃᑲᔪᖅᓱᖅᑐᑦ 
ᐅᔭᕋᒃᓯᐅᕐᕕᖕᓂ ᐊᒻᒪᓗ ᒪᑭᑦᑎᐊᒃᑲᓐᓂᕐᓗᑎᒃ 
ᓄᓇᕗᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 273 - 5(2): ᑰᒑᕐᕈᒻᒥ 

ᐃᓕᓐᓂᐊᕐᕕᑖᖓᑦ, ᐊᕐᕕᓕᔾᔪᐊᖅ 
ᐃᓕᓐᓂᐊᕐᕕᒃ ᒪᑐᐃᖅᑕᐅᓂᖓ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪ’ᓇ ᐅᖃᖅᑏ, 
ᐊᒻᒪᓗ ᑐᓄᓂᐅᑉ ᒪᓕᒐᓕᐅᖅᑎᖓ 
ᑭᒡᒐᖅᑐᖅᑎᖏᓪᓗ, ᓄᓇᕗᒻᒥᐅᓕᒫᓪᓗ ᐅᓪᓗᒃᑯᑦ. 
 
ᐅᖃᖅᑏ, ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ ᑰᒑᕐᔫᑉ 
ᐃᓕᓐᓂᐊᕐᕕᒃᑖᓵᖓ ᐊᕐᕕᓕᕐᔪᐊᖅ ᐃᓕᓐᓂᐊᕐᕕᒃ 
ᐅᑦᑯᐃᖅᑕᐅᓚᐅᕐᓂᖓᓂᒃ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᖅᑎᓄᓪᓗ ᐋᒡᒌᓯ 28−ᖑᑎᓪᓗᒍ ᐊᒻᒪᓗ 
ᐅᑦᑯᐃᖅᓯᓂᖃᓚᐅᕋᑦᑕ ᐊᒃᑐᕝᕙ 8-ᒥ. 
 
(ᑐᓵᔨᑎᒍᑦ) ᐅᖃᖅᑏ, ᐊᕐᕕᓕᒡᔪᐊᖅ ᐃᓕᓐᓂᐊᕐᕕᒃ 
ᐊᑦᑎᖅᑕᐅᓚᐅᖅᓯᒪᕗᖅ ᑕᐃᑲᓂ ᐊᕐᕕᓚᐅᕐᒪᑕ 
ᐊᒻᒪᓗ ᐊᖑᓇᓱᒐᒃᓴᖏᑦ ᐊᔾᔨᒌᓐᖏᑦᑐᑦ 
ᐊᑐᐃᓐᓇᐅᓪᓚᕆᒃᖢᑎᒃ. ᑖᓐᓇ ᐊᕐᕕᓕᒡᔪᐊᖅ  

ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᓂᐊᖅᑐᖅ 
ᐱᕈᖅᐸᓪᓕᐊᑎᓪᓗ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑰᒑᕐᔪᖕᒥᐅᑦ 
ᐃᓕᓐᓂᐊᕐᕕᖃᕈᓐᓃᖅᑎᓪᓗᒋᑦ ᐅᑭᐅᒃᑯᑦ, 
ᐱᕈᔪᓐᓂᐅᒻᒪᕆᐊᓘᓚᐅᕐᒪᑦ ᑭᓯᐊᓂ 
ᐊᕐᕕᒐᓱᒃᑐᑎᑐᑦ ᐱᓇᓱᐊᕆᐊᖃᓪᓚᕆᓚᐅᖅᐳᑦ. 
ᓄᓇᓕᖕᒥᐅᓕᒫᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖏᓐᓇᖁᓪᓗᒋᑦ 
ᐃᓕᓐᓂᐊᕆᐊᖃᖅᑕᒥᖕᓂᒃ ᑖᓐᓇᓗ ᐃᓕᓐᓂᐊᕐᕕᒃ 
ᓴᓇᔭᐅᑎᓪᓗᒍ ᓄᑖᖅ. 
 
(ᑐᓵᔨᑎᒍᑦ) ᐅᖃᖅᑏ, ᑭᒡᒐᖅᑐᖅᖢᒋᑦ ᓄᓇᕗᑦ 
ᒐᕙᒪᒃᑯᑦ, ᖁᔭᓐᓇᒦᕈᒪᔭᒃᑲ ᑰᒑᕐᔪᖕᒥᐅᑦ 
ᐅᑕᖅᑭᑦᑎᐊᓚᐅᕐᒪᑕ ᐃᑲᔪᓚᐅᕐᒪᑕᓗ 
ᐃᓕᓐᓂᐊᕐᕕᖏᖕᓂᒃ ᓇᒥᕈᓘᔭᖅ 
ᐊᑐᐃᓐᓇᕈᐃᓯᒪᓪᓗᑎᒃ, ᓴᓇᔭᐅᑎᓪᓗᒍ 
ᐃᓕᓐᓂᐊᕐᕕᖓᑦ ᐱᓐᖑᐊᕐᕕᒃ, ᐸᐃᕆᕕᒃ, 
ᓇᒻᒥᓂᖃᕐᕖᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ, 
ᐃᓐᓇᕐᓄᑦ ᐃᓕᓐᓂᐊᕐᕕᒃ,  ᑯᐊᐸᒃᑯᑦ, ᐃᓘᓐᓇᑎᒃ 
ᐊᒃᓱᐊᓗᒃ ᐃᑲᔪᓚᐅᖅᑐᓯ ᑰᒑᕐᔪᒻᒥᐅᑦ 
ᐃᓕᓐᓂᐊᖅᑐᖁᑎᖏᓐᓂᒃ ᑕᖅᑭᓄᑦ 18-ᓄᑦ 
ᐊᓂᒍᖅᓯᒪᓕᖅᑐᓄᑦ.  
 
ᐅᖃᖅᑏ, ᑖᓐᓇ ᐃᓕᓐᓂᐊᕐᕕᑦᑖᓵᖅ 
ᐱᕚᓪᓕᐅᑕᐅᓪᓚᕆᓐᓂᐊᖅᑕᐅᖅ ᑰᒑᕐᔪᖕᒥᐅᓄᑦ 
ᑲᑎᕝᕕᐅᖃᑦᑕᕐᓂᐊᕐᒪᑦ ᐃᓕᖅᑯᓯᒥᓐᓂᒃ 
ᐃᓕᓐᓂᐊᕈᑎᒋᔭᐅᖃᑦᑕᕐᓂᐊᕐᒪᑦ ᐊᒻᒪᓗ 
ᐱᕚᓪᓕᐅᑕᐅᓗᓂ. ᑕᐃᒫᑐᐃᓐᓇᖅ ᐊᕐᕖᑦ 
ᒪᒪᖅᑐᐊᓘᒻᒪᑕ ᐊᕐᕕᓕᔾᔪᐊᖅ ᐃᓕᓐᓂᐊᕐᕕᒃ ᑖᓐᓇ 
ᐱᕚᓪᓕᐅᑕᐅᓪᓚᕆᓐᓂᐊᖅᑐᖅ ᐃᓕᓴᖅᑐᓄᑦ 
ᐃᖅᑲᓇᐃᔭᖅᑎᓄᑦ ᓄᓇᖅᑲᑎᒌᓄᓪᓗ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  
 
>>ᐸᑦᑕᑐᖅᑐᑦ 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 410 - 5(2): 

ᐃᓱᒪᒋᔭᖏᑦ ᓂᕈᐊᖅᑕᐅᓂᕐᒧᑦ ᑐᓄᓂᕐᒧᑦ 
(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᓂᑯᕕᑦᑐᖓ ᓇᓗᓇᐃᖅᓯᔪᒪᓪᓗᖓ 
ᐆᒻᒪᑎᓐᓃᓐᖔᖅᑐᒥᒃ ᖁᔭᓕᓂᓐᓂᒃ ᑐᓄᓂᕐᒥᐅᓂᒃ 
ᐅᐱᒋᔭᐅᓂᓐᓂᒃ ᑭᒡᒐᖅᑐᐃᖁᔭᐅᓪᓗᖓ 
ᒪᓕᒐᓕᐅᕐᕕᖕᒥ.  
 
ᐅᖃᖅᑎᑦᑎᔩ, ᓯᕗᓪᓕᖅᐹᒥ ᖁᔭᓕᔪᒪᓪᓗᑎᑦ ᐊᒻᒪᓗ 
ᑲᑎᒪᔨᐅᖃᑎᒃᑲ ᑐᓐᖓᓱᒃᑎᑕᐅᓂᓐᓂ. (ᑐᓵᔨᑎᒍᑦ) 
ᐅᖃᖅᑏ, ᐊᒃᓱᐊᓗᒃ ᖁᕕᐊᓱᒃᐸᕋ 
ᐃᑲᔪᓪᓚᕆᒍᓐᓇᓚᐅᕋᕕᑦ ᐊᒻᒪᓗ ᑕᒪᓐᓇ 
ᐱᕚᓪᓕᐅᑎᒋᓪᓚᕆᓐᓂᐊᖅᑕᕋ ᐱᔭᒃᓴᖅᑖᕆᓯᒪᔭᒃᑲ 
ᑲᔪᓯᑎᓇᓱᓪᓗᒋᑦ ᑭᒡᒐᖅᑐᖅᖢᒋᑦ ᓂᕈᐊᖅᑎᒃᑲ.  
 
ᐅᖃᖅᑏ, ᐱᖅᔪᐊᒻᒪᕆᐊᓗᒃ ᓇᓗᓇᐃᕈᒪᓪᓗᒍ 
ᖁᔭᓐᓇᒦᖅᖢᒋᓪᓗ ᑕᐃᒃᑯᐊ ᓯᕗᓂᑦᑎᓂ 
ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ ᔫᐱ ᓄᑕᕋᖅ, 
ᔭᐃᒥᓯ ᐊᕐᕚᓪᓗᒃ ᐊᒻᒪᓗ ᔫᓯᐱ ᐃᓄᒃ. 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᑭᑦᑎᐊᖅᖢᑎᒃ 
ᐃᑲᔪᖅᓯᒪᖕᒪᑕ ᓄᓇᓕᖕᓄᑦ ᐊᒻᒪᓗ 
ᓄᓇᕗᒻᒥᐅᓕᒫᓂᒃ ᑲᑎᒪᔨᐅᖃᑕᐅᑎᓪᓗᒋᑦ.  
 
ᐅᖃᖅᑎᑦᑎᔩ, ᐅᓪᓗᒥ ᑕᒫᓂᒃᑲᔭᖅᑰᖏᑦᑐᖓ 
ᐃᑲᔪᖅᑐᖅᑕᐅᓯᒪᓐᖏᒃᑯᒪ ᐅᓄᖅᑐᓄᑦ 
ᐃᓅᖃᑎᓐᓄᑦ. ᖁᔭᓐᓇᒦᕈᒪᓗᐊᓐᖑᐊᖅᑕᒃᑲ 
ᐊᑭᓕᖅᓱᖅᑕᐅᓇᑎᒃ ᐃᑲᔪᓚᐅᖅᑐᑦ 
ᓂᕈᐊᖅᑕᐅᓇᓱᒃᑎᓪᓗᖓ ᐱᓗᐊᖅᑐᒥ ᓯᐴᓚ 
ᐋᓗᓘᖅ, ᒋᑎᐅᓂ ᕿᓕᖅᑎ ᐊᒻᒪᓗ ᖃᑕᓐᖑᑎᒃᑲ 
ᖁᔭᒋᓯᒪᕐᔪᐊᕐᒥᔭᒃᑲ ᑕᒪᒃᑭᑦᑎᐊᖅᖢᒋᑦ.  
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑐᓄᓂᕐᒥ 
ᓂᕈᐊᕐᓂᖅ ᐊᖅᑯᑎᓪᓚᕆᒋᓚᐅᖅᐸᕋ 
ᑐᓴᖅᑎᑕᐅᓪᓗᖓᓗ ᑭᓱᓂᒃ ᐃᓱᒫᓘᑎᖃᕐᒪᖔᑕ 
ᓄᓇᖅᑲᑎᒃᑲ. 

ᐊᒻᒪᓗ ᐱᕕᖃᕐᓂᓐᓂᒃ ᖁᕕᐊᓲᑎᒋᔪᒪᔭᕋ ᑕᐃᓐᓇ 
ᓵᓕ ᐃᓄᐊᕋᖅ, ᐆᒃᑐᕋᓱᓪᓚᕆᓚᐅᕐᒪᑦ.  
 
ᐅᖃᖅᑏ, ᖃᐅᔨᒪᔪᖓ ᑕᕝᕗᖓ ᒪᐅᓇᑐᐃᓐᓇᖅ 
ᐃᓕᓂᓐᓂᒃ ᐊᑯᓐᓂᖅᓱᓕᖅᑎᓪᓗᓯ 
(ᑐᓵᔨᑎᒎᕈᓐᓃᖅᑐᖅ) ᓲᕐᓗ ᐃᓚᐅᓇᓵᖅᑐᑎᑐᑦ 
ᕼᐋᑭᖅᑎᐅᔪᓂᒃ NHL−ᖑᓂᕋᖅᑕᐅᔪᓂᒃ ᑕᒪᓐᓇ 
ᐱᓕᕆᓂᐅᔪᖅ ᐊᕐᕌᒎᑉ ᐃᓗᐊᓂ ᕿᑎᒃᐸᒃᑎᓪᓗᒍ.  
 
(ᑐᓵᔨᑎᒍᑦ) ᐅᖃᖅᑏ, ᐊᒻᒪᓗ ᑕᒫᓂ ᐱᕕᖃᕐᓂᓐᓂ 
ᒫᓐᓇᕈᓘᓚᐅᖅᑐᖅ ᐱᕚᓪᓕᕈᑎᒋᔭᐅᓚᐅᖅᑐᖅ 
ᐅᖃᐅᓯᕆᔪᒪᔭᒃᑲ ᓄᓇᖅᑲᑎᓐᓂ ᑐᓴᖅᑎᑕᐅᓯᒪᔪᖓ 
ᑕᒪᒃᑯᐊ ᐱᖁᑎᖅᔪᐊᑦ ᐱᑕᖃᕆᐊᖃᓪᓚᕆᓐᓃᑦ 
ᓯᕗᓪᓕᐅᔾᔭᐅᓯᒪᓂᖓᓂᓪᓗ.  
 
ᐅᖃᖅᑏ, ᑕᒪᓐᓇ ᐱᕙᓪᓕᐊᓯᒪᓕᕐᓂᕋᓗᐊᖅᑎᓪᓗᒋᑦ 
ᐊᒻᒪᓗ ᓄᑖᑦ ᑐᓚᒃᑕᕐᕖᓪᓗ ᑕᒪᒃᑯᐊ 
ᐱᑕᖃᓕᕋᓗᐊᖅᑎᓪᓗᒋᑦ . . . .  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐊᐱᕆᔪᒪᓪᓗᖓ ᐊᖏᖅᑕᐅᔪᒪᓪᓗᖓ 
ᑲᑎᒪᔨᐅᖃᑎᓐᓄᑦ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ.  
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? ᑐᕼᐊᓐᖏᓐᓇᒪ, 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ ᒪᓕᒐᓕᐅᖅᑎ 
ᖃᒪᓂᖅ.  
 
ᖃᒪᓂᖅ: ᒪ’ᓇ, ᐅᖃᖅᑎᑦᑎᔩ. ᓇᒦᖅᑲᐅᔪᖓ?  
 
(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ 
ᐱᕙᓪᓕᐊᓯᒪᓪᓚᕆᒃᑲᓗᐊᖅᑎᓪᓗᒍ ᑐᓚᒃᑕᕐᕖᑦ 
ᐊᓯᖏᓪᓗ ᓱᓖᓛᒃ ᓵᑦᑕᕆᐊᖃᓕᖅᐳᒍᑦ ᒥᕝᕕᖕᒥ 
ᐱᖁᑎᕐᔪᐊᒃᓴᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐊᑐᖅᑕᐅᖃᑦᑕᖅᓯᒪᔪᓕᒫᖅ ᐃᒡᓗᑭᒃᓴᕐᓂᖅ ᐊᒻᒪᓗ 
ᑕᒪᓐᓇ ᐊᒃᓱᕉᑎᒌᓐᓇᕐᓂᐊᖅᖢᒍ  
ᐃᒡᓗᑭᒃᓴᕐᓂᖅ ᖃᓄᖅ ᐋᖅᑭᒃᐹᓪᓕᕈᓐᓇᕐᒪᖔᑦ. 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ 
ᒎᓗᓯᐅᕐᕕᑦ ᓄᓇᑦᑎᐊᕚᓗᑦᑕ ᖃᓂᒋᔮᓃᑦᑐᖅ 
ᑕᐃᓐᓇ ᐊᒃᓱᐊᓗᒃ ᐊᒃᑐᐃᓯᒪᖕᒪᑦ 
ᓄᓇᖅᑲᑎᑦᑎᓐᓂᒃ. 
 
ᐊᒻᒪᓗ ᐋᔩᖃᑎᒌᒃᑎᐅᓯᒪᓪᓗᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐃᓄᐃᓪᓗ 
ᐃᑲᔪᖅᑕᐅᓂᐊᕐᓂᖏᖕᓄᑦ ᓄᓘᔮᖕᓂ ᐊᒻᒪᓗ 
ᑲᑎᒪᔨᐅᖃᑕᐅᓯᒪᓪᓗᖓ ᐊᖑᓇᓱᒃᑐᓕᕆᔨᒃᑯᑦ 
ᑎᒥᖁᑖᓄᑦ. ᖃᐅᔨᒪᑦᑎᐊᖅᑐᖓ ᑕᒪᒃᑯᓂᖓ 
ᐱᑕᖃᕆᐊᖃᓪᓚᕆᖕᓂᖓᓂᒃ ᑮᓇᐅᔭᓕᐅᕋᓱᐊᕐᓂᖅ 
ᑕᒪᓐᓇ ᒪᑭᒪᑦᑎᐊᕐᓂᐊᕐᒪᑦ ᓄᓇᑦᑎᓐᓂ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᕝᕙᓂ 
ᒪᓕᒐᓕᐅᕐᕕᖕᒥ ᐊᓯᖏᓐᓂᒃ 
ᐅᖃᐅᓯᒃᓴᖃᒃᑲᓐᓂᕐᒥᔪᖓᐅᒐᓗᐊᖅ ᑭᓯᐊᓂ ᒫᓐᓇ 
ᐱᕕᑭᓗᐊᕋᒪ ᐅᖃᐅᓯᕆᔭᕆᐊᒃᓴᖏᓐᓂᒃ ᐅᓪᓗᒥ. 
 
(ᑐᓵᔨᑎᒍᑦ) ᐃᓱᓕᑦᑎᓕᖅᖢᒍᑦ 
ᖁᔭᓐᓇᒦᒃᑲᓐᓂᕈᒪᕗᖓ ᐃᓕᖕᓄᑦ, ᐅᖃᖅᑏ, 
ᒪᓕᒐᓕᐅᖅᑎᐅᖃᑎᒃᑲᓗ ᑐᓐᖓᓱᒃᑎᑕᐅᑦᑎᐊᕋᒪ 
ᐊᒻᒪᓗ ᓂᕆᐅᒃᐳᖓ ᐃᑲᔪᓪᓚᕆᖕᓂᐊᕐᓂᓐᓂ 
ᒪᓕᒐᓕᐅᕐᕕᐅᑉ ᐱᔭᒃᓴᖏᑦ ᐅᓄᖅᑑᑎᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᓐᖓᓱᖕᓂᐊᖅᐳᑎᑦ 
ᒪᓕᒐᓕᐅᖅᑎᓐᖑᖅᑎᑕᐅᓚᐅᖅᑎᓪᓗᑎᑦ ᐅᑉᓛᖅ, 
ᐱᓕᕆᕙᓪᓕᐊᓂᐊᓕᖅᖢᑎᓪᓗ ᑐᓄᓂᕐᒥᐅᓄᑦ 
ᑭᒡᒐᖅᑐᖅᑎᓪᓗᑎᑦ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᑕᕼᐃᐅᔭᕐᔪᐊᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 411 - 5(2): 

ᐃᖅᓱᒐᖅ ᓴᓂᑭᓗᐊᕐᒧᐊᕈᔾᔭᐅᓂᖓ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᓂᑯᕕᑦᑐᖓ ᖁᔭᓕᒍᒪᓪᓗᖓ ᐃᓕᖕᓂᒃ 
ᐊᒻᒪ ᑲᒥᓯᓇᐅᔪᒥᒃ 

ᓄᓇᕘᒧᑦ ᐳᓛᕆᐊᕈᓐᓇᕋᑖᔪᒐᔅᓯ 
ᓴᓂᑭᓗᐊᑦᑎᐊᕚᓗᒻᒧᑦ... 
 
>>ᐃᓪᓚᖅᑐᑦ 
 
...ᒪᓕᒐᓕᐅᕐᕕᒻᒥ ᐃᖅᓱᒐᐅᔪᖅ ᑖᓐᓇ 
ᐳᓚᕋᑦᑎᑕᐅᑎᓪᓗᒍ... 
 
ᐅᖃᖅᑏ, ᐃᖅᑲᐅᒪᒐᕕᑦ ᑕᐃᒪ ᓴᓂᑭᓗᐊᕐᒧᑦ ᑖᓐᓇ 
ᐳᓛᕆᐊᕐᓂᕆᓚᐅᖅᑕᓯ ᐃᓕᓐᓂᐊᑎᑦᑎᑦᑎᓐᓂᒃ 
ᑕᒪᒃᑮᓐᓂᒃ ᐃᓕᓴᕕᑦᑎᓐᓂ 
ᐃᓕᒃᑲᓐᓂᕈᓐᓇᖅᑎᑦᑎᒍᓐᓇᓚᐅᕐᖓᑕ ᒪᓕᒐᓕᐅᕐᕕᒃ 
ᑭᓲᒻᒪᖔᖅ, ᐅᖃᖅᑎᓗ ᖃᓄᐃᓕᐅᖅᑎᐅᒻᒪᖔᖅ, 
ᑲᒥᓯᓇᓗ ᑭᓱᓕᕆᔨᐅᒻᒪᖔᖅ, ᐊᒻᒪᓗ ᑖᓐᓇ 
ᖃᓂᒧᑦᑎᐊᑯᓗᒃ ᑖᓐᓇ ᑕᑯᓐᓇᖅᑕᐅᒍᓐᓇᖅᑐᓂ 
ᐃᖅᓱᒐᐅᖃᑦᑕᖅᑐᖅ  ᐊᒻᒪᑦᑕᐅᖅ, 
ᐃᓄᓕᒫᖅᑎᑦᑎᓚᐅᕐᒥᔪᑦ ᓴᓂᑭᓗᐊᕐᒥᐅᑦ 
ᖃᐃᖅᑯᔭᐅᓚᐅᕐᒥᔪᐃᑦ ᖃᐃᓚᐅᖅᑐᑎᓪᓗ.  
 
ᐅᖃᖅᑏ, ᖁᕕᐊᓱᑦᑐᖓ ᒫᓐᓇ ᖁᔭᓕᒍᓐᓇᕋᒪ 
ᓄᓇᓕᑦᑕ ᒪᐃᔭᖓᓂᒃ ᐊᒻᒪᑦᑕᐅᖅ ᕼᐊᒻᓚᒃᑯᑦ 
ᐊᓪᓚᑦᑎᖓᓂᒃ, ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᖕᓂᒃ 
ᑕᒪᒃᑮᓐᓂᒃ ᐃᓕᓴᕕᑦᑎᓐᓂ ᐋᖅᑭᑎᐊᖅᓯᒪᔪᐊᓗᒻᒥᒃ 
ᑐᓐᖓᓱᑦᑎᑦᑎᓂᖃᓚᐅᕐᖓᑕ ᐃᓕᖕᓂᒃ 
ᑲᒥᓯᓇᒥᓪᓗ. 
 
ᖁᕕᐊᓱᒻᒥᔪᖓᑦᑕᐅᖅ ᐅᖃᐅᔾᔨᒍᓐᓇᕆᐊᔅᓴᖅ 
ᒪᓕᒐᓕᐅᕐᕕᒻᒥ ᑖᓐᓇ ᐅᖃᖅᑎ ᓱᑎᑦᑎᔪᖃᕐᓂᖓᑕ 
ᐊᑯᓐᓂᖓᓂᒃ ᐅᒥᐊᖅᑐᖅᑐᓂᒃ 
ᕿᒥᕐᕈᐊᕈᓐᓇᓚᐅᕐᒥᔪᐃᑦ ᐃᒪᑦᑎᐊᕚᓗᐊᓂᑦ 
ᓴᓂᑭᓗᐊᑉ ᓴᓂᐊᓂ. 
 
ᐅᖃᖅᑏ, ᑖᓐᓇ ᐱᓕᕆᓂᕆᓚᐅᖅᑕᐃᑦ ᒐᕙᒪᒥᒃ 
ᖃᓪᓕᑲᓐᓂᖅᑎᑦᑎᓲᖑᖕᒪᑦ ᐃᓄᖏᖕᓄᑦ 
ᐱᔨᑦᑎᕋᓲᖏᓐᓄᑦ ᑕᐃᒫᓪᓗᑦᑕᐅᖅ 
ᖁᕕᐊᓱᓪᓚᕆᓚᐅᖅᑐᖓ ᑐᓐᖓᓱᑦᑎᑦᑎᒋᐊᔅᓴᖅ 
ᐃᓕᖕᓂᒃ ᑲᒥᓯᓇᒥᓪᓗ ᓴᓂᑭᓗᐊᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 412 - 5(2): 

ᐃᖅᓱᒐᖅ ᑎᑭᕋᕐᔪᖓᕐᒨᐳᑲᖑᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 
ᓂᕈᐊᖅᑎᒋᔭᒃᑲ ᐊᕐᕕᐊᓂ ᑎᑭᕋᕐᔪᐊᕐᒥᓗ. 
ᕼᐃᕗᓪᓕᖅᐹᒥᒃ ᐃᓚᓐᖔᓂᕼᐋᖅᑐᑦ, 
ᐃᓚᐃᕌᓂᕼᐋᑦ ᐃᖅᑲᐅᒪᕙᑉᕼᐃ, ᓇᒡᓕᒋᕙᑉᕼᐃ. 
 
ᐅᖃᖅᑎᑦᓯᔩ, ᓂᑯᕕᑦᑐᖓ ᒪ’ᓈᕈᐊᖅᖢᖓᑦᑕᐅᖅ 
ᐃᓕ’ᓄᑦ, ᑲᒥᓯᓇᒋᔭᑦᑎᒻᓄᓪᓗ (ᑐᓵᔨᑎᒍᑦ) 
ᐱᐅᔪᒻᒪᕆᖕᒧᑦ ᑎᑭᕋᕐᔪᐊᕐᒧᑦ (ᑐᓵᔨᑎᒎᕈᓐᓃᖅᑐᖅ) 
ᑎᑭᑦᑑᓪᓗᐊᓚᐅᕋᑉᕼᐃ.  
 
>>ᐃᓪᓚᖅᑐᑦ 
 
ᑕᒪᓐᓇ ᐳᓛᕐᓂᕆᓚᐅᕋᖅᕼᐃ ᑎᑭᕋᕐᔪᐊᒧᑦ 
ᖁᕕᐊᓇᓚᐅᕐᒪᑦ ᐊᒻᒪᓗ ᓄᓇᓕᕋᓛᖑᒐᓗᐊᖅᖢᓂ 
ᐃᓚᒋᔭᐅᔫᓪᓗᐊᓚᐅᕐᒪᑦ ᑎᑭᕋᕐᔪᐊᖅ 
ᖁᕕᐊᕼᐅᒃᑐᖓ. ᐊᒥᕼᐅᖅᖢᒋᑦ ᑕᒪᒃᑯᐊ 
ᓄᓇᓕᕋᓛᑦ, ᓄᓇᓖᑦ ᒥᑭᓂᖅᕼᐊᐅᔪᑦ 
ᐃᓚᒋᔭᐅᕼᐅᐃᑦᑑᔮᕐᒪᑕ ᒐᕙᒪᒋᔭᑉᑕ ᐃᓗᐊᓂ. 
ᑕᒪᓐᓇ ᐅᔾᔨᕐᓇᓚᐅᖅᖢᓂ, 
ᐅᔾᔨᕆᔭᐅᑦᑕᕼᐅᖅᖢᓂᓪᓗ. ᑕᐃᒪ 
ᐃᓕᖅᑯᕼᐃᕆᔭᐅᓚᐅᖅᑐᖅ ᐳᓚᕋᖅᕼᐃᒪᑎᖦᖢᒋᑦ 
ᑕᐅᕗᖓ ᖁᕕᐊᓇᓚᐅᕐᒪᑦ ᐃᓕᓐᓂᐊᕐᕕᖕᒥᐅᑦ 
ᐃᓚᒋᔭᐅᓚᐅᖅᑎᓪᓗᒋᑦ ᐊᒻᒪᓗ ᐅᓇ ᑲᒥᓯᓇ 
ᑯᓱᒐᖅ ᐃᓕᑕᖅᕼᐃᔫᓪᓗᐊᓚᐅᕐᒪᑦ ᑎᑭᕋᕐᔪᐊᕐᒥᐅᓂᒃ 
ᖁᕕᐊᓇᓚᐅᖅᑐᖅ ᐅᑯᐊᖑᓚᐅᕐᒪᑕ 
ᐅᖃᓕᒫᕌᓪᓚᒡᓚᒃᑲᐃ. 
 
(ᑐᓵᔨᑎᒍᑦ) ᑲᑉᐱᐊᑦᑕᐃᓐᓂᖓᓄᑦ ᐋᓕᓴᓐ ᓇᒃᐸᔪᖅ 
ᐱᔾᔪᓯᐊᓚᐅᖅᑐᖅ ᑲᑉᐱᐊᑦᑕᐃᑦᑎᐊᓘᓐᓂᕐᖓᑦ, 
ᐊᒻᒪᑦᑕᐅᖅ ᐃᓕᓴᕆᔭᐅᓚᐅᕐᒥᔪᑦ ᐊᕐᕌᒍᓖᑦ 15 
ᐊᑖᓂ ᐊᕿᔩᑦ ᐊᕐᓇᐃᑦ. ᑖᒃᑯᐊ 
ᓵᓚᐅᓚᐅᖅᓯᒪᓐᖏᒻᒪᑕᒎᖅ. ᐊᒻᒪ ᑕᐃᒃᑯᐊ ᐊᕿᔩᑦ: 
 
• ᑕᐃᔮᓇ ᐅᑲᓕᖅ 
• ᕚᕝᕗᓚ ᐅᓗᖅᓯᖅ 
• ᑏᑐᕋ ᐃᓄᐊᐱᒃ 
• ᒫᒃ ᑲᐃ ᓇᐸᔪᖅ 
• ᐊᑏᓇ ᐸᓂᑲᒃ 
• ᒪᐃᓯ ᔫᓐᔅ 
• ᐱᓚᔾᔨ ᐃᓄᐊᐱᒃ 

• ᑯᐊᕇᓐ ᐅᑲᓕᖅ 
• ᓴᕚᓇ ᓇᖕᒪᓕᒃ 
• ᕗᕆᐊᓇ ᕼᐊᐸᓈᖅ 
 
(ᑐᓵᔨᑎᒎᕈᓐᓃᖅᑐᖅ) ᐃᓄᒡᓚᒃ ᐃᓕᓐᓂᐊᕐᕕᐊᓂ 
ᐱᓕᕆᕼᐅᖅᑐᑦ ᐅᖃᓕᒫᑦ ᐊᔪᖅᕼᐊᓂᐅᑉ ᒥᒃᕼᐋᓄᑦ. 
(ᑐᓵᔨᑎᒍᑦ) ᐃᓕᓴᕆᔭᐅᓚᐅᕐᒥᒻᒪᑕ 
ᐅᖃᓕᒫᕆᐅᖅᓴᑎᑦᑎᖃᑦᑕᖅᑐᐃᑦ ᐃᓕᓴᕕᒻᒥ ᑖᒃᑯᐊ 
ᐊᖓᔪᖅᑳᖑᓚᐅᖅᓯᒪᔪᒧᑦ ᑲᓛᑦ ᕙᐃᒃᒧᑦ 
ᐊᐅᓚᑕᐅᓪᓗᑎᒃ. 
 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᕆᔭᐅᓚᐅᖅᑎᖦᖢᒋᑦ 
ᑎᑭᕋᕐᔪᐊᕐᒥᐅᑦ, ᐅᖃᖅᑎᑦᓯᔩ, 
ᒪ’ᓈᖅᕼᐃᒪᓪᓚᕆᑦᑐᖓ, ᐊᒻᒪᓗ ᒪ’ᓈᖅᐸᒋᑦ 
ᐃᔪᖅᕼᐋᕆ’ᒫᓚᐅᕋᕕᑦ ᑕᐃᑲᓂ ᐱᓐᖑᐊᕐᕕᖓᓂ 
ᑎᑭᕋᕐᔫᑉ ᕿᓚᓗᒐᖅᕼᐃᐅᕐᓂᐅᑉ ᒥᒃᕼᐋᓄᑦ 
ᐅᓐᓂᖅᑑᑎᓚᐅᕋᕕᒋᑦ ᑎᑭᕋᕐᔪᐊᕐᒥᐅᑦ ᖃᓄᖅ 
ᕿᓚᓗᒃᑭᕆᐊᖃ’ᒪᖔᑕ.  
 
>>ᐃᓪᓚᖅᑐᑦ 
 
ᑐᕼᐊᕈᒥᓇᖅᑐᕐᔫᓚᐅᕐᒪᑦ ᑕᒪᓐᓇ ᑎᑭᕋᕐᔪᐊᕐᒥᐅᓄᑦ 
ᒪ’ᓈᖅᐸᒋᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 413 - 5(2): 

ᐃᖅᓱᒐᖅ ᐃᒡᓗᓕᒑᕐᔪᒻᒧᐊᕈᑕᐅᓂᖓ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᑎᑦᑎᔩ, 
ᑲᖏᖅᓯᓂᕐᒥᐅᑕᐃᑦ ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦ, 
ᐃᒃᐱᒍᓱᒃᐳᒍᑦ ᓇᒡᓕᒍᓱᒃᐳᒍᓪᓗ ᐃᓚᐃᖅᑐᓂᒃ. 
 
ᐅᖃᖅᑎᑦᑎᔩ ᓇᖏᖅᓯᔪᒪᔪᖓ ᐃᓕᖕᓂᒃ 
ᖁᔭᓐᓇᒦᕈᒪᓪᓗᖓ ᐅᖃᖅᑎᑦᑎᔨᑦᑎᓐᓂᒃ ᐊᒻᒪ 
ᑲᒥᓯᓇᑦᑎᓐᓂᒃ ᓇᓕ 

ᑯᓱᒐᖅ ᑕᐃᑯᖓ ᐃᒡᓗᓕᒑᕐᔪᑦᑎᐊᕙᒻᒪᕆᐊᓗᖕᒧᑦ  
ᑲᔾᔮᕐᓇᑐᐃᓐᓇᓐᖏᑦᑐᖅ (ᑐᓵᔨᑎᒍᑦ) ᐱᐅᓛᕐᔪᐊᖅ 
ᐃᒡᓗᓕᒑᕐᔪᒃ (ᑐᓵᔨᑎᒎᕈᓐᓃᖅᑐᖅ) ᐱᐅᓂᖅᐹᖅ 
ᓄᓇᓕᖕᒥ ᑕᐃᑯᓐᖓᓚᐅᕋᔅᓯ. 
 
ᐅᖃᖅᑎᑦᑎᔩ, ᖃᐅᔨᒪᔪᑎᑦ ᐅᓐᓅᓕᖅᑎᓪᓗᒍ 
ᑕᐃᑲᓂ ᓄᓇᓕᐅᔪᓂ ᐃᓕᑕᖅᓯᓚᐅᕋᕕᑦ ᑲᒥᓯᓇᓗ 
ᐃᓕᑕᖅᓯᓪᓗᓂ ᑖᒃᑯᐊ ᑲᒥᓯᓇᒥᒃ 
ᐱᑖᖅᑎᑕᐅᓚᐅᖅᑐᑦ. ᒫᓐᓇᐅᔪᒥ 
ᐃᓕᑕᕆᔪᒪᒃᑲᓐᓂᖅᓱᒋᑦ ᑕᐃᑲᓂ ᐅᐱᒋᔭᐅᓚᐅᕐᒪᑕ 
ᑖᒃᑯᐊ ᑐᓂᔭᐅᓚᐅᖅᑐᑦ. ᐃᒪᓐᓇᐃᓪᓕᓯᒪᖕᒪᑕ: 
 
• ᕚᓂ ᐊᒡᒐᒃ, ᕿᓂᖅᑎᑦᑎᔨᓄᑦ 

ᓴᐱᕈᓐᓇᓐᖏᑦᑐᖅ ᐃᓕᑕᕆᔭᐅᔾᔪᑎᒋᔮ; 
 

• ᓂᐱ ᐊᓗᕈᑦ ᕿᓂᖅᑎᑦᑎᔨᓄᑦᑕᐅᖅ 
ᐃᑲᔪᐃᓐᓇᖅᐸᖅᑐᖅ ᑕᕆᐅᒃᑯᓪᓗ ᓄᓇᒃᑯᓪᓗ 
ᑕᐃᑲᓂ ᓇᑭᓕᒫᖃᐃ, ᑕᐃᑰᓈᖅᑐᖃᕆᐊᕌᖓᑦ; 
 

• ᐊᒻᒪᑦᑕᐅᖅ ᑭᐊᕙᓐ ᐄᓴᓗᒃ 
ᐊᑐᐃᓐᓇᐅᖏᓐᓇᖃᑦᑕᖅᑐᖅ ᕿᓂᖅᑎᑦᑎᔨᓄᑦ; 
 

• ᑑᓂ ᐊᒪᐅᔭᖅ ᑖᓐᓇ ᐅᓗᕆᐊᓱᓐᖏᑦᑎᐊᖅᓱᓂ 
ᑎᖕᒥᓲᖅ ᑲᑕᒃᓯᒪᑎᓪᓗᒍ 
ᐃᓅᓕᒃᑎᓚᐅᖅᓯᒪᖕᒪᑦ ᐃᓕᑕᕆᔭᐅᔾᔪᑎᖓ; 
 

• ᔨᒥ ᖃᖅᑳᑯ ᐃᓕᑕᕆᔭᐅᓚᐅᖅᑐᖅ 
ᓄᑕᕋᐅᓪᓗᓂ ᖃᔭᕆᐊᒃᑯᑦ, ᖃᔭᕆᐊᖅ 
ᑎᑦᑕᐅᓕᖅᑎᓪᓗᒍ ᐊᑖᑕᑦᑎᐊᖓᑕ ᑎᓕᒻᒪᒍ 
ᑕᕆᐅᕐᒥ ᖃᔭᕆᐊᖅ ᓄᓇᒧᑦ ᐅᑎᖅᑎᑕᖓ 
ᑕᕆᐅᕐᒨᖅᓱᓂ, ᓯᔾᔭᖅ, ᓯᔾᔭᕐᒧᑦ; 
 

• ᕉᒥᐅ ᖁᓪᓗᒋᐊᖅ ᑖᓐᓇ ᐃᓐᓇᐅᔪᒧᓂᒃ 
ᐃᓄᒃᑎᑐᑦ ᓂᕆᔪᒪᔪᓂᒃ 
ᓂᕿᑖᖅᑎᑦᑏᓐᓇᖃᑦᑕᖅᑐᖅ; ᐊᒻᒪᓗ 
 

• ᓯᐅᕋ ᒫᓯᐅᕈ ᑖᓐᓇ ᑕᐃᑲᓂ ᓇᔭᓐᖑᐊᖑᓪᓗᓂ 
ᐃᒡᓗᓕᒑᕐᔪᖕᒥ ᐃᓄᖕᓄᑦ ᐊᒥᓱᓄᑦ 

ᑐᓐᖓᒋᔭᐅᖃᑦᑕᖅᑐᖅ, ᓇᕐᕈᖏᔅᓱᓂ ᐃᓄᐃᑦ, 
ᖃᓄᖅ, ᐋᓐᓂᐊᓕᕌᖓᑕ ᐱᔨᑦᑎᖅᐸᒻᒪᒋᑦ. 

 
ᐅᖃᖅᑎᑦᑎᔩ, ᖃᐅᔨᒪᑦᑎᐊᖅᑐᑎᑦᑕᐅᖅ ᑖᒃᑯᐊ 
ᐃᓅᔪᓐᓃᖅᑑᒐᓗᐊᑦ, ᔪᐊᔾ ᑕᓄᔭᖅ, ᒪᐃᔭᐅᓪᓗᓂ 
ᑮᓇᐅᔭᓂᒃ ᕼᐊᒻᓚᒃᑯᑦ ᑲᑕᓐᓂᐊᓕᖅᑎᓪᓗᒋᑦ 
ᐊᑮᑦᑐᓄᑦ, ᔪᐊᔾ ᑕᓄᔭᖅ 
ᐃᓕᑕᕆᔭᐅᔾᔪᑎᖃᓚᐅᖅᑐᖅ 
ᐃᓅᔪᓐᓃᖅᓯᒪᓕᖅᑑᒐᓗᐊᖅ. ᐋᖅᑭᒃᓰᓪᓗᓂ 
ᓯᑕᒪᓄᑦ ᐅᓪᓗᓄᑦ ᐱᓕᕆᑎᑦᑎᖃᑦᑕᖅᓱᓂ . . . .  
 
ᐅᖃᖅᑎᑦᑎᔩ, ᐃᓂᖅᑎᑕᐅᔪᒪᒐᓗᐊᖅᑐᖓ 
ᐅᖃᐅᓯᒃᑲᓂᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒡᒑᖅᑐᖃᖅᐹ? ᑐᕼᐊᓐᖏᓐᓇᒪ. 
ᒪᓕᒐᓕᐅᖅᑎ ᑕᐅᑐᓐᖏ 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  
 
ᑖᒃᑯᐊ ᐱᒻᒪᕆᐊᓘᖕᒪᑕ. ᔪᐊᔾ ᑕᓄᔭᖅ ᑕᐃᑲᓂ 
ᑮᓇᐅᔭᒧᑦ ᐊᑮᑦᑐᓕᒻᒪᕆᐅᑎᓪᓗᒋᑦ ᕼᐊᒻᓚᐅᔪᑦ 
ᓯᑕᒪᓄᑦ ᐅᑉᓗᓄᑦ ᐱᓕᕆᑎᑦᑎᖃᑦᑕᓕᖅᓱᓂ 
ᑕᐃᑲᓂ ᐃᒡᓗᓕᒑᕐᔪᖕᒥᒃ ᐊᑮᑦᑐᐃᔭᐃᓚᐅᖅᓯᒪᔪᖅ 
ᒪᐃᔭᐅᓪᓗᓂ. 
 
ᐊᒻᒪᑦᑕᐅᖅ ᑖᓐᓇ ᐋᑐ ᑲᑎᒑᑦᓯᐊᖅ ᐃᓅᓯᕐᒥᒃ 
ᐱᐅᓕᑦᑎᓯᒪᔪᖅ ᐊᕐᓇᐅᔪᕐᒥᒃ, ᓯᓯᓕᐊ ᒪᑲᓚᒻ. 
 
ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒋᑦ 
ᐃᒡᓗᓕᒑᕐᔪᒻᒨᓚᐅᕋᕕᑦ ᐊᒻᒪ ᑲᒥᓯᓇ ᑕᐃᒃᑯᐊᓗ 
ᖃᔭᕐᒥᒃ ᐱᓕᕆᖃᑦᑕᖅᑐᑦ 
ᐃᓕᑕᕆᔭᐅᑦᑎᐊᖅᓯᒪᓚᐅᕐᒪᑕ ᑕᑯᔪᓐᓇᓚᐅᕋᒃᑭᑦ 
ᐱᔨᑦᑎᑦᑎᐊᖅᓯᒪᒐᕕᑦ.  
 
ᑕᐃᒃᑯᐊ ᐱᔾᔪᑎᒋᓪᓗᒋᑦ ᐃᒡᓗᓕᒑᕐᔪᖕᒥᐅᑕᐃᑦ 
ᖁᔭᓐᓇᒦᖅᑎᑉᐸᒃᑲ ᐃᓕᖕᓄᓪᓗ ᑲᒥᓯᓇᒧᓪᓗ ᐊᒻᒪ 
ᑐᓐᖓᓱᒋᑦ ᑐᓄᓂᕐᒧᑦ ᒪᓕᒐᓕᐅᖅᑏ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 414 - 5(2): 

ᐃᓄᑐᖃᐃᑦ ᑲᑎᒪᓂᖓᑦ ᐃᒡᓗᓕᒻᒥ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ. ᐱᒋᐊᕐᓂᐊᓵᕐᓂᓐᓂᒃ 
ᓇᓪᓕᐅᑎᔪᒥᒃ ᑐᕌᖅᑎᑦᑎᔪᒪᓪᓗᖓ ᐊᖓᔪᒐ ᔭᐃᓴᓐ 
ᐅᓪᓗᖃᑦᑎᐊᕐᓂᐊᖅᐳᑎᑦ. ᑐᓐᖓᓱᒡᓕᑦᑕᐅᖅ ᑖᓐᓇ 
ᒪᓕᒐᓕᐅᖅᑎ ᑐᓄᓂᕐᒧᑦ ᒫᓂ ᐃᒃᓯᕚᖃᑕᐅᖕᒪᑦ.  
 
ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᐳᖓᓕ ᑕᐃᒪ ᐊᐅᔭᖅ 
ᐅᐱᒋᓚᐅᕋᒃᑭᑦ ᐃᒡᓗᓕᖕᒥᐅᑦ ᐃᓐᓇᐃᑦ ᑕᐃᑯᖓ 
ᑲᑎᒪᔭᖅᑐᖅᑎᓪᓗᒋᑦ ᐊᕐᕙᒃᑎᓪᓗᒋᓪᓗ 
ᑲᑎᒪᔭᖅᑐᓚᐅᕐᒪᑕ ᐃᓐᓇᐃᑦ ᑕᐃᑯᖓ 
ᐅᐱᒋᔪᒪᓪᓗᒋᑦ ᐊᒻᒪ ᒪᒃᑯᒃᑐᐃᑦ 
ᐅᖃᐅᑎᒋᐊᒃᑲᓐᓂᕈᒪᓪᓗᒋᑦ 
ᐊᖓᔪᖅᑳᖃᕈᓐᓃᖅᖢᓂ ᑭᓐᖒᒪᓇᖃᑦᑕᕐᒪᑕ. ᐊᑏ 
ᓈᓚᑦᑎᐊᕆᐊᖃᑦᑕᕐᓂᐊᖅᐸᓯᐅᒃ ᐅᖃᐅᓯᖏᑦ 
ᐃᖅᑲᐅᒪᓇᖃᑦᑕᕐᒪᑕ.  
 
ᑕᐃᒃᑯᐊ ᐃᓕᓴᕆᔪᒪᔭᒃᑲ ᐃᓐᓇᐃᑦ 
ᐃᒡᓗᓕᖕᒥᐅᑕᐃᑦ, ᐊᑎᖏᓐᓂᒃ ᐅᖃᕈᒪᓐᖏᑦᑐᖓ 
ᐃᓐᓇᐅᒐᔅᓯ ᐅᐱᒋᑐᐃᓐᓇᕈᒪᓪᓗᓯ. 
ᓂᑯᕕᔾᔪᑎᖃᖅᐳᖓ ᑕᐃᒪᓐᓇ. ᒪᒃᑯᒃᑐᓂᒃ 
ᓈᓚᒋᐊᑦᑎᐊᒃᑲᓐᓂᖁᔨᓪᓗᖓ ᐃᓐᓇᕐᓂᒃ. 
ᐱᑕᖃᕈᓐᓃᖅᑎᓪᓗᒋᓂᓛᒃ ᐅᒡᒍᐊᕐᓇᖃᑦᑕᕐᒪᑦ. ᐊᑏ, 
ᒪᒃᑯᒃᑑᔪᑎᒍᑦ ᓈᓚᑦᑎᐊᕆᐊᒃᑲᓐᓂᖅᑕ 
ᐃᓐᓇᖁᑎᑦᑎᓐᓂᒃ. ᓱᓕᔪᒥᒃ ᐱᓲᖑᖕᒪᑕ. ᒫᓐᓇ 
ᑕᐃᒪᓐᓇ ᓂᑯᕕᔾᔪᑎᖃᓚᐅᑲᒃᐳᖓ, ᐅᖃᖅᑎᑦᑎᔩ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 415 - 5(2): 

ᐱᕐᔪᐊᕆᔭᐃᑦ ᖃᖓᑕᓂᕐᒥᒃ ᑐᔪᕐᒥᓂᕐᒥᓪᓗ 
(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᓯᕗᓪᓕᕐᒥᒃ ᐅᓪᓗᒃᑰᕈᒪᕙᒃᑲ ᕿᑭᖅᑕᖅᔪᐊᕐᒥᐅᑦ 
ᑐᓵᔪᑦ ᑕᑯᓐᓇᑐᓪᓗ ᐊᒻᒪᓗ ᑲᖏᖅᑐᒑᐱᒻᒥᐅᑦ 
ᐊᒻᒪᓗᑦᑕᐅᖅ ᐱᓗᐊᖅᑐᒥ ᑐᓐᖓᓱᑦᑎᑦᑐᒪᕙᕋ 
ᒪᓕᒐᓕᐅᖅᑎᐅᖃᑎᓵᑖᕗᑦ ᑖᓐᓇ 
ᐱᓕᕆᖃᑎᒋᖃᑦᑕᖅᓯᒪᒻᒥᔭᕋ 
ᕿᑭᖅᑕᓃᒃᑯᓐᓃᑎᓪᓗᖓ, ᑕᐃᕕᑦ ᖃᒪᓂᖅ. ᑖᓐᓇ 
ᐱᓕᕆᒻᒪᕆᓐᓂᐊᖅᑐᖅ ᖃᐅᔨᒪᔭᕋ 
ᐱᓕᕆᖃᑎᒋᒻᒪᕆᓐᓂᐊᖅᑕᕗᑦ ᑐᓐᖓᓱᑦᑎᐊᕐᓕ.  
 
ᐅᖃᖅᑎᑦᑎᔩ, ᓂᑯᕕᐅᑎᖃᖅᑐᖓ ᐅᓪᓗᒥ ᑕᐃᒪ 
ᐅᐱᕐᖓᔅᓵᒃᑯᑦ ᑲᑎᒪᓂᖃᖅᑎᓪᓗᑕ 
ᐊᐱᖅᓲᑎᖃᖃᑦᑕᓚᐅᖅᓯᒪᒻᒥᒐᒪ ᑕᒪᑐᒥᖓ 
ᐃᖏᕐᕋᓂᐅᖃᑦᑕᖅᑐᒥ ᓄᓇᑦᑎᓐᓂ ᖃᖓᑕᓲᑦ 
ᐃᖏᕐᕋᖃᑦᑕᕐᓂᕆᔭᖏᓐᓂ 
ᐊᑲᐅᖃᑦᑕᖏᓐᓂᕆᓚᐅᖅᑕᖓ ᐃᓚᖓᒍᑦ. 
ᐊᑲᐅᖃᑦᑕᖏᓪᓚᕆᒻᒪᑦ ᒫᓐᓇᐅᔪᖅ ᐃᓚᖓᒍᑦ 
ᐅᕙᓐᓄᓪᓕ ᐱᓗᐊᖅᑐᒥᒃ ᐊᖅᑯᑎ ᑕᒪᓐᓇ 
ᐋᖅᑭᒋᐊᖅᑕᐅᓂᐊᓚᐅᖅᓯᒪᒻᒪᑦ 
ᖃᓄᐃᓕᖓᓕᕐᒪᖔᖅ ᐅᓪᓗᒥ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᐱᖅᓲᑎᒋᓂᐊᕋᒃᑯ ᓈᒻᒪᓯᑉᐸᑦ.  
 
ᐅᓪᓗᒥᐅᔪᖅ ᐃᖏᕐᕋᓂᖅ ᐅᕙᑦᑎᓄᓪᓕ 
ᓈᒻᒪᓈᖅᓯᒪᓐᖏᓪᓚᕆᖃᑦᑕᕐᖓᑦ ᐱᓗᐊᖅᑐᒥ 
ᓄᓇᓕᐅᑉ ᐊᓯᐊᓂ ᑭᒡᒐᖅᑐᕋᓱᑦᑐᓂ ᓄᓇᓕᒻᒥ 
ᑕᕝᕗᖓᔅᓴᐃᓐᓇᐅᓐᖏᑦᑐᖅ ᑭᒡᒐᑐᖅᑐᓂ 
ᐅᐸᒋᐊᖃᖃᑦᑕᖅᑐᓂ ᓄᓇᓕᒻᒧᑦ ᐊᓯᐊᓄᑦ. 
ᒪᐅᓈᖏᓐᓇᕆᐊᖃᖃᑦᑕᕋᑦᑕ ᐃᖃᓗᑦᑎᒍᑦ ᐊᒻᒪᓗ 
ᑕᒪᓐᓇ ᐃᖃᓗᓐᓂ ᑐᔪᕐᒥᕕᖃᕐᓂᖅ ᒫᓐᓇ 
ᐊᒥᒐᖅᑐᓪᓚᕆᐊᓘᔮᕐᖓᑦ ᓄᓇᓕᓐᓂ 
ᐅᐸᑦᑕᐅᖃᑦᑕᐃᓇᖅᑎᓪᓗᒍ. 
ᑕᑕᑕᐅᓯᒪᓕᕇᖃᑦᑕᕐᖓᑕ ᓯᕗᓂᖓᓂ 
ᓯᕗᓂᑐᖄᓗᐊᓂ ᓇᔪᕋᔅᓴᖃᖃᑦᑕᖏᓐᓇᑦᑕ ᓇᒧᑦ 
ᓄᓇᓕᓐᓄᑦ ᐊᐅᓪᓚᕈᒪᒐᓗᐊᖅᑐᑕ ᑕᒪᓐᓇ 
ᐊᑲᐅᓐᖏᓪᓚᕆᒻᒪᑦ ᐃᓚᖓᒍᑦ.  
 
ᐊᐱᖅᓲᑎᒋᔪᔮᖅᑕᕋ ᐊᑲᐅᓈᓕᖅᑲᑦ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 



ᕿᑎᖅᑰ, ᐅᑐᐱᕆ 17, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᕈᑕᐅᓯᒪᓕᕐᒪᖔᖅ ᐅᓪᓗᒥᐅᔪᖅ. 
ᑖᔅᓱᒥᖓ ᓇᖏᖅᓯᔾᔪᑎᖃᖅᑐᖓ, ᐅᖃᖅᑎᑦᑎᔩ, 
ᖁᔭᓐᓇᒦᒃ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ 
ᐋᖅᑯᐊᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 416 - 5(2): 

ᐱᒻᒪᕆᐅᔪᒥᒃ ᐃᓱᒪᓕᕆᓂᕐᒧᑦ ᐱᕐᔪᐊᓂᑦ 
(ᐋᖁᐊᖅ) 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᓐᖓᓱᒋᑦ ᓄᑖᖅ ᒪᓕᒐᓕᐅᖅᑎ. ᑐᓐᖓᓱᓕᓪᓗ 
ᒪᓕᒐᓕᐅᖅᑏᑦ.  
 
ᓯᕗᓪᓕᕐᒥᒃ ᐅᖃᕈᒪᓪᓗᖓ ᕼᐊᓘᖅᐸᕋ ᓄᓕᐊᕋ 
ᐃᓚᓐᓂᒃ ᑲᑎᒪᑎᑦᑎᒻᒪᑦ. ᐊᒃᓱᕈᓐᓇᑐᒃᑰᖅᑐᖅ 
ᑭᓯᐊᓂ ᖃᓄᐃᓐᖏᑦᑐᖅ. 
 
ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐆᒻᒪᑎᒐ 
ᐅᖁᒪᐃᑦᑐᓂ ᐊᐅᔭᖅ ᐸᕝᕕᓴᖅᑕᐅᔪᒻᒪᕆᐅᓚᐅᕋᒪ 
ᑲᑉᐱᐊᓵᖅᑕᐅᓪᓗᖓᓗ ᐋᓐᓂᖅᓱᖅᑕᐅᔪᒪᓪᓗᖓ 
ᐊᒻᒪᓗ ᐊᑭᓖᕐᔪᐊᖁᔭᐅᓪᓕᖓ, ᖃᓄᑭᐊᖅ 
ᑐᑭᓯᓂᐊᖅᐳᓯ ᐅᕙᓐᓂᐅᖏᑦᑐᕐᓕ 
ᐅᕙᓐᓂᐅᖏᑦᑐᕐᓕ ᐱᔪᖅ. ᐅᖃᖅᑏ, ᑕᐃᒃᑯᐊ 
ᐃᑲᔪᕆᐊᖃᖅᑕᕗᑦ ᐱᖃᓐᓇᕆᔭᓄᑦ 
ᐅᖃᐅᔾᔭᐅᓚᐅᕋᒪ ᑕᕝᕙᓂ ᓇᖏᖅᑎᓪᓗᑕ 
ᓂᐱᐅᒐᑦᑕ ᐃᑲᔪᖅᑕᐅᔭᕆᐊᓕᓐᓄᑦ, ᐊᒻᒪᓗ 
ᓈᓚᖃᑦᑕᖅᑕᕋ ᐊᕐᕌᒍᑕᒫᑦ ᑕᕝᕙᓂ ᓇᖏᓕᕌᖓᑦᑕ 
ᐃᓱᒪᓕᕆᓂᕐᒧᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐋᖅᑭᑦᑎᐊᖅᓯᒪᖏᑦᑐᒻᒪᕆᐅᓕᕐᒪᑦ ᐊᒻᒪᓗ 
ᐃᒪᐃᓕᖓᓕᕐᒪᑦ ᐃᒪᓐᓇᒃ ᑲᑉᐱᐊᓇᖅᓯᖃᑦᑕᕐᒪᑦ 
ᑕᖅᑲᒃᑯᐊ ᐃᑲᔪᖅᑕᐅᔭᕆᐊᖃᒻᒪᕆᓕᕐᒪᑕ. ᖃᓄᕐᓕ 
ᐃᑲᔪᕈᓐᓇᕋᑦᑕ 

ᑕᐃᑲᓂ ᐅᖅᓱᖅᑑᒥᓕ ᐅᖄᓚᐅᑦ ᑕᕝᕙᑑᒻᒪᑦ 
ᐃᓄᑦᑕᖃᕐᒪᑦ ᐃᖅᑲᓇᐃᔭᕈᓐᓇᑦᑎᐊᖅᑐᖅ 
ᐃᓱᒪᓕᕆᔨᐅᔪᓐᓇᖅᑐᑎᒃ, ᑭᓯᐊᓂ 
ᐃᖅᑲᓇᐃᔭᐅᑎᒃᓴᖃᓐᖏᒻᒪᑕ ᓄᓇᓕᕋᓛᖑᓂᖅᓴᓂ. 
 
ᑕᐃᒪ ᓈᒻᒪᒃᓯᑉᐸᑦ ᒥᓂᔅᑕᒧᑦ ᓈᒻᒪᒃᑐᓂᒃ 
ᐊᐱᖅᑯᑎᒃᓴᖅᑕᖃᕐᓂᐊᖅᑐᖓ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒪᓕᒐᓕᐅᖅᑎ 
ᕿᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 417 - 5(2): 

ᐊᕐᕕᓕᔪᐊᒥ ᐃᓕᓐᓂᐊᕐᕕᐅᑉ 
ᒪᑐᐃᖅᑕᐅᒋᐊᓐᖓᕐᓂᖓ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓄᓂᕐᒧᑦ 
ᒪᓕᒐᓕᐅᖅᑎᑖᖃᐅᖅ ᑐᓐᖓᓱᑦᑎᓪᓚᕗᑦ ᖁᕕᐊᓇᖅ 
ᑕᒪᐅᓐᖓᕈᓐᓇᕐᒪᑦ.  
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᐃᒡᓘᑉ 
ᐃᓗᐊᓂ ᑕᐅᕙᓂ ᑖᓐᓇ ᐊᐅᐱᓗᔾᔪᐊᖅ 
ᐃᓕᓐᓂᐊᕐᕕᒃ ᑰᒑᕐᕈᒻᒥ ᐅᒃᑯᐃᖅᑖᕆᐊᖅᑎᓪᓗᒍ 
ᓴᓇᑦᑕᐃᓕᒥ ᐊᓂᒍᖅᑐᒥ ᑕᐃᔅᓱᒪᓂ. 
 
ᓯᕗᓪᓕᖅᐹᒥᒃ ᐱᒋᐊᕈᑎᖃᕈᒪᕗᖓ ᑖᓐᓇ 
ᐃᖅᑲᐅᒪᓪᓗᒍ ᐅᕕᑎ ᐊᓚᑲᓐᓄᐊᖅ. ᑕᐃᑉᓱᒪ 
ᐃᓅᓱᑦᑑᑉ ᒥᔅᓵᓄᑦ ᓄᓇᓕᑦᑕ ᐃᓗᐊᓂ 
ᐊᒃᓱᕉᑎᖃᖃᑦᑕᖅᑯᖅ. ᑖᒻᓇᓗ 
ᖁᕕᐊᒋᓇᔭᕋᓚᐅᖅᖢᓂᐅᒃ ᐅᒃᑯᐃᖅᑕᐅᓂᖓ 
ᐃᓕᓐᓂᐊᕐᕕᒃ ᓄᑖᒻᒪᕆᐅᑎᓪᓗᒍ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ 
ᓱᕋᑦᑕᐅᓂᕆᓚᐅᖅᑕᖓ ᓄᓇᓕᓐᓂ ᐃᓕᓐᓂᐊᕐᕕᒃ 
ᑖᓐᓇ ᐱᐅᓐᖏᑦᑐᒻᒪᕆᐅᓚᐅᕐᒪᑦ ᐃᖅᑲᐅᒪᓇᖅᑐᓂ  
ᑕᐃᔅᓱᒪᓂ ᓄᒫᓇᖅᑐᒥ ᐊᒻᒪᓗ 
ᐊᓯᐅᔨᓂᕆᓚᐅᖅᑕᕗᑦ 

ᓄᓇᓕᐅᓪᓗᑕ. 
 
ᐊᕐᕌᒎᓐᓂᒃ ᒪᕐᕉᖃᑖᖅᑑᓐᓂᒃ 
ᐊᒃᓱᕈᖅᑐᒻᒪᕆᐅᖃᑦᑕᓚᐅᕐᒪᑕ 
ᐱᓕᕆᔪᒥᓇᖃᑦᑎᐊᖅᑐᑎᓪᓗ 
ᐊᔪᕐᓇᕈᓐᓃᖅᑎᑦᑎᓚᐅᕐᒪᑦ ᓴᓇᒃᑲᓐᓂᕈᓐᓇᖅᑐᑎᒃ 
ᓄᓇᓖᑦ ᐃᓕᓴᕆᔪᒪᓪᓗᒋᑦ ᑕᐃᒃᑯᐊ ᐃᓕᓐᓂᐊᕐᕕᒻᒥ 
ᓴᓐᖏᓂᖏᓐᓂ ᐊᕐᕌᒎᓐᓂ ᒪᕐᕉᖃᑖᖅᑑᓐᓂ.  
 
ᐃᓕᓴᐃᔨᕗᑦ ᐃᓕᓐᓂᐊᖅᑐᖁᑎᕗᓪᓗ 
ᐊᒃᓱᕈᓐᓇᖅᑐᒃᑰᖅᑐᒻᒪᕆᐅᓚᐅᕐᒪᑕ ᐊᒻᒪᓗ ᑕᒪᒃᑯᐊ 
ᐊᒃᓱᕈᕐᓇᕐᓂᖏᓐᓂᒃ ᐋᖅᑭᒃᓯᔪᓐᓇᓚᐅᕐᒪᑕ ᑖᒃᑯᐊ 
ᐃᓕᓐᓂᐊᕐᓂᖅᐳᑦ ᑲᔪᓯᖁᓪᓗᒍ. 
 
ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᑦ 
ᐃᑲᔪᖅᑐᐃᓯᒪᔪᒻᒪᕆᐅᓚᐅᕐᒪᑕ ᓴᓇᓂᕐᒥᒃ ᓄᑖᒥᒃ 
ᐃᓕᓐᓂᐊᕐᕕᒻᒧᑦ.  
 
ᐊᒃᓱᐊᓗᒃ ᖁᔭᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᕐᕕᒻᒥ ᐱᓕᕆᖃᑎᒌᑦᑐᒻᒪᕆᐅᓚᐅᕋᑦᑕ 
ᑖᒃᑯᐊ ᐃᖅᑲᓇᐃᔭᐅᑎᒃᓴᐃᑦ ᐱᑕᖃᖁᓪᓗᒋᑦ ᑖᒃᑯᐊ 
ᒫᓐᓇᑦᑕᐅᑎᒋ ᐱᔭᕆᐊᖃᓚᐅᖅᑕᖏᑦ ᓄᓇᓕᓐᓂ 
ᐊᒻᒪᓗ ᐃᑲᔪᖅᓱᐃᑦᑎᐊᖅᑐᑎᒃ ᓴᓇᔭᐅᓂᖓᓂᒃ 
ᐱᐅᑦᑎᐊᖅᑐᒥᒃ ᓄᑖᒥᒃ ᐃᓕᓐᓂᐊᕐᕕᒻᒥᒃ. 
 
ᐱᒻᒪᕆᐅᒻᒪᑕ ᐃᖅᑲᐅᒪᓗᒍ ᖁᔭᒋᓗᒍᓗ 
ᐃᑲᔪᖅᑕᐅᓂᕆᓚᐅᖅᑕᕗᑦ ᐃᑲᔪᖅᓯᖅᑕᐅᓂᖅ 
ᐊᔾᔨᒌᓐᖏᑦᑐᒻᒪᕆᒻᒥᒃ ᓄᓇᕗᑦ ᐃᓗᐊᓂ ᑲᓇᑕᐅᓪᓗ 
ᐃᓗᐊᓂ. ᑕᐃᒪ ᑭᖑᓂᑦᑎᐊᖓᒍᑦ ᐃᑭᖃᑖᖅᑎᓪᓗᒍ 
ᑐᓂᓯᔪᒻᒪᕆᐅᓚᐅᕐᒪᑕ ᐅᖃᐅᓯᖃᖅᑐᑎᓪᓗ 
ᐃᑲᔪᖅᓱᐃᓂᕐᒥᒃ ᑲᓇᑕᓕᒫᒥ. 
 
ᑕᐃᒪ ᖃᐅᔨᒪᑦᑎᐊᖅᑐᒍᑦ 
ᐅᕙᖓᑑᓗᐊᖅᑐᓴᐅᓐᖏᒻᒪᑦ ᐊᒃᑐᖅᑕᐅᓯᒪᓚᐅᕋᒪ 
ᐊᒃᓱᕈᓐᓇᕆᔭᓂ ᒪᒃᑯᒃᑐᒧᑦ ᑮᓇᐅᔭᓂᒃ 
ᐱᕈᖅᓴᐃᓇᓱᑦᑐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐅᖃᐅᕼᐃᒃᑲ 
ᐱᐊᓂᒍᒪᓪᓗᒋᑦ ᓈᒻᒪᒋᔭᐅᔪᒪᒐᓗᐊᖅᑯᖓ 
ᑲᑎᒪᔨᐅᖃᑎᓐᓂ.  
 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒡᒑᖅᑐᖃᖅᐹ? ᑐᕼᐊᓐᖏᓐᓇᒪ 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ, ᒪᓕᒐᓕᐅᖅᑎ 
ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓐᓇᒦᒃ.  
 
(ᑐᓵᔨᑎᒍᑦ) ᑕᐃᒪ ᐅᕙᖓᑑᔪᒃᓴᐅᓚᐅᓐᖏᑦᑐᖅ 
ᐊᒃᑐᖅᑕᐅᓪᓗᖓ ᐱᓕᕆᑎᓪᓗᒋᑦ ᒪᒃᑯᒃᑐᒥ 
ᑮᓇᐅᔭᓂᒃ ᐱᕈᖅᓴᐃᑎᓪᓗᒍ ᓄᓇᓕᓐᓂ 
ᐱᔭᕆᐊᓕᓐᓂᒃ ᐅᒃᐱᕆᓪᓗᒍᓗ ᑖᒃᑯᐊ ᐱᓕᕆᔪᑦ 
$1,500−ᖑᓗᐊᖅᑐᓂᒃ ᓄᐊᑦᑎᓚᐅᕐᒪᑕ. 
ᑕᐃᒪᐃᑦᑐᓪᓕ ᑕᑯᔅᓴᐅᑎᑦᑐᒻᒪᑦ ᖃᓄᖅ ᐃᓄᐃᑦ 
ᓄᓇᓖᓪᓗ ᐃᑲᔪᖃᑎᒌᒋᐊᖃᕐᓂᖏᓐᓂᒃ 
ᐊᒃᓱᕈᓐᓇᑐᒃᑰᖅᑎᓪᓗᒋᑦ.  
 
ᐅᖃᖅᑏ, ᓄᑖᒃ ᐃᓕᓐᓂᐊᕐᕕᒃ ᐱᐅᔪᒻᒪᕆᐅᒻᒪᑦ 
ᐅᐱᒋᔪᓐᓇᖅᑕᕗᑦ. ᖁᔭᒋᔪᒪᓪᓗᒋᑦ ᒥᓂᔅᑕᐃᑦ ᑖᒃᑯᐊ 
ᑕᐃᑯᓐᖓᕈᓐᓇᓚᐅᕐᒪᑕ ᑰᒑᖅᔪᒻᒧᑦ 
ᐱᓇᓱᐊᕈᓯᐅᓚᐅᖅᑐᒥ ᐃᓚᐅᓪᓗᑎᓪᓗ 
ᒪᑐᐃᖅᓯᓂᖃᑦᑎᓪᓗᒍ ᐊᒻᒪᓗ ᒪᓕᒐᓕᐅᖅᑎᓕᒫᑦ 
ᐊᐱᕆᕙᒃᑲ ᖁᕕᐊᓱᖃᑎᒋᔪᒪᓪᓗᒋᑦ ᑖᔅᓱᒥᖓ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒪᓕᒐᓕᐅᖅᑎ ᓇᑲᓱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 418 - 5(2): 

ᐃᓕᓴᖅᓯᓂᖅ ᓴᐃᓚᓯ ᓇᐅᔪᕐᒥᒃ ᐊᒻᒪᓗ 
ᒪᑐᐃᖅᑕᐅᓂᖓ ᑮᓇᐅᔭᒃᑯᕕᖃᕐᕕᒃ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 
ᐸᓐᓂᖅᑑᕐᒥᐅᑦ ᐃᖅᑲᐅᒪᕙᒃᑲ. ᑖᓐᓇ 
ᐱᒡᒐᓇᖅᑐᒃᑰᖃᑦᑕᖅᓯᒪᒐᑦᑕ ᓄᓇᑦᑎᓐᓂ.  
 
ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ 

ᐅᐱᒍᓱᒍᒪᓪᓗᖓ ᐊᒻᒪ ᖁᕕᐊᒋᔭᖃᖅᑐᖓ 
ᐊᑕᐅᓯᐅᓐᖏᑦᑐᒥᒃ ᑕᕝᕙᓂ 
ᐅᖃᐅᓯᐅᕙᒌᖅᑲᐅᔫᒐᓗᐊᖅ ᐃᓕᓴᕆᔭᐅᓗᑎᒃ 
ᑕᐃᒃᑯᐊ ᓅᕙ ᓯᑰᓴᒧᑦ ᐱᓕᕆᖃᑎᒌᑦᑐᑎᑦ 
ᖃᑦᑎᕆᔩᑦ ᐱᓕᒻᒪᓴᖅᑎᑕᐅᓪᓗᒋᑦ 
ᐸᓐᓂᖅᑑᒥᖔᖅᑐᖅ ᑕᐃᓐᓇ ᐃᓚᒋᔭᐅᓚᐅᕐᖓᑦ 
ᓴᐃᓚᓯ ᓇᐅᔪᖅ ᐅᐱᒋᔪᒪᓪᓗᒍ 
ᑕᐅᕙᓃᖃᑕᐅᓚᐅᕐᖓᑦ ᔪᓚᐃᒥ.  
 
ᐊᒻᒪᓗ, ᐸᓐᓂᖅᑑᒥ ᐊᐃᔅᓯᕐᖓᑦ ᑕᒫᓂ 
ᑮᓇᐅᔭᒃᑯᕕᒻᒥ ᒪᑐᐃᖅᓯᓂᖃᖅᑎᓪᓗᒋᑦ ᑕᐃᓐᓇ 
ᕈᐃᓪ ᐹᖕᒃᖑᓕᖅᑐᖅ ᐃᖅᑲᓇᐃᔭᖅᑎᖃᑦᑎᐊᖅᑐᓂ 
ᐱᔭᕆᐊᑭᓐᓂᖅᓴᐅᓂᐊᓕᕐᓂᖓᓂ ᓄᓇᓕᓐᓂ 
ᓇᓗᓇᓐᖏᑦᑐᖅ. ᑕᒪᔅᓱᒥᖓ ᐊᐳᕈᑎᖃᖅᐸᑲᑦᑕ 
ᓄᓇᓕᕋᓛᕐᒦᓂᖅᓴᐅᔪᑎᒍᑦ ᑕᐃᓐᓇ ᐅᐱᒋᔪᒪᓪᓗᒍ 
ᐅᖃᐅᓯᕆᔪᒪᕋᑖᖅᑐᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒪᓕᒐᓕᐅᖅᑎ ᓇᑦᓯᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 419 - 5(2): 

ᖁᔭᓕᓂᖅ ᑕᐃᕕᑎ ᐊᕿᐊᕈᕐᒥᒃ 
ᐳᓚᕋᓚᐅᕐᓂᖓᓂᒃ (ᔪᐊᓇᓯ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐅᔭᖅ ᑎᑭᑕᐅᓯᒪᓚᐅᕋᑦᑕ 
ᖁᔭᓐᓇᒦᕈᒪᓪᓗᒍ ᑖᓐᓇ ᑕᐃᕕᑎ ᐊᕿᐊᕈᖅ 
ᓴᓕᕐᒧᑦ ᐳᓛᓚᐅᕐᒪᑦ ᐊᒻᒪ 
ᐊᖏᖃᑎᒋᔪᓐᓇᖅᑰᖅᑖᖓ 
ᑲᔾᔮᓇᕐᓂᖅᐹᒻᒪᕆᐊᓗᖕᒥ ᕿᒥᕐᕈᐊᓚᐅᖅᑐᖅ 
ᓄᓇᑦᑎᓐᓂ. ᑕᐃᓐᓇ ᐊᖅᑯᓯᐊᕆᔭᐅᖏᓐᓇᖅᑐᒥᒃ 
ᑕᑯᔭᖅᑐᓚᐅᕐᒪᑦ. ᒫᓐᓇ ᐅᑉᓗᒥ ᐅᖃᕈᓐᓇᖅᐳᖓ, 
ᐅᖃᖅᑏ, ᑖᓐᓇ ᐊᖅᑯᓯᐊᕆᔭᐅᓐᖏᓐᓇᖅᑐᖅ ᐊᕐᕌᒍ 
20 ᑲᓴᐅᓕᖅᑐᖅᑲᐃ. 200 KM ᑲᓴᐅᓕᕐᒪᑦ 
ᑖᔅᓱᒪᓗ ᕿᒥᕐᕈᐊᓚᐅᕐᒪᒍ ᖁᔭᓐᓇᒦᖅᐸᕋ 
ᑎᑭᑦᑐᓐᓇᓚᐅᕐᒪᑦ ᐱᓕᕆᓐᓇᑐᕐᔪᐊᕌᓘᒐᓗᐊᖅᖢᓂ 
ᓴᓪᓕᕐᒨᓚᐅᐱᓪᓚᓚᐅᕐᓂᕆᔭᖓᓄᒃ 
ᐱᕚᓪᓕᓚᐅᕐᒥᔪᒍᑦ ᖃᐅᔨᒪᓇᕐᒪᑦ ᓱᓇᒥᒃ 
ᐱᓕᕆᐊᖃᖃᑦᑕᕐᒪᖔᑦᑕ ᓴᓪᓕᕐᒥᐅᑦ. 
ᖁᔭᓐᓇᒦᕈᒪᓪᓗᒍ, ᐅᖃᖅᑏ, ᐅᓪᓗᒥ 
ᓇᖏᖅᓯᔾᔪᑎᒋᔭᕋ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ 
ᔪᐊᓇᓯ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 420 - 5(2): 

ᐃᓅᒍᓐᓃᖃᑖᓚᐅᕐᓂᖓ ᐃᑦᑐᓗ ᐃᑎᓪᓗᐃ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᐅᓪᓗᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ.  
 
ᐅᖃᖅᑏ, ᐅᓪᓗᒥ ᓇᖏᖅᓯᒍᑎᖃᖅᐳᖓ 
ᐃᖅᑲᐅᒪᔪᒪᓪᓗᒍ ᐊᒻᒪᓗ 
ᑎᑦᓯᓇᖅᑐᒦᖃᑕᐅᓚᐅᕐᒪᑕ ᑭᓐᖓᕐᒥᐅᑦ ᐱᓗᐊᖅᑐᒥ.  
 
ᐅᖃᖅᑏ, ᐃᓐᖏᖅᑎᒻᒪᕆᒃ ᖃᐅᔨᒪᔭᐅᔪᖅ ᐃᑦᑐᓗ 
ᐃᑎᓪᓗᐃ ᐃᓅᒍᓐᓃᓚᐅᕐᓂᖓ ᐃᓕᓴᕆᒍᒪᓪᓗᒍ 
ᐃᖅᑲᐅᒪᔪᒪᓪᓗᒍᓗ. ᓂᐱᖓ ᑐᓴᑐᐃᓐᓇᖅᓱᒍ 
ᖃᐅᔨᒪᓇᖃᑦᑕᓚᐅᖅᓯᒪᒻᒪᑦ ᐃᓐᖏᐅᓯᖏᓪᓗ 
ᑐᓴᓚᐅᕐᓂᕈᕕᐅᒃ ᑐᓴᕐᓂᑐᒻᒪᕆᐊᓘᒻᒪᑦ 
ᖃᐅᔨᒪᓪᓗᒋᑦ.  
 
ᐅᖃᖅᑏ, ᑖᓐᓇ ᐃᑦᑐᓗ ᐃᑎᓪᓗᐃᖑᓚᐅᖅᑐ 
ᓇᒥᑐᐃᓐᓇᑦᑎᐊᖅ ᐅᑭᐅᖅᑕᕐᑐᒥ ᖃᐅᔨᒪᔭᐅᓚᐅᕐᒪᑦ 
ᐃᓐᖏᐅᓯᕐᒥᒍᑦ ᐃᓄᐃᑦ ᐃᓅᓯᕆᕙᓚᐅᖅᑕᖏᓐᓂ 
ᐅᓪᓗᒥᒧᑦ ᑎᑭᓪᓗᒍ ᐃᓐᖏᐅᓯᕆᖃᑦᑕᓚᐅᕐᒪᒋᑦ 
ᐊᒻᒪᓗ ᐃᑉᐱᓇᓪᓚᕆᑦᑐᑎᑦ. ᑕᐃᒫᒃ 
ᐅᐱᒋᓗᐊᕈᑎᒋᕙᕋ ᑭᒡᒐᖅᑐᖅᓱᒋᑦ ᑭᓐᖓᕐᒥᐅᑦ, 
ᑖᓐᓇ ᓇᓗᓇᐃᒃᑯᑕᐅᒻᒥᒻᒪᑦ ᐃᓕᖅᑯᓯᑦᑎᒍᑦ 
ᐅᖃᐅᓯᑦᑎᒍᑦ ᑖᓐᓇ ᓴᓐᖏᔫᑎᓚᐅᕐᒪᒍ.  
 
ᐊᒻᒪᓗ, ᐅᖃᖅᑏ, ᐃᑉᐱᒋᒍᒪᑦᓯᐊᖅᐸᒃᑲ 
ᐃᓚᑯᓗᖏᑦ ᐱᓗᐊᖅᑐᒥᒃ ᐸᓂᖏᒃ ᒪᕐᕉᒃ ᒥᐊᓕ 
ᐊᒻᒪᓗ ᐋᓚᓯ, ᓄᓕᐊᑯᓗᐊᓗ ᓖᑎᐊ, 
ᐃᓚᓕᒫᖏᓪᓗ ᑭᑦᓴᓇᖅᑐᒦᓚᐅᖅᑎᓪᓗᒋᑦ 
ᐃᖅᑲᐅᒪᒍᒪᑦᓯᐊᖅᖢᒋᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ 
ᑖᒃᑯᐊ ᑐᓂᖅᑯᓯᐊᕆᒻᒪᒋᑦ ᐃᓐᖏᐅᓯᕐᒥᒍᑦ 
ᑐᓵᒍᓐᓇᖃᑦᑕᕐᓂᐊᕋᑦᑎᒍᑦ ᑲᔪᓯᓯᒪᒐᓗᐊᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 421 - 5(2): 

ᓄᓇᓕᓐᓂ ᑲᑎᒪᔨᑖᖑᔪᐃᑦ ᖁᑦᑎᑦᑐᒥ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐊᒻᒪᓗ ᐅᓪᓗᒥᐅᔪᖅ 
ᐃᑉᐱᐊᕐᔪᒻᒥᐅᑕᐃᑦ ᐱᓗᐊᓐᖑᐊᖅᑐᒥᒃ ᑕᖅᑐᒃᑯᑦ 
ᐃᓚᒌᑯᓗᐃᑦ ᐃᓱᒪᒋᑦᓯᐊᖅᐸᑦᓯ ᕿᔅᓵᖃᑎᒋᕙᓯᓗ 
ᒫᓐᓇᐅᔪᖅ ᐊᒃᓱᕈᕐᓇᖅᑐᒃᑰᖅᑎᓪᓗᓯ. 
 
ᐅᖃᖅᑎᑦᑎᔩ, ᑕᕝᕙᓂᓕ ᐊᒃᑑᕝᕙ 28-ᒥ 
ᓄᓇᓕᓕᒫᑦ ᕼᐋᒻᓚᒃᑯᓐᓂᓗ ᒪᐃᔭᒥᓪᓗ 
ᑲᑎᒪᔨᖏᖕᓂᓪᓗ ᓂᕈᐊᕐᒪᑕ, ᑭᓯᐊᓂ ᖁᑦᑎᒃᑐᒥ 
ᓂᕈᐊᔾᔮᓐᖏᒻᒪᑕ ᑖᒃᑯᐊ ᒪᑐᐃᖓᑎᓪᓗᒋᑦ 
ᐃᓕᔭᐅᑲᐅᑎᒋᓚᐅᖅᑐᐃᑦ ᐃᓕᓴᕆᑲᐅᑎᒋᔪᒪᓪᓗᒋ 
ᑕᐃᑲᓂ, ᐊᒻᒪᓗ ᐱᓕᕆᖃᑎᒋᒍᒪᑦᓯᐊᕐᓂᐊᖅᓱᒋᑦ 
ᐊᒃᑑᕝᕙ ᓄᓐᖑᐊᓂ ᐃᖏᑉᐸᑕ. 
 
ᑖᓐᓇ ᒎᑎᐅᑉ ᓴᓇᐅᒐᑦᑎᐊᕚᓗᐊ ᓄᓇᓕᖓᑦ 
ᐊᐅᓱᐃᑦᑐᖅ, ᑕᐃᑲᓂ ᒪᐃᔭᖓ ᐅᑎᖅᑐᐊᓐᓅᒻᒪᑦ 
ᒦᑲ ᑭᒍᑦᑕᖅ, ᐅᐱᑦᑎᐊᖅᐸᕋ ᐊᒻᒪᓗ ᐊᒃᓱᐊᓗᒃ 
ᐱᓕᕆᖃᑎᒋᓪᓗᒍ ᐊᓕᐊᓇᐃᒋᓂᐊᖅᑕᕋ ᑖᓐᓇ 
ᐊᕐᕌᒍᓄᑦ ᑎᓴᒪᓄᑦ ᒪᐃᔭᒋᔭᐅᓂᐊᓕᕐᒪᑦ. 
 
ᖃᐅᓱᐃᑦᑐᕐᒥ ᒫᒃ ᐊᒪᕈᐊᓕᒃ, ᒪᐃᔭᓐᖑᕋᑖᖅᑐᖅ 
ᒪᒃᑯᒃᑐᑯᓘᓪᓗᓂᓗ ᐊᒻᒪᓗ ᐊᒃᓱᐊᓗᒃ 
ᐱᓕᕆᔪᒪᓯᒪᔭᖓᑦ ᑕᐅᑐᖃᑦᑕᖅᓯᒪᒐᒃᑯ. 
 
ᐃᒃᐱᐊᕐᔪᖕᒥ ᒨᓯᓯ ᐆᔪᑯᓗᒃ, ᒪᐃᔭᓐᖑᕐᒥᒻᒪᑦ. ᑖᓐᓇ 
ᐊᒃᓱᐊᓗᒃ ᐱᓕᕆᒃᑲᒻᒪᕆᐊᓘᓪᓗᓂ. ᑕᐃᒪᓐᓇ 
ᐱᓕᕆᔪᒪᓂᖓ ᓴᖅᑭᔮᕐᓂᖓᑦᑕᐅᖅ ᑕᐅᑐᑦᓱᒍ 
ᐊᓕᐊᓇᐃᒋᔭᕋ. ᐊᒻᒪᓗ ᐃᓚᖓᒍᓪᓘᓐᓃᑦ 
ᐊᑯᓂᒋᔭᕋ. 
 
ᑖᒃᑯᐊ ᓄᓇᓕᖁᑎᒃᑲ ᑭᒡᒐᖅᑐᕐᕕᒋᔭᒃᑲ 
ᓂᕈᐊᔾᔮᓐᖏᒻᒪᑕᐃᓛᒃ ᑕᐃᑲᓂ ᕼᐋᒻᓚᒃᑯᓐᓄᑦ 
ᑲᑎᒪᔨᓐᖑᕐᓂᐊᖅᑐᐃᑦ, ᐊᐅᓱᐃᑦᑐᕐᒥᓪᓗ 
ᖃᐅᓱᐃᑦᑐᕐᒥᓪᓗ ᐱᖓᓱᑑᓚᐅᕐᒪᑦ ᐃᒻᒥᓂᒃ 
ᑐᓐᓂᖅᑯᑎᒋᔪᐃᑦ, ᓱᓕ ᑕᐃᒪ ᑕᓪᓕᒪᓂᒃ 
ᓇᓂᓯᒃᑲᓐᓂᕆᐊᖃᕐᓂᐊᕐᒪᑕ. 

ᐊᒻᒪᓗ ᐃᒃᐱᐊᕐᔪᖕᒥ ᑎᓴᒪᐃᓐᓇᐅᓪᓗᑎᒃ 
ᑎᓴᒪᒃᑲᓐᓂᕐᓂᒃ ᑎᒃᑯᐊᖅᓯᔭᕆᐊᖃᕐᓂᐊᕐᒪᑕ. 
ᑎᓕᐅᕆᑦᑎᐊᖅᐸᒃᑲ ᑕᐃᒃᑯᐊ ᑭᒡᒐᖅᑐᐃᔪᒪᔪᐃᑦ 
ᑕᐃᑯᓐᖓᕐᓂᐊᖅᐳᑦ. 
 
ᐅᒡᒍᕐᓇᕐᔪᐊᓚᐅᕐᒪᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᕋᓛᖏᖕᓄᑦ ᒪᑐᐃᖓᑦᑎᐊᖅᓱᑎᒃ 
ᐊᒥᓲᓐᖏᓗᐊᓚᐅᕐᒪᑕ. ᒫᓐᓇᐅᔪᖅ ᐊᐅᓱᐃᑦᑐᕐᒥ 
ᒪᕐᕈᑐᐊᒃ ᑎᒃᑯᐊᖅᑕᐅᓪᓗᑎᒃ. ᐊᑕᐅᓯᑐᐊᖅ 
ᖃᐅᓱᐃᑦᑐᕐᒥ, ᐊᒻᒪᓗ ᐱᑕᖃᓐᖏᑦᑎᐊᒻᒪᕆᔅᓱᓂ 
ᐃᒃᐱᐊᕐᔪᖕᒥ. ᐃᒃᐱᐊᕐᔪᖕᒥ ᒫᓐᓇ ᑕᐃᒪ 
ᒪᑐᐃᖓᒃᑲᓐᓂᓕᖅᑑᒐᓗᐊᖅ. ᐊᑏ! ᕿᑐᕐᖓᓯ 
ᐃᓕᓐᓂᐊᕐᓂᖓᓄᑦ ᑐᕌᖓᒻᒪᑕ ᑖᓐᓇ ᐊᑏ, 
ᑲᑎᒪᔨᕋᓛᖏᖕᓄᑦ ᑲᑎᒪᔨᓐᖑᕋᓱᓐᓂᐊᖅᐳᓯ. ᑖᒃᑯᐊ 
ᑎᓕᐅᕆᒋᐊᒃᑲᓐᓂᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑉᑎᒻᓄᑦ ᑲᔪᕼᐃᒋᐊᕐᓗᑕ 
ᓈᕼᐊᐅᑎᓕᒃ 4. ᑭᐅᔾᔪᑕᐅᓚᐅᖅᑐᑦ ᐅᖃᐅᕼᐃᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 545 - 

5(2): ᓄᓇᓕᓐᓂ ᒪᓕᒐᕋᓛᑦ (ᑯᐊᒃ) 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓈᓴᐅᑎᓕᒃ 5-45 ᐅᐱᕐᖔᖅ ᑲᑎᒪᑎᓪᓗᑕ 
ᐅᖃᐅᑎᕆᔭᐅᓚᐅᖅᑐᖅ ᓴᖅᑭᖅᐸᕋ.  
 
ᐅᖃᖅᑎ: ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓄᑦ 
ᑕᓪᓕᒪᒋᓕᖅᑖᓄᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. 
ᒪᓕᒐᓕᐅᖅᑎ ᓇᑲᓱᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᓪᓗᑕ 
ᑕᕝᕙᓂ ᐳᓛᕆᐊᖅᓯᒪᔪᑯᓗᒻᒥᒃ, 
ᐅᖃᕐᓂᐊᖅᑲᐅᓪᓗᖓᓗ ᑕᐃᓐᓇ 
ᑲᔾᔮᓇᕐᓂᖅᐹᑦᑎᐊᒻᒪᕆᒃ ᐸᖕᓂᖅᑑᑉ ᐊᔾᔨᓐᖑᐊᖓ 
ᐹᓂ. 
 
>>ᐃᓪᓚᖅᑐᑦ 
 
ᑕᐃᑲᓐᖔᕐᓂᑯᑯᓗᒃ, ᐅᓖᐱᑲ ᕖᕕ ᐃᓕᓴᕆᔪᒪᓪᓗᒍ. 
ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᕼᐅᒋᑦ, ᒪᓕᒐᓕᐅᕐᕕᖕᓄᑦ 
ᐃᑎᖅᓯᒪᑎᓪᓗᑎᑦ ᒪᓕᒐᓕᐅᖅᑏᑦ ᐱᓕᕆᑎᓪᓗᒋᑦ. 
ᑐᓐᖓᓱᑦᓯᐊᕐᓂᐊᖅᐳᑎᑦ. 
(ᑐᓵᔨᑎᒍᑦ) ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
 
(ᑐᓵᔨᑎᒎᕈᓐᓃᖅᑐᖅ) ᑲᔪᕼᐃᒋᐊᓚᐅᖅᑳᖅᑎᓐᓇᑕ 
ᑲᑎᒪᔾᔪᑎᒃᓴᑦᑎᓐᓄᑦ ᓇᓗᓇᐃᔭᐃᒻᒫᕈᒪᑉᓗᖓ, 
ᒪᓕᒐᓕᐅᖅᑎ ᖁᐊᓴ ᐊᒻᒪᓗ ᒪᓕᒐᓕᐅᖅᑎ 
ᖃᒥᓐᖑᐊᖅ ᐅᑉᓗᒥ ᑲᑎᒪᖃᑕᐅᔭᓐᖏᒻᒪᑎᒃ. 
ᑕᒡᕙᓂᓐᖏᒻᒪᑕ. ᓇᓗᓇᐃᔭᑦᓯᐊᕈᒪᑉᓗᒋᑦ. ᑖᒃᑯᐊᒃ 
ᒪᓪᕉᒃ ᒪᓕᒐᓕᐅᖅᑏᒃ ᑕᒡᕙᓃᓐᖏᒻᒪᑕ ᐅᑉᓗᒥ. 
 
ᑲᔪᕼᐃᓂᐊᓕᖅᐳᒍᑦ. ᑲᑎᒪᔾᔪᑎᒃᓴᑉᑎᒻᓄᑦ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᒥᑦᑎᒪᑕᓕᒻᒥ ᑐᓚᑦᑕᕐᕕᓕᐊᖑᔪᖅ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᐅᔪᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 
 
ᑕᐃᒪ ᓇᓗᓇᐃᖅᓯᖅᑲᐅᒐᒪ ᐅᓪᓗᒥ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᓐᓂᒃ 

ᐅᖃᓪᓚᒃᖢᖓ ᒥᑦᑎᒪᑕᓕᖕᒥᐅᑦ ᐃᓄᖏᑦ 
ᐅᐱᒍᓱᑦᑎᐊᕐᒪᑕ ᑖᓐᓇ ᓄᑖᖅ ᐅᒥᐊᒃᑯᕕᒃᓴᖅ 
ᓴᓇᔭᐅᓂᖓ ᐱᔾᔪᑎᒋᓪᓗᒍ. 
ᑖᓐᓇ ᓯᕗᓂᓐᓂ ᒪᓕᒐᓕᐅᖅᑎᐅᓚᐅᖅᑐᓂᒃ 
ᓄᓇᑦᑎᓐᓂᓗ ᐊᒃᓱᕉᑕᐅᓯᒪᕐᔪᐊᖅᓯᒪᖕᒪᑦ.  
 
(ᑐᓵᔨᑎᒍᑦ) ᐅᖃᖅᑏ ᑖᓐᓇᖃᐃ ᒥᓂᔅᑕ ᐅᓪᓗᒥ 
ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᓐᓇ ᑐᓚᒃᑕᕐᕕᒃ  
ᒥᑦᑎᒪᑕᓕᒃ ᐱᔭᕇᖅᑕᐅᕕᒃᓴᖃᕐᒪᖔᖓ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᑖᕗᑦ 
ᐅᕙᓐᓄᑦ ᓯᕗᓪᓕᖅᐹᒧᑦ ᐊᐱᕆᔪᐊᓐᓅᒐᕕᑦ. ᑖᓐᓇ 
ᑐᓚᒃᑕᕐᕕᒃᓴᖅ ᒥᑦᑎᒪᑕᓕᖕᒧᑦ ᓴᓇᔭᐅᔪᖅ 
ᓂᕆᐅᒋᔭᕗᑦ ᐱᔭᕇᕆᐊᖃᖅᓯᒪᓂᖓ 
ᐅᑭᐊᖑᓛᖅᑐᖅ 2020. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᕐᒥ ᐃᓚᒋᐊᕈᑏᑦ 
ᐅᖃᐅᕼᐃᒃᑯᑦ ᐊᐱᖅᑯᑎᒧᑦ, ᒪᓕᒐᓕᐅᖅᑎ 
ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐃᖅᑲᐃᓂᐊᖅᑐᒃᓴᐅᕗᖅ ᑖᒃᑯᐊ 
ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᐃᑦ $3.841 
ᒥᓕᐊᓂᒃ ᐊᑭᑐᔪᖅᑐᕈᑎᒃᓴᑦ ᓄᑕᐅᓐᖏᑦᑐᒥᒃ, 
ᓄᑖᒧᑦ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᒋᑦ 
ᐊᑐᖅᑐᒃᓴᓂᒃ ᒥᑦᑎᒪᑕᓕᖕᒥ ᑐᓚᒃᑕᕐᕕᖕᒥ. 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᐹ ᐱᖁᑎᕐᔪᐊᓄᑦ ᑮᓇᐅᔭᓂᒃ 
ᐱᔪᒪᒃᑲᓐᓂᕐᓂᐊᕐᒪᖔᑕ 
ᐱᔭᕆᐊᖃᒃᑲᓐᓂᕐᓂᐊᕐᒪᖔᑕᓘᓐᓃᑦ 
ᐱᔭᕆᐊᖃᒃᑲᓐᓂᔾᔮᓐᖏᒻᒪᖔᑕᓘᓐᓃᑦ ᑖᓐᓇ 
ᐱᒻᒪᕆᐅᔪᖅ ᐱᔭᕇᖅᑕᐅᓇᓱᓐᓂᖓᓂᒃ? ᒪ’ᓇ 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᖏᓪᕋᔪᓕᕆᓂᕐᒧᑦ, ᒥᓂᔅᑐ 
ᐊᕿᐊᕈᖅ. 
 



ᕿᑎᖅᑰ, ᐅᑐᐱᕆ 17, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᑖᒃᑯᐊ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᔪᐃᑦ ᑕᕝᕙᓂ ᐃᒡᓗᕐᔪᐊᕐᒥ ᑖᓐᓇ 
ᓱᓕ ᐊᑐᕋᑦᑎᒍᑦ ᐊᒻᒪᓗ ᓴᓇᔭᐅᓪᓗᓂ. ᒫᓐᓇ 
ᐅᖃᕈᓐᓇᓐᖏᑦᑐᖓ ᑮᓇᐅᔭᓂᒃ 
ᐱᒃᑲᓐᓂᕆᐊᖃᕐᓂᐊᕋᑦᑕᑭᐊᖅ ᒫᓐᓇᐅᔪᖅ ᑖᓐᓇ 
ᓴᓇᔭᐅᕙᓪᓕᐊᓂᖓᓂᒃ ᑖᒃᑯᐊ ᑮᓇᐅᔭᐃᑦ 
ᓴᓂᕐᕙᖅᑕᐅᓚᐅᖅᑐᐃᑦ ᓱᓕ ᒫᓐᓇᒧᑦ ᐊᑐᕋᑦᑎᒍᑦ. 
ᑕᐃᒪᓐᓇᓗ ᑖᒃᑯᐊ ᓴᓇᔭᐅᕙᓪᓕᐊᑎᓪᓗᒍᐃᓛᒃ 
ᑖᒃᑯᓂᖓ ᖃᐅᔨᓴᕐᓗᑎᒍᑦ ᖃᓄᑎᒋ 
ᑭᖑᕙᕆᐊᖃᕐᓂᐊᖅᐸᑦ ᑕᒪᒃᑯᐊ  
ᑐᒃᓯᕋᐅᑎᒋᒃᑲᓐᓂᕈᒫᕐᒥᒐᑦᑎᒍᑦ ᑕᕝᕙ ᐃᒡᓗᕐᔪᐊᒥ. 
ᒫᓐᓇ ᒫᓐᓇᒧᑦ ᑮᓇᐅᔭᐃᑦ ᓴᓂᕐᕙᖅᓯᒪᔭᕗᑦ 
ᓈᒻᒪᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑏᑦ ᐅᖃᐅᕼᐃᒃᑯᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᒥᓂᔅᑕ ᐊᖏᕈᓐᓇᖅᐹ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓗᓂ ᑐᓴᐅᒪᔾᔪᑎᒃᓴᑦ ᐃᓗᓕᖃᐅᖅᑐᓂᒃ 
ᖃᔅᓯ ᑖᓚᑐᓪᓚᕆᓐᓂᐊᕐᒪᖔᖅ ᒥᑦᑎᒪᑕᓕᒃ, 
ᒥᑦᑎᒪᑕᓕᖕᒥ ᑐᓚᒃᑕᕐᕕᒃ? ᐊᒻᒪᓗ ᖄᒃᑲᓐᓂᐊᒍᑦ 
ᑐᓴᐅᒪᔾᔪᑎᓂᒃ ᓴᖅᑭᑦᑎᖕᒥᓗᓂ ᖃᔅᓯᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᖕᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᕝᕙᓃᓛᒃ ᑖᒃᑯᐊ 
ᓴᓇᔭᐅᑎᓪᓗᒋᑦ ᖃᓄᖅ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᒪᑕᑭᐊᖅ ᐊᒻᒪᓗ ᖃᓄᖅ 
ᐊᑭᑐᑎᒻᒪᒃᑭᐊᖅ. ᑖᒃᑯᐊ ᐱᔭᕇᕋᐃᒻᒪᑕ ᐅᓂᒃᑳᒃᑯᑦ 
ᓲᕐᓗ ᑮᓇᐅᔭᑦ ᐊᑐᓚᐅᖅᑕᑦᑎᒍᑦ ᑕᐃᒪᓐᓇ 
ᐅᓂᒃᑳᖅᓯᒪᔪᖃᖃᑦᑕᕐᒪᑦ ᑕᕝᕘᓇ ᐅᕙᒍᑦ 
ᐱᓕᕆᕕᖓᑎᒎᖏᑐᐃᓐᓇᕆᐊᖃᕋᔭᖅᓱᓂ ᑭᓯᐊᓂ 
ᒐᕙᒪᐅᔪᒍᑦ ᓴᖅᑭᔮᖅᑎᑦᑎᖃᑦᑕᕋᑦᑕ ᑕᒪᒃᑯᓂᖓ. 
ᑖᓐᓇ ᑲᔪᓯᑦᑎᐊᓂᐊᕐᒥᔪᖅ ᐱᔭᕇᖅᓯᒪᓕᖅᐸᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒ, ᒪᓕᒐᓕᐅᖅᑎ ᐊᕐᓇᒃᑲᖅ.  

 
ᐊᐱᖅᑯᑦ 564 - 5(2): ᐊᑭᖓᓂᒃ ᓈᒻᒪᒃᑐᒥᒃ 

ᐃᒡᓗᓕᕆᓂᖅ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᐅᓐᓄᓴᒃᑯᑦ. 
 
(ᑐᓵᔨᑎᒍᑦ) ᐅᓪᓗᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ ᐊᐱᕆᓂᐊᖅᑐᖓ.  
 
ᐊᒥᓱᑦ ᓂᕈᐊᖅᑎᕗᑦ ᐅᕙᓐᓄᑦ ᖃᐃᖃᑦᑕᕐᒪᑕ 
ᖃᐅᑕᒫᑦᑎᐊᐸᓗᒃ ᐱᔾᔪᑎᒋᓪᓗᒋᑦ ᐃᒡᓗᑦ  
ᐊᑭᑐᓗᐊᕐᓂᖏᓐᓂᒃ ᑕᒫᓂ ᐃᖃᓗᓐᓂ.  
 
ᑖᓐᓇ ᒥᓂᔅᑕ ᖃᐅᔨᒪᔪᖅ ᐊᐅᓚᔾᔭᑦᑕᐅᔪᔅᓴᖅ 
ᓈᓴᐅᑎᓕᒃ 40 ᐃᒡᓗᓕᕆᓂᐅᑉ 
ᐊᐅᓚᔾᔭᑦᑕᐅᓂᖏᓐᓂᒃ ᐅᓂᒃᑳᖏᓐᓂᑦᑐᖅ 
ᐅᖃᖅᓯᒪᔪᖅ ᐃᒡᓗᓕᕆᔨᕐᔪᐊᒃᑯᑦ ᖃᔅᓯᓂᒃ 
ᐃᒡᓗᖃᒃᑲᓐᓂᕆᐊᖃᕐᓂᕐᒥᒃ ᖃᐅᔨᓇᓱᓐᓂᐊᖅᑐᑦ 
ᐊᒻᒪᓗ ᓄᓇᕗᒻᒥᐅᓕᒫᓄᑦ ᓇᓗᓇᐃᖅᓯᓗᑎᒃ 
ᖃᓄᑎᒋ ᐃᒡᓗᑦ ᓴᓇᔭᐅᔭᕆᐊᖃᕐᓂᐊᕐᒪᖔᖅ 
ᐊᒻᒪᓗ ᖃᔅᓯᓕᐅᕐᒪᖔᑦ ᐊᑭᓗᒻᒪᖔᑦ.  
 
ᑖᓐᓇ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᖃᖓ 
ᑕᒪᓐᓇ ᖃᐅᔨᓴᖅᑕᐅᓂᐅᓚᐅᖅᑐᖅ ᒪᓕᒐᓕᐅᕐᕕᒻᒧᑦ 
ᓴᖅᑭᑕᐅᓂᐊᕐᒪᖔᖅ ᑐᓴᖅᑎᑕᐅᓂᐊᕋᑦᑕ ᐱᕐᔪᐊᓂᒃ 
ᑐᓴᐅᒪᔾᔪᑎᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᒪᓐᓇ ᐃᒡᓗᓕᕆᓂᖅ ᐊᒃᓱᐊᕆᔭᕗᑦ 
ᑕᒪᑦᑕᑦᑎᐊᖅ. ᑐᓴᖅᑎᑕᐅᖃᑦᑕᕐᒥᔪᖓ 
ᑭᒡᒐᑐᖅᑕᒃᑲᓄᑦ ᑕᒪᒃᑯᐊ ᐊᑐᖅᑐᐊᖅᑐᐃᑦ 
ᓴᓇᓕᕌᖓᒥᒃ ᐊᖏᔪᐊᓗᒻᒥᒃ 
ᐊᑭᓕᖅᑐᐃᑎᑕᐅᓕᖃᑦᑕᕐᓂᑯᒥᓐᓂᒃ. 
ᐃᒃᐱᒋᑦᑎᐊᑕᒃᑲ ᐊᒻᒪ ᖃᓄᖅᑑᖃᑎᒋᔪᒪᕙᒃᑲ 
ᑖᒃᑯᐊ ᐃᓕᔅᓯ ᒪᓕᒐᓕᐅᖅᑎᐅᖃᑎᒃᑲ. ᑕᒪᒃᑯᐊ 
ᓴᓇᓕᖅᑐᐃᑦ ᐊᖏᔪᐊᓗᒻᒥᒃ 
ᐊᑭᓕᖅᑐᐃᑎᑕᐅᓕᖃᑦᑕᖅᓱᑎᓪᓗ ᐊᔾᔨᐊᓂᒃ 
ᐃᒡᓗᒥᒃ ᐊᑐᖅᑐᒥᒃ ᑖᓐᓇᓗ ᓴᓇᓐᖏᑦᑐᖅ 
ᓂᖃᐃᑑᓯᐊᖃᑦᑕᖅᑐᖅ ᐊᑭᓕᖅᑐᕈᔾᔭᐅᕌᕐᔪᒃᑎᓪᓗᒋᑦ 

ᒐᕙᒪᒃᑯᓐᓄᑦ ᐃᓱᐊᕆᔭᐅᓐᖏᔅᓱᓂ. ᑕᒪᓐᓇ 
ᕿᒥᕐᕈᐊᕈᒪᒻᒪᕆᑉᐸᕋ ᒥᓂᔅᑑᓂᓐᓂ. ᑕᐃᓐᓇ ᐃᓛᒃ 
ᐊᐱᖅᑯᑎᒋᔭᖓ ᖃᖓ ᓴᖅᑭᓛᕐᒪᖔᑦᑎᒍ, ᐅᖃᖅᑏ, 
ᑕᒪᓐᓇ ᒫᓐᓇ ᐅᓪᓗᒥ ᐅᖃᕈᓐᓇᓐᖏᑦᑐᖓ. 
ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐅᖃᐅᓯᒃᑯᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ 
Blueprint for Action, 
ᖃᖓᐅᓂᖓᓄᑦ−ᖃᓐᖏᑦᑎᐊᕐᖓᑕ ᖃᖓᓪᓚᑦᑖᖅ 
ᐱᔭᕇᖅᑕᐅᖃᑦᑕᓂᐊᕐᒪᖔᑕ ᓇᓗᓇᐃᖅᓯᒪᓐᖏᒻᒪᑦ 
ᑖᓐᓇ. ᐃᓛᓐᓂᒃᑯᑦ 
ᐊᑲᐅᓐᖏᓕᐅᕈᑎᒋᓪᓚᕆᖃᑦᑕᕋᒃᑯ ᐅᖃᓕᒫᖅᑐᒍ.  
 
(ᑐᓵᔨᑎᒍᑦ) ᓂᕈᐊᖅᑎᒪ ᐃᓚᖓᑦ ᐅᕙᓐᓄᑦ 
ᑎᑎᕋᓚᐅᖅᓯᒪᒻᒪᑦ ᐊᑐᖅᓯᒪᔭᒥᓂᒃ ᐅᖃᐅᓯᖃᖅᖢᓂ 
ᐊᒻᒪᓗ ᐊᑭᑐᓗᐊᖅᑐᐊᓘᓕᕐᒪᑕ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐊᑐᖅᑐᐊᕈᑏᑦ ᐃᖃᓗᖕᓂ. 
ᑖᓐᓇ ᓂᕈᐊᖅᑎᒐ ᐅᖃᓚᐅᖅᓯᒪᔪᖅ ᐃᒡᓗᒧᑦ 
ᐊᑐᖅᑐᐊᕈᑎᖏᑦ ᖁᕝᕙᕆᐊᕐᒪᑕ 15-20 ᐳᓴᒥᒃ 
ᐊᒻᒪᓗ ᒪᑯᐊ ᐊᑭᓕᖅᓱᑲᓐᓂᕆᐊᖃᖅᑕᖏᑦ 
ᖄᒃᑲᓐᓂᐊᒍᑦ. ᑕᐃᒪᓐᓇ ᐊᑭᑦᑐᓗᐊᖅᑐᐊᓘᖕᒪᑕ.  
 
ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ 
ᐊᑕᐅᓯᐅᓐᖏᑦᑐᖅ ᑲᓇᑕᒥ ᒐᕙᒪᖃᕐᕖᑦ 
ᐱᖁᔭᖅᔪᐊᖃᕐᒪᑕ ᑕᒪᒃᑯᐊ ᐃᒡᓗᓂᒃ 
ᐊᑐᖅᑐᐊᐸᑦᑐᑦ ᓴᐳᒥᐅᓯᖅᑕᐅᓯᒪᓂᐊᕐᒪᑕ 
ᐊᑭᓕᖅᓱᐃᓂᖏᑦᑎᒍᑦ. ᐆᒃᑑᑎᒋᓗᒍ ᐅᓄᓛᑦ 
ᐊᑐᖅᑐᐊᕈᑏᑦ ᐋᖅᑭᒃᑕᐅᓯᒪᔪᑦ ᒪᓕᒐᖅᑎᒍᑦ 
ᐳᕆᑎᔅ ᑲᓚᒻᐱᐊᒥ ᐊᕐᕌᒍ 2020−ᒧᑦ 
ᐋᖅᑭᑦᑕᐅᓯᒪᓂᐊᖅᑐᑦ 2.6 ᐳᓴᒧᑦ 
ᐅᖓᑕᐅᔾᔭᐅᒍᓐᓇᓐᖏᑦᑐᖅ. 
 
ᓈᓴᐅᑎᓕᒃ 47 ᓄᓇᕗᒻᒥ ᐃᒡᓗᓂᒃ ᐊᑐᖅᑐᐊᖅᑏᑦ 
ᐱᖁᔭᕐᔪᐊᖓᑦ ᓴᐳᒻᒥᐅᓯᖅᓯᒪᕗᑦ 
ᐊᑐᖅᑐᐊᖃᑦᑕᖅᑐᓂᒃ ᐊᕐᕌᒍ ᐊᑕᐅᓯᐊᖅ ᐅᖓᑖᓄᑦ 
ᐊᑭᑦᑐᕆᐊᖅᑕᐅᖃᑦᑕᖁᓐᖏᓪᓗᒍ ᑭᓯᐊᓂ ᖃᔅᓯᓂᒃ 
ᐊᑭᑦᑐᕆᐊᖅᑕᐅᔪᓐᓇᕐᒪᖔᑦ ᐋᖅᑭᓯᒪᓐᖏᑦᑐᖅ.  
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 
ᕿᒥᕐᕈᓇᒍᓐᓇᕐᓂᐊᕐᒪᖔᑦ 

ᓴᓐᖏᓂᖅᓴᓂᒃ ᐃᒡᓗᓂᒃ ᐊᑐᖅᑐᐊᕈᑎᓂᒃ 
ᐋᖅᑭᒃᓯᒪᔪᖃᓕᕐᓂᐊᕐᒪᑦ ᐊᕐᕌᒍ 
ᐊᓂᒍᒃᑲᓐᓂᓐᖏᑦᑎᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑕᐃᒪᐃᓕᐅᕈᓐᓇᓐᖏᑦᑐᖓᐅᒐᓗᐊᖅ 
ᑭᓯᐊᓂ ᐃᖅᑲᓇᐃᔭᖃᑎᖃᕈᒪᔪᖓ ᖃᓄᖅ ᑕᒪᒃᑯᐊ 
ᐊᑐᖅᑐᐊᕈᑏᑦ ᐋᖅᑭᒋᐊᖅᑐᖅᑕᐅᔪᓐᓇᕐᓂᐊᕐᒪᑕ. ᐄ, 
ᐅᐸᒃᑕᐅᖃᑦᑕᕐᒥᒐᒪ, ᐅᖃᐱᓘᖃᖅᖢᑎᒃ  
ᐊᑐᖅᑐᐊᕈᑎᓂᒃ ᐊᒻᒪᓗ ᐃᒃᐱᒋᑦᓯᐊᖅᑐᒋᑦ.  
 
ᐅᖃᖅᑏ, ᐄ, ᑕᐃᒫᒃ ᐱᐅᓐᖏᑦᑐᖅ. ᐊᕐᕌᒍᑕᒫᑦ 
ᑕᐃᒫᑎᒋ ᐊᑭᓕᖅᓱᐃᖃᑦᑕᕋᑦᑕ 
ᖃᓄᖅᑑᕈᑎᒃᑲᓐᓂᕆᐊᖃᖅᑕᕗᑦ ᑕᐃᒪᓐᓇ 
ᐅᖑᑕᐅᔾᔭᐅᓗᐊᖃᑦᑕᕐᓂᐊᓐᖏᒻᒪᑕ ᑕᐃᒃᑯᐊ 
ᐃᒡᓗᓂᑦ ᐊᑐᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐊᖏᖁᖅᑲᐅᒐᓗᐊᕋᒃᑭᑦ ᕿᒥᕐᕈᓇᒃᑕᐅᖁᓪᓗᒍ 
ᒪᓕᒐᖅ. ᒫᓐᓇ ᒥᓂᔅᑕ ᐅᖃᕐᒪᑦ ᐊᐃᑦᑖᖑᒐᓗᐊᖅ 
ᑕᐃᒪᓐᓇ ᐅᓄᓗᐊᖅᑐᐊᓗᖕᓂᒃ 
ᐊᑭᓕᖅᓱᖅᑕᐅᔪᓇᕐᒪᑕ ᐋᖅᑭᒋᐊᕈᓐᓇᖅᐸᕗᑦ 
ᐱᖁᔭᕐᔪᐊᖅᑕᖃᓕᖅᐸᑦ ᑭᒡᓕᓕᐅᖅᑕᐅᓯᒪᔪᓂᒃ. 
ᑕᐃᒪᐃᑦᑐᑦ ᐱᖁᔭᕐᔪᐊᒥᒃ ᐱᑕᖃᕆᐊᓕᒃ, ᐊᒻᒪᓗ 
ᖃᓄᖅᑑᕈᑎᒋᔭᐅᑲᐅᑎᒋᔭᕆᐊᖃᖅᖢᓂ 

ᐊᖑᒻᒪᑎᔪᓐᓃᕐᒪᑕ ᑕᐃᒃᑯᐊ ᐃᒡᓗᓂᒃ 
ᐊᑐᖅᑐᐊᖃᑦᑕᖅᑐᑦ ᐊᑭᑐᓗᐊᖅᑐᐊᓘᓂᖏᓐᓄᑦ. 
 
ᐅᖃᖅᑏ, ᐱᕐᔪᐊᖑᔪᖅ ᑕᒪᓐᓇ 
ᐱᔭᕐᓂᖅᑐᑯᓘᓐᖏᒻᒪᑦ ᖃᓄᐃᓕᔭᐅᕆᐊᓕᒃ 
ᓇᐅᒃᑯᑐᐃᓐᓇᖅ. ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᒥᔭᕗᑦ 
ᑕᒪᒃᑯᐊ ᐊᑐᖅᑐᐊᖅᐸᑦᑐᑦ 
ᐅᖓᑕᐅᔾᔨᓯᒪᓗᐊᖅᑐᐊᓗᖕᓂᒃ 
ᐊᑭᑦᑐᖅᑕᐅᖃᑦᑕᕐᒪᑕ ᐊᒻᒪᓗ ᒪᑯᐊ 
ᓇᖕᒥᓂᒃᓴᓕᐅᖅᑐᑦ ᐃᒡᓗᓂᑦ, ᐃᒡᓗᑭᖕᓂᖅᓴᓂᒃ 
ᓴᓇᖃᑦᑕᕆᐊᓖᑦ.  
 
ᑕᒪᑐᒪᓂ ᐊᕐᕌᒍᒥ, ᐱᖓᓱᑦ ᒥᓂᔅᑕᕆᔭᐅᔪᑦ 
ᐊᐱᖅᓱᓚᐅᖅᓯᒪᔭᒃᑲ ᖃᓄᐃᓕᖓᓕᕐᒪᖔᑦ 
ᐃᖃᓗᐃᑦ ᓯᑎᖓᑦᑕ ᓄᓇᓂᒃ ᐊᐅᓚᑦᑎᔾᔪᑎᖏᑦ 
ᑐᕌᒐᖃᕐᒪᑕ ᐃᒡᓗᓕᕆᓂᕐᒥᒃ. ᑕᒪᓐᓇ 
ᐱᐅᓯᒃᑲᓐᓂᖁᓪᓗᒍ. ᑕᐃᔅᓱᒪᓂ 
ᐃᓱᒫᓘᑎᖃᓚᐅᖅᓯᒪᔪᑦ ᒪᓕᒐᕋᓛᑉ  
ᐅᖃᐅᓯᖅᑕᖓᑦᑕ ᐃᓚᖏᑦ ᐊᒻᒪᓗ ᑐᑭᓯᓚᐅᖅᖢᖓ 
ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓯᑎᒃᑯᑦ 
ᐃᖅᑲᓇᐃᔭᖃᑎᒌᖕᓂᐊᖅᑑᒃ ᖃᓄᖅᑑᖃᑎᒌᓪᓗᑎᒃ. 
ᒥᓂᔅᑕ ᐅᓪᓗᒥ ᐅᖃᐅᑎᔪᓐᓇᖅᐹᖔ ᑕᒪᓐᓇ 
ᒪᓕᒐᕋᓛᑦ ᐊᖏᖅᑕᐅᓯᒪᓕᕐᒪᖔᑦ ᒐᕙᒪᒃᑯᓐᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᖕᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᔭᖓ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᑖᓐᓇ 
ᐱᔭᒃᓴᖅᑖᕆᓯᒪᔭᖓᑦ. ᐃᒡᓗᓄᑦ ᐊᑐᖅᑕᐅᔪᒃᓴᓂᒃ 
ᓄᓇᓂᒃ ᑲᒪᒋᔭᖃᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 
ᐊᐱᖅᑯᑦ 565 - 5(2): ᐃᓵᖅᑐᖅᑕᐅᓂᖓ 

ᐃᒡᓗᓕᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᐊ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᖃᕈᒪᒻᒥᒐᒪ ᐃᒡᓗᓕᕆᔨᒃᑯᑦ, 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ.  
 
ᑕᐃᒪ ᐊᐅᔭᐅᓚᐅᖅᑐᖅ ᐊᒥᑦᑐᕐᒥᐅᑕᐅᖃᑎᕗᑦ 
ᐃᒡᓗᓕᖕᒥ ᓈᒻᒪᓐᖏᑦᑐᒥᒃ ᐃᒡᓗᓕᕆᔨᒃᑯᖏᑦ 
ᐃᓵᖅᑕᐅᓂᑯᖓᓄᑦ ᐱᖁᑎᖏᑦ 
ᓱᕋᑦᑎᖅᑕᐅᓚᐅᕐᒪᑕ. ᐃᒡᓗᓕᕆᔨᕐᔪᐊᒃᑯᖅᑲᐃ 
ᐃᒡᓗᓕᖕᒥᐅᑦ ᐃᒡᓗᓕᕆᔨᒃᑯᖏᖕᓂ 
ᐃᑲᔪᕋᓱᒃᑲᓗᐊᖅᐳᑦ ᑕᒡᕘᓇ? ᑖᔅᓱᒥᖓ 
ᐊᐱᖅᑯᑎᖃᓕᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ 
ᒥᓂᔅᑕᒋᔭᐅᔪᖅ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐃᑖᖅᑐᓕᕆᔨᐅᓐᖏᓐᓇᑦᑕ ᐃᒡᓗᓕᕆᔨᕐᔪᐊᒃᑯᑎᒍᑦ. 
ᐃᒻᒪᖄ ᑕᐃᒃᑯᐊ ᐃᑖᖅᐸᑦᑐᐃᑦ ᐳᑭᖅᑕᓕᒃᑯᓐᓄᑦ 
ᐱᓕᕆᐊᖑᒋᐊᖃᖅᑑᒐᓗᐊᖅ. ᐅᕙᒎᓐᖏᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᓇᓱᓵᕋᓗᐊᖅᑐᖓ ᐃᒡᓗᓕᕆᔨᕐᔪᐊᒃᑯᑦ 
ᐃᑲᔪᕋᓱᒃᑲᓗᐊᖅᐳᖅᑲᐃ ᐃᒡᓗᓕᕆᔨᒃᑯᖏᖕᓂ 
ᐃᒡᓗᓕᖕᒥ? ᐸᐃᑉᐹᓂᒃ ᑕᑯᓪᓗᓂ ᐃᒡᓗᑖᕋᓱᒃᑐᐃᑦ 
ᖃᓄᐃᓕᖓᓕᖅᐸᓪᓕᑭᐊᖅ ᑕᐃᒪ? ᑕᐃᒪᓐᓇ 
ᐊᐱᕆᓇᓱᓵᖅᑕᕋ. ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕋᓱᒃᐹᑦ 
ᐃᒡᓗᓕᖕᒥᐅᑦ ᐃᒡᓗᓕᕆᔨᒃᑯᖏᓐᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: 
ᐃᓵᖅᑐᓕᕆᓚᐅᖅᑳᖅᓱᓂ ᐃᓚᒋᐊᖅᑲᐅᖕᒪᐅᒃ 
ᓯᕗᓪᓕᖅᐹᒥᒃ ᐊᐱᖅᑯᑖ ᑭᓯᐊᓂ ᑕᒪᒃᑯᐊ 
ᐃᒡᓗᓕᕆᔨᒃᑯᑦ, ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᒋᕙᒃᐸᖏᑦ ᓇᓕᐊ ᓄᓇᓖᑦ 
ᐃᒡᓗᑖᕆᐊᖃᕐᒪᖔᑕ (ᑐᓵᔨᑎᒍᑦ) ᑕᕝᕘᓇ 
ᐊᖅᑯᑎᖃᖅᑐᑎᒃ ᖃᐅᔨᒋᐊᖅᑳᖅ ᖃᐅᔨᓴᕐᓂᕐᒥᒃ. 
ᐃᓪᓗᑖᖅᑎᑦᑎᓂᐊᕐᒪᖔᕐᒥᓂᒃ ᓄᓇᓕᓐᓂ. 
 
ᐅᖃᖅᑎ: ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᒥᒃ 
ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᐃᑲᔪᖅᑕᐅᒋᐊᖃᖅᑑᑎᒋᑦᑎᐊᕋᓗᐊᕋᒃᑭᑦ 
ᐊᑭᑐᔪᐊᓗᖕᒥᑦ ᖃᕆᑕᐅᔭᖏᑦ ᓱᕋᑦᑎᖅᑕᐅᓪᓗᑎᒃ 
ᐃᒪᓐᓇᐅᓚᐅᕐᒪᑕ. ᐃᓵᖅᑐᓕᕆᓵᓐᖏᑦᑐᖓ 
ᐊᐱᕆᓇᓱᓵᖅᑐᖓ ᐃᒡᓗᓕᕆᔨᕐᔪᐊᒃᑯᑦ 
ᐃᑲᔪᕈᓐᓇᕋᓗᐊᕐᒪᖔᑕ ᐃᒡᓗᓕᖕᒥᐅᑕᓂᒃ. 
ᑕᑯᓪᓗᒋᑦ ᐃᒡᓗᑖᕋᓱᒃᑐᐃᑦ ᓴᓂᕋᔭᓪᓗ ᐃᒡᓗᓕᒡᓗ  
ᓴᓂᕋᔭᖕᒥᐅᑦ ᐃᒡᓗᑖᕋᓱᐊᒃᑐᐃᑦ 
ᐅᓄᕐᓂᖅᓴᐅᒻᒪᕆᓕᕐᒪᑦ ᐃᒡᓗᓕᖕᒥᐅᑕᓂᒃ. ᑕᐃᒪ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖁᒐᓗᐊᕆᕙᒃᑲ 
ᐊᒥᑦᑐᕐᒥᐅᑕᐅᖃᑎᓐᓂᒃ. ᐅᖃᕈᓐᓇᖅᐹ ᑕᒡᕙᓂ 
ᐃᒡᓗᕐᔪᐊᕐᒥ, ᐃᒡᓗᓕᕆᔨᕐᔪᐊᒃᑯᓐᓂᑦ 
ᐅᐸᒃᑕᐅᔪᓐᓇᓐᖏᒃᑲᓗᐊᕐᒪᖔᑕᓘᓐᓃᑦ 
ᐃᒡᓗᓕᖕᒥᐅᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑐᑭᓯᑦᓯᐊᕈᓐᓃᕋᒃᑯ 
ᑖᓐᓇ ᒪᓕᒐᓕᐅᖅᑎᐅᖃᑎᕗᑦ. ᖃᕆᑕᐅᔭᐃᓪᓗ 
ᓯᖁᑦᑎᖅᑕᐅᓂᕋᖅᑕᐅᓪᓗᑎᒃ ᐃᒡᓗᓕᕆᔨᕐᔪᐊᒃᑯᓪᓗ 
ᐃᑲᔪᕈᓐᓇᓐᖏᒻᒪᖔᑕ ᑕᒪᔅᓱᒥᖓ ᒥᒃᓵᓄᑦ. 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᕋᒫᓂᒃ 
ᐱᓕᕆᖃᑎᖃᖅᐸᒃᑐᑦ ᓇᓕᐊ ᑖᒃᑯᐊ ᐃᒡᓗᐃᑦ 
ᓄᓇᓖᑦ ᐃᒡᓗᑖᕆᐊᖃᕐᓂᖏᖕᓂᒃ 
ᐱᓕᕆᖃᑎᒋᑦᑎᐊᖃᑦᑕᖅᑕᕋᓗᐊᕗᑦ. ᑕᒪᒃᑯᐊ 

ᐃᑖᖅᐸᒃᑐᐃᑦ ᐃᒡᓗᓕᕆᔨᒃᑯᓐᓄᑦ ᑲᒪᒋᔭᐅᓐᖏᒻᒪᑕ 
ᓯᖁᑦᑎᕙᑦᑐᐃᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 566 - 5(2): ᐃᓗᐊᓐᖏᓕᐅᕈᑎᑦ 

ᖃᖓᑕᓲᑦ ᐊᖅᑯᑎᖏᓐᓂ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑏᔩ, 
ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓪᓗᒋᑦ 
ᑐᕌᖅᑎᒍᒪᓪᓗᒋᑦ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᖕᓂᒃ ᐅᖃᖅᑲᐅᒐᒪ 
ᐊᐱᖅᑯᓯᖃᕐᓂᐊᕐᓂᕋᖅᑐᖓ ᑕᒪᒃᑯᓂᖓ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐃᖏᕐᕋᖃᑦᑕᕐᓂᐅᔪᑦ ᐱᔾᔪᑎᒋᓪᓗᒍ.  
 
ᐅᖃᖅᑎᑦᑎᔩ, ᑕᐃᒪ ᐅᐱᕐᖔᒃᑯᑦ 
ᐅᐱᕐᖓᒃᓵᖅᓯᐅᑎᒥᒃ ᑲᑎᒪᓂᖃᖅᑎᓪᓗᑕ 
ᐊᐱᖅᓱᓚᐅᖅᓯᒪᒐᒪ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᖓᓄᑦ. ᑕᒪᓐᓇ ᐃᖏᕐᕋᓂᐅᔪᖅ ᕿᑭᖅᑖᓗᖕᒥ 
ᖃᖓᑕᓲᓄᑦ ᐃᖏᕐᕋᓂᐅᕙᑦᑐᖅ ᐅᕙᑦᑎᓐᓄᑦ 
ᐃᓚᖓᒍᑦ ᐊᑲᐅᓐᖏᓗᐊᖃᑦᑕᓪᓚᕆᒻᒪᑦ. 
ᓇᕈᖃᑦᑕᐸᑦᑐᑎᒍᑦ ᓄᓇᓕᐅᑉ ᐊᓯᐊᓄᑦ.  
 
ᐅᖃᖅᑎᑦᑎᔩ, ᑕᐃᒪ ᐋᖅᑭᑎᖅᑕᐅᓂᐊᓚᐅᖅᓯᒪᒻᒪᑦ 
ᑕᒪᓐᓇ ᕿᑭᖅᑖᓗᒻᒥ ᐃᖏᕐᕋᖃᑦᑕᕐᓂᐅᔪᖅ 
ᖃᖓᑕᓲᑉ ᐃᖏᕐᕋᖃᑦᑕᕐᓂᕆᔭᖓ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐸ ᐅᕝᕙᓘᓐᓃᑦ 
ᐱᓕᕆᖃᑕᐅᓯᒪᓕᖅᑲ ᑕᒪᑐᒥᖓ ᕿᑭᖅᑖᓗᖕᒥ 
ᖃᖓᑕᓲᑉ ᐃᖏᕐᕋᖃᑦᑕᕐᓂᕆᕙᑦᑕᖏᑦ 
ᐊᑲᐅᓐᖏᓕᐅᕈᑎᖃᖅᑎᓪᓗᒍ. ᑕᒪᑐᒥᖓᖃᐃ 
ᒥᓂᔅᑕ ᐱᓕᕆᖃᑕᐅᓯᒪᓕᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᖏᓪᕋᔪᓕᕆᓂᕐᒥᒃ ᐱᕙᓪᓕᐊᔪᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᕕᑦ. ᐄ, 
ᑖᒃᑯᐊᖏᓛᒃ ᑲᑎᑎᓪᓗᒋᑦ ᕗᔅᑦ ᐃᐊᕐ−ᒃᑯᑦ ᐊᒻᒪᓗ 
ᑲᓇᐃᑎᐊᓐ ᓄᐊᑦ−ᑯᑦ ᒫᓐᓇ ᑲᓇᐃᑎᐊᓐ 
ᓄᐊᑦ−ᖑᓂᕋᓕᖅᑐᖅ, ᒫᓐᓇᕋᑖᖅ ᓴᖅᑮᓚᐅᕐᒪᑕ 

ᓄᕖᕝᕙ 1-ᒥ ᐊᑐᖅᑕᐅᓂᐊᓕᖅᑐᓂᑦ, ᓇᐅᒃᑯᑦ 
ᓄᓇᓕᓐᓅᖓᓂᐊᖅᑐᐃᑦ, ᓄᓇᓕᓐᓃᓐᖔᖅᑐᐃᑦ 
ᖃᖓᑦᑕᖃᑦᑕᕐᓂᐊᖅᑕᖏᑦ ᑕᒫᓂ ᕿᑭᖅᑖᓗᒻᒥ 
ᐊᒻᒪᓗ ᕿᑎᕐᒥᐅᓂᑦ ᐋᖅᑭᒃᓱᖅᑕᐅᕋᑖᓚᐅᖅᑐᐃᑦ. 
ᑕᐃᒪ ᒫᓐᓇ ᐊᑐᐃᓐᓇᐅᓕᖅᓱᑎᒃ. ᑕᕝᕙᓂ ᓄᕖᕝᕙ 
1-ᒥ ᐊᑐᖅᑕᐅᓂᐊᓕᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐅᖃᐅᑕᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᐅᖃᖅᑎᑦᑏᔩ, 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᕝᕙᓂ 
ᑭᐅᔾᔪᑎᒋᕋᑖᖅᑕᖏᑦ ᑕᐃᒃᑯᐊ ᑕᒫᓂᒎᖅ 
ᑐᓴᖅᑎᑕᐅᓂᐊᕋᑦᑕ ᖃᓄ 
ᐃᖏᕐᕋᓂᕆᖃᑦᑕᓂᐊᖅᑕᖏᑦ 
ᐋᖅᑭᑦᑕᐅᕋᑖᖅᑎᓪᓗᒋᑦ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐸ ᑕᕝᕙᓂ ᑲᑎᒪᓂᖅᐳᑦ 
ᐃᓱᓕᓚᐅᓐᖏᓐᓂᖓᓂ ᑕᒪᓐᓇ 
ᓴᖅᑭᑕᐅᔪᓐᓇᕐᒪᖔᖅ ᐃᖏᕐᕋᓂᐅᖃᑦᑕᓂᐊᖅᑐ 
ᐅᓪᓗᒥᒧᑦ ᐋᖅᑭᑦᑕᐅᓯᒪᓕᖅᑎᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᕝᕘᓇ ᖃᕋᓴᐅᔭᒃᑯᑦ 
ᓴᖅᑭᔮᑲᐅᑎᒋᓕᖅᓱᑎᒃ ᐊᒻᒪᓗ ᒐᕙᒪᒃᑯᑦ 
ᐊᐅᓚᓐᖏᒻᒪᒍ ᑖᓐᓇ ᖃᖓᑕᓲᑦ 
ᓇᒧᓐᖔᖃᑦᑕᓂᐊᕐᓂᖏᓐᓂᒃ ᐅᕘᓇ 
ᐅᖃᐅᑎᓯᒪᓪᓗᑎᒍ ᐃᒪᓐᓇ ᐅᑯᓇᓂ 
ᑕᐃᒪᓐᓇᐃᓕᐅᖅᓯᒪᔪᓂᒃ ᑭᓯᐊᓂ ᑖᒃᑯᐊ 
ᖃᖓᑕᓲᓕᕆᔨᒃᑯᑦ ᐋᖅᑭᓱᐃᔨᒋᔭᐅᒻᒪᑕ ᑖᒃᑯᓄᖓ 
ᓇᓪᓕᐊᓅᕐᓂᐊᖅᑕᖏᓐᓂᒃ. ᑕᐃᑲᓂ ᓅᕖᕝᕙ 1-ᒥ 
ᐱᒋᐊᕐᓗᒍ.  
 
ᕿᒥᕐᕈᐊᖅᐸᓪᓕᐊᔭᕗᑦ ᓇᓪᓕᐊ 
ᓄᓇᓕᓐᓅᖃᕐᓂᐊᕐᒪᒃᑭᐊᖅ. ᑕᕝᕙᓂ ᕿᑭᖅᑖᓗᒻᒥ 
ᐋᑐᕚᒧᑦ ᐅᕝᕙᓘᓐᓃᑦ ᐃᖃᓗᓐᓄᑦ ᑖᒃᑯᐊ 
ᓄᓇᓕᓐᓂ ᕿᓕᒻᒥᐅᓂᖅᓴᐅᔪᒥᓇᖅᑐᒥᒃ 
ᐅᑎᖅᑕᕋᐅᔭᖃᑦᑕᕈᒥᓇᖅᓱᑎᒃ ᓲᕐᓗ ᑖᓐᓇ 
ᕿᑭᖅᑕᕐᔪᐊᖅ ᐊᒻᒪᓗ ᑲᖏᖅᑐᒑᐱᒃ 
ᒥᖃᑎᒌᖃᑦᑕᓐᖏᑦᑐᐃᑦ ᑭᓯᐊᓂ ᑕᕝᕘᓇ ᑕᑯᓪᓗᒍ 
ᓈᑦᑎᐅᖑᔭᒥ ᑕᑉᐱᑯᖓᕈᓐᓇᖅᑐᑦ ᑕᐃᑯᖓ 
ᑐᕌᓪᓗᐊᕋᔭᖅᑐᒥᒃ ᐋᖅᑭᓱᐃᓯᒪᓪᓗᑎᒃ. ᑭᓯᐊᓂ 
ᑕᑯᓪᓗᒋᑦ ᑕᒪᐅᖓ ᐃᖃᓗᓐᓄᑦ ᑐᑦᑕᕐᕕᐅᑐᐃᓐᓇᓕ 
ᑕᕝᕗᖓ ᓯᓂᑦᑕᓚᐅᕐᓗᑎᒃ ᑭᓯᐊᓂᐅᒐᔭᖅᓱᑎᒃ. 

ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ 
ᐊᓯᔾᔨᖅᑕᐅᓚᐅᖅᑐᐃᑦ ᕿᒥᕐᕈᐊᖅᐸᓪᓕᐊᒐᑦᑎᒍᑦ 
ᐊᒻᒪᓗ ᖃᓄᖅ ᐃᓱᒫᓗᑎᕈᔪᑦᑎᓐᓂᒃ 
ᓴᖅᑭᒋᐊᖃᕈᑦᑕ ᓴᖅᑭᑎᒍᒫᕐᒥᒐᒃᑭᑦ ᑕᕝᕘᓇ.  
 
ᑭᓯᐊᓂ ᑕᐃᓐᓇ ᑐᔅᓯᕋᖅᑕᐃᑦ ᖃᕋᓴᐅᔭᒃᑯᑦ 
ᐊᑐᐃᓐᓇᐅᒻᒪᑦ ᐊᒻᒪᓗ ᖃᖓᑕᓲᖅᑎᑯᓐᓄᑦ 
ᐱᒋᔭᐅᖔᕐᒪᑦ ᐅᕙᒍᑦ ᐊᐅᓚᓐᖏᓇᑦᑎᒍᑦ ᐅᕗᖓ 
ᐃᓪᓗᖅᔪᐊᒧᑦ ᓴᖅᑮᒋᐊᔅᓴᖅ ᐅᓗᕆᐊᓲᑎᒋᒐᒃᑯ 
ᓇᒻᒥᓂᕐᓕ ᑭᓯᐊᓂ ᑕᑯᔪᒪᑐᐊᕈᔅᓯᐅᒃ ᑕᐃᑲᓂ 
canadiannorth.com-ᒦᑦᑐᖅ 
ᐊᑐᐃᓐᓇᐅᓕᖅᓯᒪᔪᖅ ᐊᒻᒪᓗ 
ᓴᖅᑭᔮᖅᑎᑕᐅᑦᑎᐊᓕᖅᓯᒪᓪᓗᓂ ᑕᒫᓂ 
ᓄᓇᓕᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑏᑦ ᐅᖃᐅᕼᐃᒃᑯᑦ 
ᐊᐱᖅᑯᑏᑦ, ᒪᓕᒐᓕᐅᖅᑎ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᑎᐊᕐᖓᑦ ᑖᔅᓱᒥᖓ. ᐃᓛᒃ 
ᖃᐅᔨᒪᔪᖓ ᒐᕙᒪᒃᑯᑦ ᐊᐅᓚᓐᖏᒻᒪᒍ ᑕᒪᓐᓇ  
ᐊᐅᓚᑕᐅᓐᖏᒻᒪᑦ ᑖᒃᑯᓇᖓᑦ ᐱᖁᑎᖃᖅᑐᓂᒃ 
ᑕᒪᓐᓇ ᐃᓱᒪᓲᑕᐅᓪᓗᓂ ᐊᐅᓚᑕᐅᒻᒪᑦ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ 
ᓇᓗᓇᐃᖅᓯᑲᓐᓂᕈᓐᓇᖅᑲ ᑖᓐᓇ 
ᑐᔅᓯᕋᐅᑎᒋᓚᐅᖅᓯᒪᔭᕗᑦ ᕿᑭᖅᑕᕐᔪᐊᒥᐅᑎᒍᑦ 
ᖃᖓᑕᓲᑦ ᐃᖏᕐᕋᖃᑦᑕᕐᓂᕆᔭᖓ ᑲᖏᖅᑐᒑᐱᒻᒧᑦ 
ᕿᑭᖅᑕᕐᔪᐊᖅ 
ᑕᑉᐸᐅᓈᖃᑦᑕᖅᐸᓚᐅᖅᓯᒪᒐᓗᐊᕐᖓᑦ ᓯᕗᓂᑦᑎᓐᓂ. 
ᒫᓐᓇ ᒪᐅᓈᓗᒃ ᑭᓯᐊᓂ 
ᐃᖃᓗᑦᑎᒎᖅᑎᑕᐅᖃᑦᑕᕐᖓᑦ ᐃᖃᓗᓐᓂᓗ 
ᓯᓂᑦᑕᐃᓐᓇᕆᐊᖃᖅᐸᑦᑐᑕ ᑲᖏᖅᑐᒑᐱᓕᐊᕈᑦᑕ, 
ᐃᓛᒃ ᑲᖏᖅᑐᒑᐱᒻᒧᑐᐃᓐᓇᐅᓐᖏᑦᑐᖅ ᑕᑉᐸᐅᖓ 
ᐊᒡᒍᑎᓐᓄᑦ ᖃᖓᑕᓂᐊᑐᐊᕈᑦᑕ 
ᕿᑭᖅᑕᔪᐊᕐᒥᐅᑎᒍᑦ ᐃᖃᓗᑦᑎᒎᕐᓗᑕ 
ᑭᓯᐊᓂᐅᒐᑦᑕ ᐃᖃᓗᓐᓂᓗ 
ᓯᓂᑦᑕᐃᓐᓇᕆᐊᖃᖅᐸᑦᑐᑕ ᐊᒻᒪᓗ ᑕᑉᐸᒃᑯᐊ 
ᓄᓇᑦᑎᓐᓅᕈᑎᒃ ᑕᐃᒫᔅᓴᐃᓐᓇᑦᑕᐅᖅ ᐃᖃᓗᓐᓂ 
ᓯᓂᑦᑕᕐᓗᑎᒃ ᑭᓯᐊᓂᐅᕙᒃᑭᓪᓗᑎᒃ. ᓯᓂᑦᑕᕐᕖᓪᓗ 
ᑕᑕᐃᓐᓇᖅᑐᐊᓘᕙᑦᑐᑎᒃ ᒫᓐᓇᐅᔪᖅ. ᑕᒪᓐᓇ 
ᐊᑲᐅᖃᑦᑕᓐᖏᓪᓚᕆᒻᒪᑦ ᐅᕙᑦᑎᓐᓄᑦ 
ᐃᖏᕐᕋᕙᑦᑐᑎᒍᑦ.  
 
ᑕᐃᒪ ᒥᓂᔅᑕᖃᐃ ᓇᓗᓇᐃᖅᓯᑲᓐᓂᕈᓐᓇᖅᑲ 
ᐊᐱᕆᓚᐅᖅᓯᒪᒐᒪ 

ᐊᑕᐅᓯᐊᕐᓗᓂᐅᓐᓃᑦ ᕿᑭᖅᑕᕐᔪᐊᖅ ᑲᖏᖅᑐᒑᐱᒃ 
ᑕᒪᓐᓇ ᖃᖓᑕᕕᐅᖃᑦᑕᕈᓐᓇᕐᒪᖔᖅ ᐊᐅᔭᒃᑯᑦ. 
ᑖᓐᓇᖃᐃ ᑲᒪᒋᔭᐅᓯᒪᕙ ᐅᕝᕙᓘᓐᓃᑦ 
ᐱᓕᕆᐊᖑᓯᒪᓐᖏᓚᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᓅᕖᕝᕙ 1-ᒥ 
ᐱᒋᐊᕐᕕᔅᓴᐅᑎᓕᒃ ᑖᓐᓇ ᓈᑦᑎᐅᖑᔭᒥᒍᖅ 
ᑲᖏᖅᑐᒑᐱᒻᒧᑦ ᕿᑭᖅᑕᕐᔪᐊᒧᑐᖃᖃᑦᑕᓂᐊᖅᑐᖅ.  
ᑖᓐᓇ ᑕᕝᕘᓇ ᓅᕖᕝᕙ 1 ᐋᖅᑭᑕᐅᕋᑖᓚᐅᖅᑐᒃᑯᑦ 
ᓴᖅᑭᔮᖅᑐᒃᑯᑦ ᑖᓐᓇ ᐅᖃᐅᓯᐅᓯᒪᔪᖅ ᐅᓪᓗᖅ 
ᐊᑕᐅᓯᑐᐊᖑᒐᓗᐊᖅ ᑭᓯᐊᓂ ᑕᐃᒪᓐᓇᐃᑎᓪᓗᒍ. 
ᐊᔾᔨᒌᓐᖏᑦᑐᓂᒃ ᐊᔾᔨᐅᔪᓐᓃᑳᓪᓚᓕᕐᒪᐃᓛᒃ 
ᕿᒥᕐᕈᐊᖅᓱᒋᑦ ᕿᒥᕐᕈᐊᖅᑕᕋ ᓱᓕ ᒫᓐᓇᐅᔪᖅ 
ᐊᒻᒪᓗ ᐅᕙᓐᓄᑦᑕᐅᖅ ᐊᒃᑐᐃᓂᖃᕐᓂᐊᒥᒻᒪᑦ 
ᑕᑉᐸᐅᖓ ᖁᑦᑎᑦᑐᒧᑦ. ᐃᓛᓐᓂᒃᑯᑦ 
ᑲᖏᖅᑐᒑᐱᒻᒨᓚᐅᖅᓱᑕ ᐃᒃᐱᐊᕐᔪᒻᒧᑦ ᑕᒪᐅᖓ 
ᑕᑕᓐᓇᐃᖅᓱᑕᕆᖃᑦᑕᓚᐅᕋᑦᑕ. ᑖᓐᓇ 
ᐃᓱᒫᓗᑎᒋᔭᖅ ᓴᖅᑭᓚᐅᖅᑕᐃᑦ 
ᑐᓵᔭᐅᑦᑎᐊᖅᑰᓚᐅᕐᒥᒻᒪᑦ ᑕᒪᒃᑯᐊ ᐃᓱᒫᓗᑎᕈᔪᐃᑦ 
ᐃᓱᒪᒋᔭᐅᓪᓗᑎᑦ ᑕᒪᐅᖓ ᐋᖅᑭᓱᖅᑕᐅᒐᓱᔅᓯᒪᔪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 567 - 5(2): ᐸᖅᑭᕕᐅᖏᓐᓇᖅᑐᑦ 

ᓄᓇᕘᒥ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐋᓐᓂᐊᖅᑕᐃᓕᑎᑦᓯᔨᒃᑯᑦ 
ᒥᓂᔅᑕᖓᓄᑦ ᐊᐱᖅᑯᑎᖃᖅᑐᖓ ᐅᑉᓗᒥ. ᑕᐃᒪ 
ᐃᓄᑐᖃᐅᕼᐃᕖᑦ ᓄᓇᕘᒥ ᐱᔾᔪᑎᒋᑉᓗᒋᑦ.  
 
(ᑐᓵᔨᑎᒍᑦ) ᐅᖃᖅᑏ, ᐃᓐᓇᑐᖃᖁᑎᑦᑎᓐᓂ 
ᐸᖅᑭᓂᖅ ᑎᓕᔭᐅᒍᑎᑐᐃᓐᓇᐅᓐᖏᒻᒪᑦ. 
ᐃᑲᔪᕈᒪᓂᕐᒧᑦ ᐃᑲᔪᖅᑕᐅᓲᖑᖕᒪᑕ. ᐊᕐᕕᐊᕐᒥ 
ᐃᓐᓇᑐᖃᒃᑯᕕᖃᖃᑦᑕᖅᓯᒪᒻᒪᑕ ᐊᕙᑏᑦ 
ᐊᕐᕌᒎᓕᖅᑐᓂᑦ, ᐊᒻᒪ 

ᐊᕐᕕᐊᕐᒥᐅᑦ ᐅᖃᕈᑎᓪᓗᒋᑦ ᑭᒡᒐᑐᖅᑐᒋᑦ 
ᐅᐱᒍᓱᓐᓇᓪᓚᕆᔅᓯᒪᔪᖅ ᐃᓐᓇᑐᖃᕐᓄᑦ 
ᐊᖏᕐᕋᖃᖅᑎᑎᓪᓗᓂ 
ᐃᖅᑲᓇᐃᔭᕐᕕᐅᒍᓐᓇᒻᒪᕆᓲᖅ ᐊᒻᒪᓗᑦᑕᐅᖅ 
ᐱᓯᒪᑦᑎᑦᑎᐊᕐᕕᐅᔪᓐᓇᓲᖅ ᐃᓄᐃᑦ ᐱᖅᑯᓯᖏᖕᓂᒃ, 
ᐃᓄᐃᑦ ᓂᕿᖏᓐᓂᓪᓗ ᐱᑕᖃᕐᕕᐅᓪᓗᓂ. 
ᑕᐃᒪᐃᑦᑐᖅ, ᐊᒥᓲᓂᖅᓴᓂᑦ 
ᑕᐃᒪᐃᑦᑐᖃᕆᐊᖃᖅᑐᒍᑦ ᓄᓇᕘᓕᒫᒥ ᐊᓯᖏᖕᓂᒃ 
ᓄᓇᓕᓐᓂ. 
 
ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕᒧᑦ 
ᐱᔾᔪᑎᖃᓐᖑᓱᑦᑐᐃᑦ ᒫᓐᓇ ᓴᖅᑭᔮᖅᑐᓂᒃ 
ᐃᓐᓇᑐᖃᒃᑯᕕᐅᖃᑦᑕᖅᑐᓂᒃ ᓄᓇᕘᒥ. 
 
ᕿᒥᕐᕈᐊᖅᓯᒪᒐᒃᑰᓇ ᐅᖃᓕᒫᒐᖅ ᐸᖅᑭᒃᓯᓂᖅ 
ᑲᔪᓰᓐᓇᖅᑐᒥ ᓄᓇᕘᒥ 2015-25-ᒧᑦ ᓇᓗᓇᕐᖓᑦ 
ᑭᓯᐊᓂᓕ ᐅᕙᓐᓄᑦ. ᐅᖃᖅᑏ, ᖃᓄᐃᑦᑐᑦ 
ᑎᑎᕋᖅᓯᒪᔪᑦ ᐸᕐᓇᐅᑏᓪᓘᓐᓃᑦ ᒪᓕᑦᑕᐅᕙᒻᒪᖔᑕ 
ᓯᕗᓂᑦᑎᓐᓄᑦ ᐃᓐᓇᑐᖃᐃᑦ, ᐃᓐᓇᑐᖃᒃᑯᕕᐅᑉ 
ᒫᓐᓇ ᐊᑐᖅᑕᐅᖃᑦᑕᖅᑐᐃᑦ ᖃᓄᖅ 
ᑲᒪᒋᔭᐅᖃᑦᑕᓛᕐᒪᖔᑕ? ᒥᓂᔅᑕᒧᑦ 
ᐊᐱᖅᑯᑎᒋᖅᑳᖅᑲᕋ ᑖᓐᓇ: ᐸᕐᓇᐅᑎᑕᖃᖅᑳ? 
ᑐᕌᒐᖅᑕᖃᖅᑳ? ᓯᕗᓂᕆᓛᖅᑕᖏᑦ 
ᐃᓱᒪᒋᔭᐅᒋᐊᖅᓯᒪᕚᑦ ᑕᒪᒃᑯᐊ ᒫᓐᓇ 
ᐃᓪᓗᒋᔭᐅᕙᒌᖅᑐᐃᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 
ᖁᔭᓕᔭᕋ ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᑐᖓ. 
ᓯᕗᓪᓕᖅᐹᒥᒃ ᒫᓐᓇ ᐃᔅᓯᕙᓂᕆᓂᐊᖅᑕᑎᓐᓂ 
ᑕᑯᓂᐊᖅᑐᓯ ᐊᑭᑐᔪᖅᑐᕈᑎᒃᓴᓕᕆᓕᕈᑦᑕ 
ᓯᕗᓪᓕᖅᐹᖓᒥ ᑕᕝᕙᓂ 
ᐃᓐᓇᑐᖃᓕᕆᔾᔪᑎᒋᓛᖅᑕᑎᓐᓂᒃ 
ᓴᓇᕙᓪᓕᐊᑎᑦᑎᓂᐅᓴᒐᑦᑕ ᑲᑐᔾᔨᖃᑎᖃᖅᑐᑕ 
ᐊᐅᓚᔾᔭᐃᒋᐊᕈᑎᔅᓴᓂᒃ ᓄᓇᕘᓕᒫᒥ 
ᐱᓕᕆᐊᖃᕋᓱᐊᖅᑐᒍᑦ ᓈᒻᒪᑦᑐᓂᑦ 
ᐸᖅᑭᔭᐅᒍᓐᓇᖁᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐊᐅᓪᓚᖅᑐᑎᒃ ᐃᑲᔪᖅᑕᐅᒋᐊᖃᖃᑦᑕᖅᑐᐃᑦ 
ᐅᑎᖅᑎᑕᐅᖁᓪᓗᒋᑦ. 
 
ᑕᒪᒃᑯᐊ ᓴᖅᑭᐸᓪᓕᐊᑎᓪᓗᑎᒍᑦ ᓄᑖᑦ 

ᐃᓚᓕᐅᑎᔭᐅᕙᓪᓕᐊᑎᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᖃᐅᔨᕙᓪᓕᐊᓛᖅᑐᒍᑦ ᑭᓱᒃᑲᓂᕐᓂᒃ ᐱᒋᐊᕐᒪᖔᑦᑕ. 
ᑕᐃᒃᑯᐊ ᒫᓂ ᐃᓪᓗᑐᖃᖁᑎᕗᑦ 
ᐊᐱᖅᑯᑕᐅᕋᑖᖅᑐᐃᑦ ᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᕈᕆᐊᖃᓛᕐᒪᖔᑕ ᐅᕝᕙᓘᓐᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐊᑐᖅᑕᐅᒃᑲᓐᓂᓛᕐᒪᖔᑕ, 
ᒐᕙᒪᒃᑯᓐᓄᑐᐃᓐᓇᓘᓐᓃᑦ. ᑭᖑᓪᓕᖅᐹᒥᒃ 
ᐃᔅᓯᕙᓪᓗᑕ ᐅᖃᖃᑦᑕᔪᒐᒪ 
ᐊᑐᖅᑕᐅᒃᑲᓐᓂᕈᑎᔅᓴᖏᖕᓂᒃ ᕿᓂᕆᐊᖃᕋᑦᑕ 
ᓴᓇᒋᐊᖅᑕᐅᖃᑦᑕᖅᓯᒪᒻᒪᑕ 
ᓴᓇᒋᐊᖅᑕᐅᓗᑎᓪᓘᓐᓃᑦ 
ᐃᖅᑲᓇᐃᔭᕐᕕᐅᒃᑲᓐᓂᕈᓐᓇᓂᐊᕐᖓᑕ ᐊᓯᐊᓄᑦ 
ᐊᑐᖅᑕᐅᒍᓐᓇᕐᒪᖔᑕ ᖃᐅᔨᓴᕐᓗᑕ. ᑕᐃᒃᑯᐊ 
ᐃᖅᑲᓇᐃᔭᖅᑎᐅᖃᑦᑕᖅᑐᒥᓃᑦ 
ᐃᖅᑲᓇᐃᔭᐃᓐᓇᕈᓐᓇᕋᔭᕐᖓᑕ ᐊᒻᒪ ᐊᓯᖏᓐᓂᒃ 
ᐃᖅᑲᓇᐃᔮᓂᒃ ᓴᖅᑭᕈᓐᓇᖅᑐᓂᒃ 
ᐃᓱᒪᖃᕆᐊᓲᖑᒋᓪᓗᑕ ᐊᓯᐊᓄᑦ 
ᐊᑐᖅᑕᐅᓕᖅᑎᓪᓗᒋᑦ ᐃᓪᓗᑐᖃᒥᓃᑦ.  
 
ᑕᒪᒃᑯᐊᓗ ᓄᑖᑦ ᓴᖅᑭᐸᓪᓕᐊᓕᖅᑲᑕ 
ᕿᓂᖅᐸᓪᓕᐊᓛᖅᑐᒍᑦ ᒐᕙᒪᒃᑯᓐᓂ ᖃᓄᒃᑲᓐᓂᖅ 
ᐊᑐᖅᑕᐅᒍᓐᓇᕐᒪᖔᑕ ᐃᓪᓗᒥᓂᐅᓕᕋᔭᖅᑐᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐅᖃᐅᕼᐃᒃᑯᑦ 
ᐊᐱᖅᑯᑏᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
ᑭᐅᔮᖓᐅᒐᓗᐊᖅ ᐃᒻᒪᖄ ᑐᑭᕼᐃᑐ’ᔫᒐᒪᐃᓛᒃ. 
ᐊᐱᖅᕼᐅᖅᑕᑦᑐᐊᕋᓗᐊᕋᒪ. 
 
(ᑐᓵᔨᑎᒍᑦ) ᒥᓂᔅᑕ ᐅᖃᕋᑖᕐᒪᑦ ᐱᓕᕆᖃᑎᖃᖅᖢᑕ 
ᕗᕆᑎᔅ ᑲᓚᒻᐱᐊᒥ ᑖᓐᓇ ᖃᓄᖅᑑᕈᑕᐅᔪᖅ 
ᐃᓱᒪᒋᔭᖃᖅᓯᒪᕚ ᑖᒃᑯᐊ ᐱᑕᖃᖅᐸᒌᖅᑐᑦ ᐅᓪᓗᒥ? 
ᐅᕝᕙᓘᓐᓃᑦ ᓯᕗᒻᒧᑐᐊᖅ ᑕᑯᓐᓇᖅ... ᓄᑖᓂᒃ 
ᐃᒡᓗᕐᔪᐊᓂᒃ ᑕᑯᓇᒃᐹᑦ? ᓲᕐᓗᒃ 
ᓇᒧᓐᖓᖅᐸᓪᓕᐊᓂᐊᕐᒪᖔᑦᑕ ᓯᕗᓂᒃᓴᑦᑎᓐᓂ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᑎᑎᖅᑲᖁᑎᒋᔭᕗᑦ 
ᒥᒃᓴᐅᓴᒃᓯᒪᔪᑦ 2035 156−ᓂᒃ 
ᐸᖅᑭᔭᐅᓱᕆᔭᖅᑐᒃᑯᕕᓐᓂᒃ ᑕᒪᒃᑯᐊ 
ᐱᑕᖃᕆᐊᓕᖕᓄᑦ ᓯᕗᓂᒃᓴᒧᑦ ᒫᓐᓇ ᓴᓇᕙᒌᖅᑐᒍᑦ. 
ᐅᓇᐃᓛᒃ ᑕᑯᓇᓐᓂᒃᑯᑦ ᐊᑲᐅᓂᖅᓴᒥᒃ 
ᐊᑐᖃᑦᑕᖅᑕᕗᓪᓗ, ᑕᒪᓐᓇ ᐸᖅᑭᔭᐅᓂᖅ 
ᓇᓕᒧᑦᓴᖅᑐᕐᓕ ᐃᓕᓴᕆᓯᒪᒐᑦᑎᒍ ᐊᖏᓂᖅᓴᓂᒃ 
ᐊᐅᓚᑦᑎᐊᕐᓂᖅᓴᓂᒃ ᓴᓇᔭᕆᐊᖃᖅᑐᒍᑦ. ᑕᐃᒪᓕ 
ᑕᑯᓐᓈᖅᐳᒍᑦ ᐊᕕᒃᑐᖅᓯᒪᔪᓂ ᐊᑐᓂ. ᑕᐃᒪ 
ᒪᓕᒐᓕᐅᖅᑏᑦ, ᑲᖏᖅᖠᓂᖅ ᒫᓐᓇ 
ᕿᒥᕐᕈᐊᖅᑕᕗᑦ, ᖃᓄᕐᓗ ᐊᒃᑐᖅᓯᓯᒪᓂᐊᕐᒪᖔᑦ 
ᐊᕐᕕᐊᓂ ᐃᓐᓇᒃᑯᕕᒻᒥᒃ. ᒫᓐᓇᓕ ᑕᑯᓐᓈᖅᑕᕗᑦ 
ᐃᒡᓗᓕᐅᕐᓂᕐᒥᒃ.  
 
ᑕᐃᒪᓕ ᐊᖏᖅᑕᐅᓪᓗᑎᒃ ᒪᓕᒐᓕᐅᕐᕕᒻᒥ 
ᓯᕗᒧᐊᕆᐊᕈᓐᓇᖅᑐᒍᑦ ᐱᓕᕆᐊᒧᑦ ᑖᔅᓱᒧᖓ. 
ᑕᐃᒪᓕ ᑕᑯᓇᑉᐸᓪᓕᐊᓂᐊᓕᖅᐳᒍᑦ ᑭᓱᒧᑦ 
ᐊᑐᖅᑕᐅᑲᓐᓂᕈᓐᓇᕐᒪᖔᑕ, ᑭᓯᐊᓂᓕ ᒫᓐᓇ 
44−ᓂᑦ ᐃᓄᓐᓂᒃ ᐊᑐᐃᓐᓇᓕᒃ, ᑭᓯᐊᓂ ᑖᒃᑯᐊ 
ᐸᖅᑭᔭᐅᓪᓚᕆᒋᐊᓕᓐᓂᒃ ᑲᒪᕕᐅᔪᓐᓇᖏᒻᒪᑕ.  
ᓄᓇᕗᑦ ᓯᓚᑖᓅᕆᐊᖃᓕᖅᖢᑎᒃ. ᓯᕗᓪᓕᖅᐹᒥᓕ, 
ᑕᐃᒪᓕ ᓴᓇᔪᒪᒐᑦᑕ ᐅᓪᓗᒥᑐᐊᖑᖏᑦᑐᒧᑦ, 
ᓯᕗᓂᒃᓴᒧᓪᓗ ᐊᑐᕈᓐᓇᕐᓂᐊᕋᑦᑎᒍ 
ᐸᖅᑭᔭᐅᔭᕆᐊᖃᕐᓂᖏᑦ ᐊᖑᒻᒪᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᕐᒥ 
ᐃᓚᒋᐊᕈᑏᑦ ᐅᖃᐅᕼᐃᒃᑯᑦ ᐊᐱᖅᑯᑎᓐᓄᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ 
ᐅᖃᐅᓯᖃᖅᑐᖅ 156-ᓂᒃ ᐃᓪᓕᕐᓂᒃ ᐱᑕᖃᕆᐊᖓ 
2034, 44−ᓂᒃ  ᒫᓐᓇ ᐱᑕᖃᖅᐸᒌᖅᑐᓂ. 
ᐊᐱᖅᑯᑕᐅᓐᖏᑦᑐᖅ ᐅᖃᐅᓯᓪᓗᐊᑐᐃᓐᓇᖅ. 
ᑕᐃᒪᓕ ᐱᒋᐊᖅᐸᑕ, 

ᒪᑐᔭᕆᐊᖃᕋᔭᖅᐸᒎᖅ ᐱᑕᖃᓐᖏᑉᐸ, ᑖᓐᓇᓕ 
ᐅᕙᓐᓄᑦ ᐊᑑᑎᖃᓐᖏᒻᒪᑦ. ᒫᓐᓇ ᑕᑯᔪᓐᓇᖅᑕᕋ. 
ᑕᐃᒪ ᐊᐱᖅᑯᑎᔅᓴᖃᒃᑲᓐᓂᓐᖏᑦᑐᖓ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᒪ’ᓇ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 568 - 5(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖅ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᑰᒑᕈᕐᒥᐅᑕᐅᖃᑎᒃᑲ ᑕᓗᕐᔪᐊᒥᐅᑕᑦ.  
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ 
ᐃᖅᑲᓇᐃᔭᖅᑎᓕᕆᓂᕐᒧᑦ. 
 
ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓈᓴᐅᑎᖓ 23 ᑕᕝᕙᓂ 
ᓄᓇᑖᕈᑎᒥ ᐊᖏᖃᑎᒌᒍᑎᒥ ᒐᕙᒪᒃᑯᓐᓂᑦ 
ᐱᔭᕆᐊᖃᖅᑎᑦᑎᒻᒪᑕ ᑭᒡᒐᖅᑐᐃᓂᖓᑦ ᐃᓄᐃᑦ 
ᐃᖅᑲᓇᐃᔭᖅᑎᓂᒃ ᓇᓕᒧᓪᓗᒍ 
ᐃᖅᑲᓇᐃᔭᕐᕕᖏᓐᓂ.  
 
ᑖᒃᑯᐊ ᑕᖅᑭᓄᑦ ᐱᖓᓱᓄᑦ ᐅᓂᒃᑳᕆᕋᑖᖅᑕᖏᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ, ᐅᖃᖅᓯᒪᒻᒪᑦ 1,803−ᒎᖅ 
ᐅᖓᑕᓃᕌᕐᔪᓚᐅᕐᒪᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓂ ᔫᓂ ᑎᑭᖦᖢᒍ ᑕᒫᓂ 
ᐊᕐᕌᒍᒥ. ᑖᓐᓇᓗ ᑕᑯᔅᓴᐅᑎᑦᑎᓪᓗᓂ 
ᐊᕝᕙᓪᓗᐊᐸᓗᖏᓐᓂᑦ ᐃᖅᑲᓇᐃᔭᖅᑎ. 
 
ᑕᐃᒪᓕ ᑎᑭᐅᑎᓇᓱᓐᓂᐊᕈᑦᑕ 85 ᐳᓴᓂᒃ 
ᐃᓄᓐᓂᑦ ᐃᖅᑲᓇᐃᔭᖅᑎᒃᓴᓂᒃ ᑖᓐᓇ 
ᐊᒃᓱᕈᕐᓇᕐᓂᐊᕐᒪᑦ. ᒥᓂᔅᑕ ᐅᖃᕈᓐᓇᖅᐹ, 
ᖃᖓᒃᑰᖃᑦᑕᕐᓂᐊᕐᓂᖏᓐᓂᒃ ᒐᕙᒪᒃᑯᑦ ᑖᔅᓱᒧᖓ 
ᑎᑭᐅᑎᓇᓱᒡᓗᑎᒃ ᑐᕌᒐᕐᒧᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᖅᑕᕋᓗ ᑲᑎᒪᔨᐅᖃᑎᒐ 
ᑖᑉᓱᒥᖓ ᐊᐱᕆᒻᒪᑦ. ᑖᑉᑯᐊ ᐃᓛᒃ ᐃᓄᐃᑦ 
ᐱᓕᕆᔪᑦ ᒐᕙᒪᒃᑯᓐᓂ ᐃᓄᐃᓴᒻᒪᑕ ᓱᓕ, ᑖᓐᓇ 
ᑐᑭᓯᐅᒪᑉᓗᑎᒍᑦ. ᒫᓐᓇᒧᑦ ᑎᑭᖦᖢᒍ 
ᐱᓕᕆᐊᕆᔭᕗᑦ ᑕᒪᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᒥᓂᔅᑕᐅᑎᓪᓗᖓ, 
ᑖᒻᓇᓗ ᐃᓛᒃᑰᕆᐊᓵᖅᑎᓪᓗᒍ ᑕᕝᕙᓂ ᐅᐱᕐᖔᖅ. 
ᒫᓐᓇ ᐸᕐᓇᑦᑕᕗᑦ ᑕᒪᒃᑯᐊ ᐃᖅᑲᓇᐃᔭᕐᓂᕐᒧᑦ, 
ᓴᓇᔭᒃᓴᖅᓯᐅᓂᕐᒧᑦ ᐃᓕᓐᓂᐊᕈᑏᑦ, ᐊᒻᒪ ᑖᒃᑯᐊ 
ᒐᕙᒪᒃᑯᓐᓂ ᐱᓕᕆᔨᐅᔪᑦ, ᖃᓄᖅ 
ᖁᕝᕙᖅᐸᓪᓕᐊᔪᓐᓇᕐᓂᕆᔭᖏᑦ ᑕᕝᕙᓂ 
ᐃᖅᑲᓇᐃᔭᕐᕕᒋᔭᖏᓐᓂ. ᑕᒪᒃᑯᐊ ᒫᓐᓇ 
ᐃᓂᓪᓚᑦᑎᐸᑉᑎᒍ, ᑕᒪᒃᑯᐊ 
ᐃᓂᓪᓚᑦᑎᐊᓂᑦᓯᐊᖅᓯᒪᓕᖅᐸᑕ ᐃᒻᒪᖄ ᑕᒪᒃᑯᐊ 
ᓇᓗᓇᐃᑦᑎᐊᖅᓂᑦᓴᐅᓕᕈᓐᓇᓂᐊᖅᑐᑦ, ᖃᑯᒍ 
ᑕᒪᓐᓇ ᑎᑭᑦᑐᓐᓇᕐᓂᐊᕐᒪᖔᑉᑎᒍ ᑐᕌᖅᑕᐅᓯᒪᔪᖅ 
85 ᐳᓴᐃᑦ. ᐅᖃᕈᓐᓇᖅᑐᖓ ᑕᕝᕙᓂ ᐅᑭᐅᒥ ᑖᓐᓇ 
ᑎᑭᔾᔮᖏᑕᕗᑦ ᐊᕐᕌᒍᓗ ᑎᑭᔾᔮᓇᑎᒍᑦ, ᑭᓯᐊᓂ 
ᑖᓐᓇ ᑐᕌᒐᕆᔭᕗᑦ ᐊᒻᒪ ᑲᔪᖐᓐᓇᕐᓂᐊᖅᑐᒍᑦ 
ᑕᐃᑯᖓ ᑎᑭᓐᓇᓱᑉᓗᑕ ᒐᕙᒪᐅᑎᑉᑎᓐᓂ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐅᖃᐅᕼᐃᕐᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ. ᑕᐃᒻᓇ ᐊᐱᖅᑯᑎᒋᓂᐊᖅᑕᒪ ᑐᒡᓕᐊ 
ᐊᒃᑐᐊᕈᔪᖅᑕᕋᓗᐊᖓ.  
 
(ᑐᓵᔨᑎᒍᑦ) ᑖᓐᓇ ᐱᔭᔅᓴᓄᑦ ᐸᕐᓇᐅᑎᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑕ, 
ᐅᖃᖅᓯᒪᒻᒪᑦ ᑐᕌᒐᖓᑕᒎᖅ ᐃᓚᒋᒻᒪᒍ 2019 – 
2020 ᐊᕐᕌᒍᐊᓄᑦ, ᐃᔾᔪᐊᕐᓗᒍ, ᑖᓐᓇ ᓯᕗᓕᐅᕐᓗᒍ 
ᐱᕙᓪᓕᐊᔭᐅᓂᖓ ᓄᑖᖑᓂᖅᓴᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖓ, 
ᓯᕗᓪᓕᐅᑎᓯᒪᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖓ ᐊᖏᓪᓕᒋᐊᕐᓗᒍ ᐊᒻᒪᓗ 
ᓴᖏᓕᑦᑎᒋᐊᕐᓗᒍ ᐃᖅᑲᓇᐃᔭᖅᑐᓕᕆᔨᐅᓂᕐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᒥᓂᔅᑕ 
ᐅᖃᕈᓐᓇᖅᐹ, ᖃᖓ ᓄᑖᖑᕆᐊᖅᓯᒪᔪᒥᑦ 
ᐸᕐᓇᐅᒻᒥᒃ ᓴᖅᑭᑕᐅᔪᓐᓇᕐᓂᐊᕐᒪᖔᖅ 
ᒪᓕᒐᓕᐅᕐᕕᒻᒧᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᑦ: ᑲᑎᒪᔨᐅᖃᑎᒐ 
ᑖᑉᓱᒥᖓ ᐊᐱᕆᒻᒪᑦ. ᑖᑉᑯᐊ ᐃᓛᒃ 
ᐸᕐᓇᑉᐸᓪᓕᐊᓂᕆᔭᕗᑦ ᖃᓄᖅ 
ᐃᖅᑲᓇᐃᔭᖅᓯᐅᖅᑐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑐᖃᒃᑲᓐᓂᕈᓐᓇᕋᔭᕐᒪᖔᖅ ᑕᕝᕙᓂ 
ᐃᖅᑲᓇᐃᔭᖅᑐᓕᕆᕝᕕᒃᑯᑦ ᒥᓂᔅᑑᕝᕕᒋᔭᒪ ᐃᓗᐊᓂ. 
ᑖᒃᑯᐊ ᒫᓐᓇ ᐃᓂᓪᓚᑦᓴᕋᑉᑎᒍ. ᑕᑯᔪᒪᔭᕋᓕ ᑖᓐᓇ 
ᐅᑭᐅᖅ ᓄᖑᓚᐅᖅᑎᓐᓇᒍ ᑖᓐᓇ 
ᐊᒥᖅᑳᖃᑎᒋᔪᓐᓇᖅᓯᔪᒪᑉᓗᒍ ᑖᒃᑯᓄᖓ 
ᑲᑎᒪᔨᐅᖃᑎᓐᓄᑦ, ᐃᓂᓪᓚᑦᓯᐊᕌᓂᑐᐊᖅᐸᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ.   
 
ᐅᖃᖅᑎ: ᑐᒡᓕᐊᓄᑦ ᐊᒻᒪ ᑭᖑᓪᓕᖅᐹᖅ 
ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᓕ ᒪᓕᒐᓕᐅᖅᑎᐅᖃᑕᐅᓪᓗᖓ 
ᒪᓕᒐᓕᐅᕐᕕᒻᒥ ᓇᑦᑎᓕᒻᒧᑦ ᑭᒡᒐᖅᑐᐃᒐᒪ. 
ᓯᐊᒻᒪᖅᑎᕆᕕᐅᓯᒪᓐᖏᑦᑐᓂ ᒪᕐᕉᓐᓂᒃ 
ᑭᒡᒐᖅᑐᐃᕕᒻᒥ ᐃᖅᑲᓇᐃᔮᔅᓴᖏᓪᓗ 
ᐃᖅᑲᓇᐃᔮᓴᖃᑦᑎᐊᕐᓗᑎᒃ. ᒐᕙᒪᒃᑯᑦ ᓄᑖᖑᓛᖓᑦ  
ᑕᖅᑭᓄᑦ ᐱᖓᓱᓄᑦ ᐅᓂᒃᑳᖓ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ. ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ ᐅᖃᖅᓯᒪᒻᒪᑦ ᖁᓕᓪᓗ 
ᒪᕐᕈᑲᓴᐅᓚᐅᕐᒪᑕ ᐃᓐᓄᒃᓯᒪᖏᑦᑐᑦ ᓄᓇᕗᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔮᑦ ᑖᒃᑯᓇᓂ ᒪᕐᕉᓐᓂᒃ 
ᓄᓇᓖᓐᓂ. ᒥᓂᔅᑕ ᐅᖃᕈᓐᓇᖅᐹ, ᖃᓄᖅ 
ᐱᓕᕆᕝᕕᒐ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖃᑦᑕᕐᒪᖔᑕ ᐱᓕᕆᕝᕕᓐᓂ ᐊᓯᖏᓐᓂ,  
ᑖᒃᑯᐊ ᐃᓐᓄᒃᓯᒪᖏᑦᑐᑦ 
ᓯᐊᒻᒪᖅᑎᕆᕕᐅᓯᒪᓐᖏᑦᑐᓂᒃ 
ᐃᓐᓄᒃᑕᐅᖃᑦᑕᖁᓪᓗᒋᑦ ᑐᐊᕕᕐᓇᖅᑐᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᑦ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑕᒪᒃᑯᐊ ᓴᓇᔭᔅᓴᐃᑦ 
ᐅᒃᑯᐃᕌᖓᑕ ᓄᓇᓕᓐᓂ, ᓲᕐᓗ ᓄᓇᖁᑎᒋᔭᖏᑦᑕ 
ᐃᓗᐊᓂ, ᐆᑦᑑᑎᒋᔭᖓ ᐆᑦᑑᑎᒋᖃᓯᐅᑎᓗᒍ, 
ᑖᒃᑯᐊ ᓴᓇᔭᒃᓴᖃᖅᑐᑦ ᒐᕙᒪᒃᑯᑦ ᐃᓂᖏᓐᓂ 
ᑕᐃᑲᓂ ᓄᓇᒥ, ᓄᓇᓕᒻᒦᓛᒃ 
ᐱᓕᕆᖃᑎᒋᖃᑦᑕᖅᑕᕗᑦ, ᑖᒃᑯᐊ ᕿᓄᐃᓵᕌᖓᑕ 
ᐆᒥᖓ ᓴᓇᔭᒃᓴᒥᒃ ᐅᒃᑯᐃᖅᓯᔪᒪᒐᑉᑕ ᓄᓇᖁᑖᑕ 
ᐃᓗᐊᓂ ᐃᒻᒪᖄ. ᑖᑉᑯᐊ ᖃᓄᐃᑦᑐᓂᒃ 
ᐃᓗᓕᖃᕆᐊᖃᕐᓂᐊᕐᒪᖔᑖ, ᖃᓄᕐᓗ 
ᐃᖅᑲᓇᐃᔮᖑᓂᐊᖅᑐᖅ ᖃᓄᐃᑦᑐᒥᒃ 

ᐊᔪᓐᖏᓐᓂᖅᑕᖃᖅᑐᒥᒃ ᕿᓂᖅᐱᑕ? ᑕᒪᒃᑯᐊ 
ᑲᑎᑕᐅᓚᐅᖅᖢᑎᒃ ᐊᒻᒪ ᑖᓐᓇ ᓴᓇᔭᒃᓴᖅ 
ᐃᒡᓗᒃᓴᖅᑕᖃᕆᐊᖃᕐᓂᐊᕐᓂᖅᐸᑦ, ᑕᒪᒃᑯᐊᓗᒃᑖᑦ 
ᑲᑎᑕᐅᓚᐅᖅᖢᑎᒃ ᓯᕗᒧᑉᐸᓪᓕᐊᓕᓲᖑᖕᒪᑦ. ᑖᒃᑯᐊ 
ᐱᓕᕆᖃᑎᒋᖃᑦᑕᖅᑕᕗᑦ ᐃᖅᑲᓇᐃᔮᒃᓴᒥᑦ 
ᑕᑕᑦᑎᓇᓱᒃᑐᑦ ᓄᓇᓕᖕᒥ, ᑕᒪᒃᑯᐊ 
ᓯᕗᓪᓕᐅᑎᒋᐊᖅᖢᑎᒍᑦ ᖃᓄᐃᑦᑐᓂᒃ 
ᐊᔪᓐᖏᓐᓂᖅᑕᖃᖅᑐᒥᒃ ᕿᓂᕐᒪᖔᑉᑖ, ᐊᒻᒪ 
ᐃᑲᔪᖅᑐᖃᑦᑕᖅᑐᒍᑦ, ᐃᓛ ᑕᒪᑉᑕ 
ᐃᑲᔪᖅᑐᖃᑎᒌᖃᑦᑕᖅᑐᒍᑦ ᐃᓄᖕᓂᒃ ᑖᒃᑯᐊ 
ᑕᑕᑕᐅᔪᓐᓇᕋᓱᖁᑉᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 

ᐸᒻᒥᐅᓗᐊᕐᓂᖓ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᑐᕌᖅᑎᑦᑐᒪᔭᕋ ᐊᐱᖅᑯᑎᒐ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐅᖃᖅᑏ, ᑐᓴᐅᑎᓃᕋᑖᓚᐅᖅᑐᖅ ᐅᓂᒃᑳᖃᓚᐅᕐᒪᑦ 
ᐸᖕᒥᐅᖅᑐᓂᑦ ᑕᐃᑲᓂ ᓛᒐ ᕿᑎᕐᒥᐅᑦ ᑐᔪᕐᒥᕕᒻᒥ 
ᔨᐊᓗᓇᐃᕝᒥ. ᐃᓂᒃᓴᖃᑐᐃᓐᓇᖏᒻᒪᑕ, ᑭᓯᐊᓂ 
ᐃᒡᓕᖃᓐᖏᑦᑐᓂᓪᓗᒎᖅ ᑖᒃᑯᐊ 
ᑕᑯᔭᐅᔭᕆᐊᖃᕐᓂᕋᓗᐊᖏᑦ ᓄᖅᑲᖅᑎᑕᐅᓪᓗᑎᒃ.  
 
ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᑕᒪᑐᒥᖓ 
ᖃᐅᔨᒪᒐᓗᐊᕐᒪᖔᑦ, ᖃᐅᔨᒪᒃᐸᒍ  
ᑐᑭᓯᓇᖅᓯᑎᒋᐊᕈᓐᓇᖅᐱᐅᖅ ᖃᓄᖅ 
ᐊᒃᑐᖅᓯᑎᒋᓯᒪᒻᒪᖔᑦ ᑕᒪᒃᑯᓄᖓ 
ᐃᓅᓕᓴᖅᑕᐅᕙᑦᑐᓄᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᒥᓂᔅᑑᔪᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᖃᐅᔨᒪᔭᕋ ᑕᒪᓐᓇ 
ᑐᓴᐅᒪᔭᕋ. ᑖᓐᓇ ᑐᓴᐅᑎᑎᒎᖅᓯᒪᔪᒻᒪᕆᐅᒻᒪᑦ 
ᓯᕗᓂᖓᒎᒐᓗᐊᖅ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ 
ᑐᔪᕐᒥᕖᓪᓗ ᑖᓐᓇ ᐃᓕᓴᕆᔭᐅᓯᒪᔪᑐᖃᐅᔪᖅ 
ᔭᓗᓇᐃᕝ−ᒥ ᐃᒪᓐᓇ ᐳᓚᕋᑦᑎᖃᕐᓇᐅᑎᓪᓗᒍ 
ᑐᔪᕐᒥᕕᔅᓴᖅᓯᐅᓇᓐᖏᒻᒪᕆᒻᒪᑦ. 

ᐱᓕᕆᖃᑎᖃᖅᑐᒍᑦ ᑳᓐᑐᕌᖃᖅᑐᒥ. 
 
ᒪᑐᒧᖓᓕ ᐃᑲᔫᑎᖃᕋᔭᕐᒪᖔᖅ 
ᐃᓅᓕᓴᖅᑕᐅᕙᑦᑐᓄᑦ ᐅᖃᕈᓐᓇᖅᑐᖓ ᐃᒪᓐᓇ 
ᓴᓂᕐᕙᒋᐊᖅᑎᑎᓯᒪᔪᖅ ᐃᓅᓕᓴᖅᑕᐅᔾᔪᑎᖓ 
ᔭᓗᓇᐃᕝ−ᒨᓐᖏᖔᕐᓗᑎᑦ 
ᐃᐊᑦᒪᓐᑕᓐ−ᒨᑲᐅᑎᒋᓗᑎᒃ ᐃᓅᓕᓴᖅᑕᐅᔭᖅᑐᑦ. 
ᑖᓐᓇ ᑮᓇᐅᔭᖅᑐᑲᓐᓂᖃᑦᑕᒥᒻᒪ ᓂᕆᔾᔪᑎᖏᓐᓄᑦ 
ᐊᒻᒪᓗ ᐊᑕᐅᑦᑎᒃᑯᑦ ᐃᒪᓐᓇ 
ᐊᒃᑐᔅᓯᓯᒪᓗᐊᖁᓐᖏᒃᑲᓗᐊᕋᑦᑎᒍ 
ᐃᓅᓕᓴᐃᖃᑦᑕᕐᓂᑦᑎᓐᓂᒃ. ᑕᐃᒪ 
ᐱᓕᕆᖃᑎᖃᖅᑐᒍ ᑳᓐᑐᕌᖃᖅᑎᑦᑎᓐᓂ ᑕᒪᒃᑯᐊᓗ 
ᐱᑕᖃᕆᐊᓖᑦ ᑳᓐᑐᕌᖏᑎᒍᑦ ᐱᑕᖃᐃᓐᓇᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐅᖃᐅᓯᒃᑯᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐋᕐᑯᐊᖅ.  
 
ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᐸᒻᒥᐅᓐᓂᖓ ᓛᒐ ᕿᑎᕐᒥᐅᓂ 
ᐃᓱᒫᓗᒋᔭᐅᕙᓪᓕᐊᒻᒪᑦ ᓂᕈᐊᖅᑎᓐᓄᑦ. ᐃᓚᖏᑦ 
ᐃᓅᓕᓴᖅᑕᐅᔭᕆᐊᓖᑦ ᓯᓂᒋᐊᖃᖃᑦᑕᖅᓯᒪᒻᒪᑕ 
ᐳᓛᕐᕕᖏᓐᓂ. ᐅᕙᓂ ᐳᓛᕐᕕᖓᓂ ᐅᕝᕙᓘᓐᓃᑦ 
ᑏᕖᕝᕕᖏᓐᓂ ᐃᓪᓗᕈᓯᕐᓂ 
ᐊᑐᐃᓐᓇᖅᑕᖃᓐᖏᓐᓂᖓᓄᑦ. ᒥᓂᔅᑕ 
ᑐᑭᓯᓇᖅᓯᑎᒋᐊᕈᓐᓇᖅᐸ ᖃᓄᐃᓕᐅᕐᒪᖔᑕ ᒫᓐᓇ 
ᑖᔅᓱᒥᖓ ᐋᖅᑭᒍᑎᒋᓇᓱᑦᑐᓂᐅᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᒪᓐᓇᑦᑕᐅᖅ ᖃᐅᔨᒪᒻᒥᔭᕗᑦ 
ᐊᓯᖏᓂᓪᓗ ᑐᔪᕐᒥᕕᓐᓂ ᐃᒪᓐᓇ 
ᐱᑕᖃᕆᐊᖃᕐᓂᖓ ᑕᐅᑐᒃᑐᒋᑦ ᐃᒪᓐᓇ 
ᐃᓂᔅᓴᖅᑕᖃᓐᖏᑉᐸᓪᓕ ᑕᐃᒪ ᑳᓐᑐᕌᖃᖅᑐᖅ 
ᐃᒡᓕᖃᖅᑎᑦᑎᓇᓱᓲᖑᒐᓗᐊᑦ. ᐳᓛᕐᕕᒻᒥ 
ᓈᒻᒪᓐᖏᑦᑑᒐᓗᐊᖅ ᑭᓯᐊᓂ ᕿᓚᒥᑯᓗᒃ 
ᕿᓚᒥᐅᔪᒃᑯᑦ ᐊᑐᖅᑕᐅᓲᖅ. ᐅᖃᓚᐅᕋᓗᐊᖅᑎᓪᓗᒍ 
ᑖᓐᓇ ᑳᓐᑐᕌᖃᖅᑐ ᐅᖃᖃᑎᒌᓐᓇᖃᑦᑕᖅᑕᕗᑦ 
ᐊᒻᒪᓗ ᐊᓯᖔᖏᑎᒍᑦ ᕿᓂᕐᓗᒋᑦ ᓲᕐᓗ ᐃᓄᓐᓂᒃ 
ᑐᔪᕐᒥᑎᓪᓗᒋᑦ ᐃᒪᓐᓇ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑲᓇᑕᒥ 
ᐱᓕᕆᖃᑎᖃᖅᓯᒪᔪᒍᑦ ᐊᑭᓕᖅᓱᖅᑕᐅᒐᔭᕐᓂᖏᓐᓂ. 
ᑕᐃᒪᓕ ᐃᓅᓕᓴᖅᑕᐅᔭᖅᑐᕐᐸᑕ ᓇᕐᕈᓗᑎᒃ ᐃᒪᓐᓇ 
ᐃᓄᓐᓂᒃ ᑐᔪᕐᒥᔪᓐᓇᖅᑐᑦ ᐅᕝᕙᓘᓐᓃᑦ ᓄᓇᓕᓐᓂ 
ᐱᑕᖃᖅᐸᑦ ᐃᒪᓐᓇ ᐊᖏᕐᕋᒥᓂᒃ 
ᒪᑐᐃᖓᑎᑦᑎᕙᑦᑐᑦ ᐃᓅᓕᓴᖅᑕᐅᔭᖅᑐᑦᑐᓄᑦ. 
ᐃᒪᓐᓇᓕ ᖃᐅᔨᒋᐊᖁᑦᑎᐊᖅᑕᕋᓗᐊᒃᑲ 
ᒪᓕᒐᓕᐅᖅᑎᒥᓐᓄᑦ ᐅᕙᓐᓄᓪᓘᓐᓃᑦ ᑎᑎᕋᕐᕕᒃᑯᑦ 
ᖃᓄᖅ ᐋᖅᑭᓱᐃᔪᓐᓇᕐᒪᖔᑕ. ᑖᒃᑯᐊ ᑳᓐᑐᕌᖃᖅᑐᑦ 
ᑎᑎᕋᖅᓯᒪᒻᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑐᒡᓕᐊᓄᑦ ᐊᒻᒪ ᑭᖑᓪᓕᖅᐹᖅ 
ᐃᓚᒋᐊᕈᑏᑦ ᐅᖃᐅᕼᐃᕐᓄᑦ ᐊᐱᖅᑯᑎᒋᔭᕐᓄᑦ, 
ᒪᓕᒐᓕᐅᖅᑎ ᐋᕐᑯᐊᖅ.  
 
ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᐃᒪ ᐅᖃᐅᓯᐅᓯᒪᔪᖅ ᑕᐃᒪ ᒐᕙᒪᒃᑯᑦ 
ᐊᑯᓂᐅᓂᖅᓴᒥᒃ ᑳᓐᑐᕌᓯᒪᖃᑦᑕᖅᐸᑕ 
ᑐᔪᕐᒥᕕᖁᑎᓕᓐᓂ. ᑕᐃᒪᓕ ᑮᓇᐅᔭᑎᒍᑦ 
ᑐᕚᖃᕐᓂᖅᓴᐅᓕᕐᓗᑎᒃ ᐊᖏᓪᓕᒋᐊᕈᓐᓇᕐᓗᒋᑦ 
ᐱᖁᑎᕐᔪᐊᖏᑦ. ᐅᖃᖅᑏ, ᒥᓂᔅᑕ 
ᐅᖃᕆᐊᒃᑲᓐᓂᕈᓐᓇᖅᑲ ᖃᓄᖅ 
ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑕ ᐃᒪᓐᓇ 
ᐊᑯᓂᐅᓂᖅᓴᖅ ᑳᓐᑐᕌᖃᖃᑦᑕᓂᕐᒧᑦ ᑐᔪᕐᒥᕕᓐᓂ 
ᐊᐅᓚᑦᑎᔨᐅᓗᓂ ᑕᐃᒫᒃ ᑎᓕᔭᐅᓯᒪᓗᑎᑦ 
ᓈᒻᒪᑦᑐᒥᒃ ᐃᒡᓕᖃᖁᓪᓗᒋᑦ 
ᐃᓅᓕᓴᖅᑕᐅᔭᖅᑐᖅᐸᑦᑐᓄᑦ ᓄᓇᕗᒻᒥᐅᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᑳᓐᑐᕌᒋᔭᐅᔪᖅ ᒫᓐᓇ 
ᐆᒃᑑᑎᒋᓪᓗᒍ ᕿᑎᕐᒥᐅᑦ ᑐᔪᕐᒥᕕᒃ ᖁᓕᓄᑦ 
ᐊᕐᕌᒍᓄᑦ ᐋᖅᑭᑦᑕᐅᓯᒪᔪᖅ ᐊᖏᓪᓕᒋᐊᕆᐊᖃᖅᐸᑦ 
ᑕᐃᒪᐃᑦᑐᓐᓇᓛᕐᒪᑕ. ᐊᒻᒪᓗ, 
ᑕᐃᒪᐃᓕᖃᐅᑎᓪᓗᖓ ᖃᐅᔨᒪᔭᒃᑯᑦ 
ᑕᐃᒪᓐᓇᑦᑎᐊᖅ ᒫᓐᓇ ᐊᑭᑐᔪᖅᑐᕈᑎᔅᓴᓂᒃ 
ᐊᑐᕆᐊᖃᖅᐸᑕ. 



ᕿᑎᖅᑰ, ᐅᑐᐱᕆ 17, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3742 

ᐊᒻᒪᓘᓐᓃᑦ ᐊᓯᖏᓐᓂᒃ ᓇᓖᕌᕈᑎᒃᓴᓂᒃ 
ᐱᑕᖃᖅᐸᑦ ᐊᑐᖅᑕᐅᔪᓐᓇᖅᑐᓂᒃ ᑳᓐᑐᕌᑎᐅᔪᓂᒃ, 
ᒪᑐᐃᖓᑦᑎᐊᖅᐳᒍᑦ ᑕᐃᒪᐃᑦᑐᓂᒃ 
ᐅᖃᐅᓯᖃᕈᒪᑉᐸᑕ ᑭᓯᐊᓂ ᐃᒪᐃᓕᔪᓐᓇᖅᑐᖓ 
ᖁᓕᓄᑦ ᑕᓪᓕᒪᓪᓗ ᐊᕐᕌᒍᓄᑦ ᑳᓐᑐᕌᑦ 
ᐋᖅᑭᒃᓯᒪᑎᓪᓗᒍ ᓈᒻᒪᑦᑐᖅ ᒫᓐᓇ. ᑭᓯᐊᓂ 
ᖃᓄᖅᑑᕈᑎᔅᓴᖅᑕᖃᒃᑲᓐᓂᖅᐸᑦ ᑕᐃᒃᑯᐊ ᑳᓐᑐᕌᓖᑦ 
ᐅᖃᓪᓚᖃᑎᒋᔪᓐᓇᖅᑕᕗᑦ ᑕᒪᓐᓇ 
ᖃᓄᖅᑑᕈᑕᐅᔪᓐᓇᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᕋᒻᐴᑦ.  
 
ᐊᐱᖅᑯᑦ 570 - 5(2): ᐊᖅᐸᓯᓛᖅ 

ᑮᓇᐅᔭᓕᐊᕆᔭᒃᓴᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐊᑕᐅᓯᐊᕐᓇᖓ 
ᐊᐱᖅᓱᖃᑦᑕᖅᓯᒪᔪᖓ ᐅᐱᕐᖔᖅ ᑲᑎᒪᕐᔪᐊᑎᓪᓗᑕ 
ᓄᓇᕗᒻᒥ ᐅᓄᓐᖏᓛᑦ 
ᐃᑲᕐᕋᖅᓯᐅᑎᑖᕆᔭᐅᖃᑦᑕᖅᑐᑦ. ᑕᐃᒃᑯᐊ 
ᐅᓄᓐᖏᓛᑦ ᐊᑭᓕᖅᓱᖅᑕᐅᖃᑦᑕᕈᓐᓇᖅᑐᑦ 
ᐃᑲᕐᕋᑎᒍᑦ ᐊᑭᑦᑐᕆᐊᓚᐅᖅᓯᒪᔪᖅ ᐄᐳᕈᓪ 2016-
ᒥ ᐊᒻᒪ ᐱᖓᓱᑦ ᐊᕌᒎᓕᖅᑐᑦ 
ᑭᖑᓪᓕᐹᑦᑎᐊᖑᖃᑕᐅᓕᖅᑐᒍᑦ. ᒥᓂᔅᑕᐅᑉ 
ᐱᓕᕆᕝᕕᐊ ᓇᓗᓇᐃᖅᓯᓚᐅᖅᓯᒪᔪᑦ ᒫᓐᓇᒎᖅ 
ᑕᒪᓐᓇ ᖃᓄᖅ ᐃᓱᒪᒋᔭᐅᒻᒪᖔᑦ 
ᐱᓕᕆᐊᕆᔭᐅᓕᖅᑐᖅ ᐊᒻᒪᓗ ᑕᒪᓐᓇ ᖃᐅᔨᓴᕐᓂᖅ 
ᒪᑐᓛᖅᖢᓂ ᑕᖅᑭᐅᑉ ᐃᓱᐊᓂ. 
 
ᑕᒪᓐᓇ ᓄᑖᖑᓐᖏᒻᒪᑦ ᐃᑲᕐᕋᖅᓯᐅᑏᑦ 
ᐊᑭᑭᓐᓂᖅᐹᑦ ᐊᑭᓕᖅᓱᖅᑕᐅᔪᓐᓇᕐᓂᖏᑦ. 
ᖃᓄᐃᒻᒪᑦ ᑕᒪᓐᓇ ᖃᐅᔨᓴᖅᑕᐅᑉᐸ 
ᐊᑭᑦᑐᕆᐊᖅᑕᐅᓐᖏᖔᖅᖢᓂ 
ᓇᓕᒧᓕᕈᓐᓇᕐᓂᐊᕋᑦᑎᒃᑯᑦ 
ᐅᖓᑕᐅᑎᔪᓐᓇᕐᓂᐊᕋᑦᑎᒃᑯᓪᓘᓐᓃᑦ ᐊᓯᖏᖕᓂ 
ᐊᑭᓕᖅᓱᖅᑕᐅᓂᐅᖃᑦᑕᖅᑐᐃᑦ ᐃᑲᕐᕋᖅᓯᐅᑏᑦ? 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐ ᒪᓕᒐᓕᕆᓂᕐᒧᑦ, 
ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓴ, ᐅᖃᖅᑏ. 
(ᑐᓵᔨᑎᒍᑦ) ᐊᒻᒪᓗ ᑐᓐᖓᓱᑦᑎᖦᖢᒍ 
ᒪᓕᒐᓕᐅᖅᑎᑖᓵᖅ.  
 
ᑕᐃᒃᑯᐊ ᐊᑭᑦᑐᕆᐊᖅᑕᐅᓂᐊᕐᓂᖅ 
ᐊᑭᑦᑐᕆᐊᕐᓂᖏᑦ ᐋᖅᑭᒃᓱᖃᑦᑕᖅᑐᑦ 
ᖃᐅᑕᒫᖅᓯᐅᑏᑦ ᑕᒪᒃᑯᐊ ᐆᒃᑑᑎᒋᓗᒋᑦ. ᒪᑯᐊ 
ᐊᑭᓕᖅᓱᖅᑕᐅᖃᑦᑕᖅᑐᑦ ᔫᑳᓐ−ᒥ ᐊᕕᑦᑐᖅᓯᒪᔪᓂᓗ. 
ᒫᓐᓇ ᑭᒡᓕᓕᐅᖅᑕᐅᓯᒪᒻᒪᑕ ᑕᒪᒃᑯᐊ. 
 
ᐅᓄᓐᖏᓛᑦ ᐃᑲᕐᕋᖅᓯᐅᑏᑦ ᖃᐅᔨᓴᓚᐅᖅᑕᕗᑦ 
ᐊᐱᖅᓱᑲᑕᒃᖢᑎᒃᑯᑦ ᓇᒻᒥᓂᖃᖅᑐᑦ ᓲᕐᓗᒃ ᓄᓇᕗᑦ 
ᒐᕙᒪᒃᑯᓂᓪᓕ ᑖᒃᑯᐊ ᐃᓚᒋᔭᐅᖃᑕᐅᓐᖏᒃᖢᑎᑦ 
ᑕᖅᑲᒃᑯᐊᖔᖅ ᐊᐱᖅᓱᖃᑦᑕᓚᐅᖅᑕᕗᑦ 
ᖃᓄᖅᑑᕈᑎᒋᔪᓐᓇᓂᐊᕋᑦᑎᒃᑯᑦ ᐊᒻᒪᓗ 
ᐃᓱᒫᓗᑎᒋᔭᐅᔪᑦ ᑕᒪᒃᑯᐊ ᑐᓴᕐᓂᐊᕋᑦᑕ ᐊᒻᒪᓗ 
ᖃᔅᓯᑦ %−ᒥᒃ ᐃᓚᒐᔭᕐᒪᖔᑦ ᓲᕐᓗᒃ ᓇᖕᒥᓂᓕᓐᓂᒃ 
ᐊᒃᑐᐃᓯᓂᐊᕐᒪᑦ ᐊᒻᒪᓗ ᑎᒻᒥᓐᖑᖅᑎᑕᐅᓯᒪᔪᓂᒃ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ 
ᐅᖃᐅᕼᐃᓐᓄᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑕᐃᒫᒃ ᖃᕆᓴᐅᔭᒃᑯᑦ ᖃᐅᔨᓴᓚᐅᖅᑎᓪᓗᒋᑦ 
ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐳᑦ ᖃᓄᐃᑦᑐᓂᒃ 
ᐊᓯᖏᖕᓂᒃ ᐊᑐᓚᐅᕐᒪᖔᑦ 
ᓇᓗᓇᐃᖅᓯᓇᓱᑦᑎᓪᓗᒋᑦ ᐅᓄᓐᖏᓛᑦ 
ᐃᑲᕐᕋᖅᓯᐅᑏᑦ ᖃᔅᓯᕌᖃᑦᑕᕆᐊᖃᕐᒪᖔᖏᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᑖᒃᑯᐊ ᐱᓕᕆᕕᕗᑦ ᐅᖄᓚᖃᑦᑕᕐᒥᔪᑦ 
ᐊᓯᖏᑦ ᑕᖅᑲᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᒥᒃ 
ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᒪᓐᓇ ᐅᖃᐅᓯᕆᒐᒃᑯ ᐅᑭᐅᒃᑯᑦ 
ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐊᖏᖃᑎᒋᓚᐅᖅᓯᒪᔮᖓ 
ᑕᒪᓐᓇ ᐃᓅᔾᔪᑏᑦ ᐊᑭᑐᓂᖅᐹᖑᑎᓪᓗᒋᑦ 
ᐅᓄᓛᖑᔭᕆᐊᖃᕐᒥᔪᐃᑦ ᐃᑲᕐᕋᖅᓯᐅᑏᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐅᓄᓐᖏᓛᑦ ᐃᑲᕐᕋᖅᓯᐅᑏᑦ 
ᐊᑭᑦᑐᕆᐊᕐᓂᐊᕐᒪᑕ ᑕᒪᓐᓇ ᐊᕐᕌᒍ 
ᐃᓱᓕᓚᐅᖅᑎᓐᓇᒍ ᐊᒻᒪᓗ ᖁᕝᕙᓯᖕᓂᖅᐹᖑᓗᑕ 
ᑲᓇᑕᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐱᖅᑯᑎᒋᔭᐃᑦ 
ᐃᖅᑲᐅᒪᕙᕋ ᐊᒻᒪᓗ ᐊᑭᑐᓂᖅᐹᓂᒃ 
ᐃᑲᕐᕋᖅᓯᐅᑎᓂᒃ ᐊᑭᓕᖅᓱᐃᖃᑦᑕᕐᓂᐊᖅᑐᒍᑦ 
ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᐊᐱᖅᑯᑦ 571 - 5(2): ᓴᓇᔭᐅᕙᒌᖅᓯᒪᔪᐃᑦ 

ᐃᒡᓗᐃᑦ ᓇᑉᐸᑎᖅᑕᐅᕙᓐᓂᖏᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᑭᑐᔪᖅᑐᕈᑎᔅᓴᐃᑦ. 
 
ᖁᕕᐊᓲᑎᒋᔪᒪᓪᓗᒍ ᒪᓕᒐᓕᐅᖅᑎᑖᓵᖅ ᑐᓄᓂᕐᒧᑦ 
ᒪᓕᒐᓕᐅᖅᑎ. 
 
ᐊᒻᒪ ᖁᕕᐊᓲᑎᒋᔪᒪᒻᒥᔭᕋ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᖃᓄᖅᑑᕈᑎᔅᓴᓕᐅᖅᑎᐊᖅᑐᐊᓘᓪᓗᑎᒃ 
ᓯᓂᑦᑕᕐᕕᓕᐅᒻᒪᑕ ᑕᒫᓂ ᐃᖃᓗᖕᓂ ᐊᒻᒪ 

ᒪᒥᐊᓇᖅᑐᖅ ᑕᐃᒃᑯᐊ ᓴᓇᔭᐅᓯᒪᕙᒌᖅᑐᑦ ᐊᑐᖅᑐᑦ 
ᐊᑐᖅᑕᐅᔪᑦ ᓴᐃᓇᒥ ᓴᓇᔭᐅᓚᐅᕐᒪᑕ ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ ᐅᕙᖓ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᑕᐸᐃᓚᐅᖅᑐᒍᑦ 
ᕿᓚᒥᐊᓗᒃ ᑕᐃᓐᓇ ᓯᓂᒃᑕᕐᕕᕐᔪᐊᕌᓗᒃ ᒪᑭᓚᐅᕐᒪᑦ. 
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐱᓕᕆᕝᕕᐊ ᖃᓄᖅ 
ᓇᐅᑦᑎᖅᓱᕐᒪᖔᖅ ᕿᑭᖅᑖᓗᒃ ᑯᐊᐳᕇᓵᓐᑯᑦ 
ᐱᓕᕆᐊᖓᓂᒃ, ᐃᖅᑲᓇᐃᔭᖃᑎᖃᕐᒪᖔᖏᓪᓗ 
ᕿᑭᖅᑖᓗᒃ ᑯᐊᐳᕇᓴᓐᖏᓐᓂᒃ ᑕᒪᓐᓇ ᓴᓇᔭᐅᔪᖅ 
ᐊᔾᔨᐅᓐᖏᒻᒪᑦ ᖃᓄᖅᑑᕈᑎᒋᔭᐅᖃᓯᐅᔾᔭᐅᒻᒪᖔᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᓕᖕᓂ 
ᒐᕙᒪᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐅᖃᖅᑏ, ᑖᓐᓇ ᐊᑐᖅᑕᐅᔪᖅ 
ᓇᒻᒥᓂᕆᔭᐅᔪᒧᑦ. ᑕᐃᒪᓐᓇᐃᑦᑐᓐᓇᕐᒪᑕ. ᑭᓯᐊᓂ 
ᒐᕙᒪᐅᔪᒍᑦ ᑕᐃᒪᐃᓕᐅᕈᓐᓇᓐᖏᑦᑐᓄᑦ 
ᑕᐃᒪᐃᓕᐅᕈᓐᓇᓐᖏᑦᑐᒍᑦ, ᐄ, ᐃᓄᐃᑦ 
ᐃᖅᑲᓇᐃᔭᖅᑎᑕᐅᖃᑦᑕᕆᐊᖃᕐᒪᑕ ᒐᕙᒪᒃᑯᑦ 
ᐃᒡᓗᖁᑎᖏᑦ ᓴᓇᔭᐅᓕᖅᑎᓪᓗᒋᑦ. 
 
ᓴᐃᓇᒥ ᐃᒡᓗᓕᐅᕈᑦᑕ, ᐃᒡᓗᖃᓐᖏᑦᑐᑦ 
ᐃᒡᓗᖃᕈᓐᓇᕐᓂᐊᕐᒪᑕ, ᐄ, ᑕᐃᒪᓐᓇ ᐅᖃᕈᒪ 
ᑐᑭᓯᓇᑲᐅᑎᒋᖅᑰᖅᑐᖓ. ᑕᐃᒪᐃᑦᑐᓂᒃ 
ᐃᓕᑉᐹᓪᓕᕈᑎᖃᓐᖏᑦᑐᒍᑦ. ᑭᓯᐊᓂ 
ᖃᐅᔨᒪᔭᑐᐊᕗᑦ ᑲᓇᑕᐅᑉ ᓯᓚᑖᓄᑦ ᓴᓇᔭᐅᔪᕕᓂᖅ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑎᒋᔭᕐᓄᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑐᑭᓯᓪᓗᖓ. ᐊᑭᑐᔪᖅ ᑕᒪᒃᑯᐊ ᓴᓇᔭᕗᑦ. 
ᑮᓇᐅᔭᑎᒍᑦ ᒪᑭᒪᐅᑎᒋᔭᐅᔪᑦ. ᑭᓯᐊᓂ ᐊᖏᔫᑎᓂᒃ 
ᑕᐃᒪᓐᓇ ᓴᓇᓂᐊᕈᑦᑕ 30%−ᖑᖃᑦᑕᕆᐊᖃᖅᑐᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. 
ᒪᑭᑉᐹᓪᓕᐅᑎᒋᔭᐅᖃᑦᑕᕐᒪᑕ ᓴᓇᑎᑦᑎᓪᓗᓂ. 
ᐊᒻᒪᓗ ᑕᐃᓐᓇ ᐱᔭᕇᖅᑕᐅᑉᐸᑦ 
ᑕᐃᒪᐃᓕᖅᑲᐅᑎᓪᓗᖓ ᑖᓐᓇ ᒥᓂᔅᑕᕆᔭᐅᔪᖅ 
ᐊᐱᕆᔪᒪᔭᕋ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ 
ᐆᑦᑑᖕᒥᒃ ᓴᓇᓗᑎᑦ ᑕᐃᒪᓐᓇ ᓴᓇᓯᒪᕙᒌᖅᑐᓂᒃ 
ᐃᓕᐅᖅᑲᑐᐃᓐᓇᕆᐊᓕᖕᓂᒃ 
ᐊᑐᕈᓐᓇᖅᓯᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᑐᖅᑕᐅᓚᐅᖅᑐᖅ 
ᓯᓂᒃᑕᕐᕕᓕᐅᖅᖢᓂ 100 ᐳᓴᖏᑦ ᑕᐃᒃᑯᐊ 
ᐃᒡᓗᕈᓯᖏᑦ ᓄᓇᕗᑦ ᓯᓚᑖᓂ ᓴᓇᔭᐅᓚᐅᖅᓯᒪᔪᑦ. 
100 ᐳᓴᓐ ᐃᓄᖕᓂᒃ 
ᐃᖅᑲᓇᐃᔭᖅᑐᖃᓚᐅᓐᖏᑦᑐᖅ. ᑕᐃᒪᓐᓇ 30 ᐳᓴᓐ 
ᓈᒻᒪᓐᖏᓗᐊᖅᐸᑕ ᐃᒡᓗᓕᐅᖃᑦᑕᓕᕋᔭᖅᑐᒍᑦ 
ᐃᓄᖕᓅᓐᖏᑦᑐᖅ ᓴᓇᔭᐅᔪᓂᒃ ᓄᓇᕗᑦ 
ᓯᓚᑖᓃᑦᑐᓄᑦ ᑕᒪᓐᓇ ᐊᒃᓱᐊᓗᒃ 
ᐃᓱᒫᓘᑎᒋᔭᐅᓇᔭᖅᑐᖅ ᐃᓄᖕᓄᑦ ᐊᒻᒪᓗ 
ᓇᖕᒥᓂᕆᔭᐅᔪᓄᑦ.  
 
ᐄ, ᑕᒪᓐᓇ ᕿᒥᕐᕈᓇᒃᑕᕗᑦ ᐱᐅᓂᖏᑦ 
ᐱᐅᓐᖏᓐᓂᖏᓪᓗ ᓇᓗᓇᐃᔭᕐᓗᒋᑦ. ᑭᓯᐊᓂ 
ᓄᓇᕘᒥ ᑳᓐᑐᕌᒃᑏᑦ ᑕᐃᒃᑯᐊ ᐊᑲᖅᓴᕈᓐᓃᕋᔭᕐᒪᑕ 
ᓴᓇᖃᑦᑕᓕᕈᑦᑕ ᓄᓇᕗᑦ ᓯᓚᑖᓂ ᐅᒥᐊᕐᔪᐊᒃᑯᑦ 
ᑎᑭᑎᓪᓗᒋᑦ. 

ᑕᒪᓐᓇ ᐃᓱᒪᒋᔭᐅᔪᒪᓇᔭᖅᑰᓐᖏᒻᒪᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᐊᒻᒪ ᓂᓐᖓᖃᑕᐅᓇᔭᕐᒥᔪᑎᑦ 
ᑕᐃᒪᐃᖃᑦᑕᓕᕐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᒥ 
ᐃᓚᒋᐊᕈᑎᒋᔭᐃᑦ ᐅᖃᐅᕼᐃᕐᒥᒃ ᐊᐱᖅᑯᑎᒋᔭᕐᓄᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᖅᖢᒍᑦ ᑖᓐᓇ ᒥᓂᔅᑕᕆᔭᐅᔫᑉ 
ᑭᐅᓂᖓ ᐊᒻᒪᓗ ᐊᖏᖃᑎᒋᑦᑎᐊᖅᖢᒍ ᐄ, 
ᑳᓐᑐᕌᒃᑦ ᑕᒫᓂ ᓄᓇᕗᒻᒦᑉᐸᑦ 
ᑕᐃᒪᐃᑦᑑᓇᔭᖅᑐᒃᓴᐅᓐᖏᓚᖅ.  
 
ᑭᓯᐊᓂ ᐃᓱᒪᒃᓴᖅᓯᐅᕈᑎᖃᕈᑦᑕ 30 ᐳᓴᓐᑎᓂᒡᓗ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓐᓂᕈᑦᑕ ᐊᒻᒪᓗ 
ᓴᓇᓐᓂᕈᑦᑕ ᑕᐃᒪᓐᓇ ᐊᖅᑭᒃᓱᖅᐸᒌᖅᓯᒪᔪᓂᒃ 
ᑕᐃᒫᑐᐃᓐᓇᖅ 30 ᐳᓴᓐᑎᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᔪᑦ  
ᐊᑐᕐᓗᒋᑦ ᐱᔭᕇᖅᓴᕋᐃᓐᓂᖅᓴᐅᓇᔭᖅᑐᖅ 
ᐊᑭᑭᓐᓂᖅᓴᐅᓗᓂᓗ.  
 
ᑕᐃᒪ ᒥᓂᔅᑕ ᐊᐱᕆᔪᒪᔭᕋ ᐱᐅᓂᖏᑦ 
ᐱᐅᓐᖏᓐᓂᖏᓪᓗ ᑕᒪᒃᑯᐊ 
ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᐊᒻᒪᓗ ᑐᑭᓯᔭᒥᓂᒃ 
ᐅᓂᒃᑲᐅᓯᖃᕐᓗᓂ ᒪᓕᒐᓕᐅᕐᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᐃᒪᐃᓐᓂᐊᕈᒥᓇᖅᑐᖅ−ᓕᖅᑎᓪᓗᒍ, ᒫᓐᓇ 
ᐃᓕᑉᐹᓪᓕᐅᑎᒋᓂᐊᕈᑦᑎᒃᑯᑦ ᑕᐃᓐᓇ ᒫᓐᓇ 
ᐊᑐᖅᑕᐅᔪᖅ ᓇᖕᒥᓂᕆᔭᐅᔪᓄᑦ 

ᐃᓱᒪᖅᓱᕐᒪᑕᓕ ᖃᓄᕈᓘᔮᓘᕈᓐᓇᕐᒪᑕ ᒪᑯᓄᖓ 
ᒪᓕᒋᐊᓕᖕᓂᒃ ᐱᖁᔭᕐᔪᐊᓂᓪᓗ 
ᒪᓕᒋᐊᖃᖅᑕᑦᑎᓐᓂᓪᓕ ᒪᓕᒋᐊᖃᓐᖏᓐᓇᒥᒃ. 
ᐊᒻᒪᓗ ᑕᐃᒪᐃᓕᖓᓂᖓ ᒪᓕᒃᖢᒍ 
ᐃᓕᕝᕕᒋᓐᓂᕈᑦᑎᒃᑯᑦ ᐄ, ᖁᕕᐊᓱᑐᐃᓐᓇᕋᔭᖅᑐᖓ 
ᑭᓱᑐᐃᓐᓇᕐᓂᒃ. ᑭᓱᒥᒃ ᐱᐅᔪᒥᒃ ᓴᖅᑭᑦᑐᖃᕐᓂᖅᐸ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᒻᒧᓪᓗ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᐊᐱᖅᑯᑦ 572 - 5(2): ᐋᓐᓂᐊᖅᑐᓕᕆᓂᐅᑉ 

ᐱᐅᑎᒋᓂᖓ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᓱᕈᒪᓪᓗᒍ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 
ᒥᓂᔅᑕᒋᔭᐅᔪᖅ.  
 
ᒪᓕᒐᓕᐅᖅᑎᐅᖃᑎᒃᑲᑎᑐᑦ ᑕᐃᒪᓐᓇᑦᑎᐊᖅ 
ᓂᕈᐊᖅᑎᒋᔭᒃᑲᓄᑦ ᐊᑦᑐᐊᑦᑎᐊᕋᓱᖃᑦᑕᕋᒪ 
ᐅᑉᓚᖃᑦᑕᖅᓱᖓᓗ ᐊᖏᕐᕋᕆᔭᐅᔪᓂᒃ. 
ᐃᒡᓗᓕᒑᕐᔪᖕᒦᒃᓱᖓ ᐃᓐᓇᕐᒧᑦ ᐅᑉᓚᓚᐅᕋᒪ. 
ᐅᕙᓐᓄᑦ ᐅᓂᒃᑳᓚᐅᕐᒪᑦ ᖁᐊᖅᓵᑦᑎᐊᓚᐅᕋᒪ,  
ᐋᓐᓂᐊᖅᓱᓂ ᐅᓐᓄᐊᒃᑯᑦ ᐋᓐᓂᐊᓕᕐᓂᖅᓱᓂ 
ᐃᔾᔭᓐᖑᓪᓗᓂ ᐋᓐᓂᐊᓪᓚᑦᑖᖅᓱᓂ. ᑕᐃᑯᖓ 
ᐋᓐᓂᐊᕐᕕᖕᒧᑦ ᑕᓚᐴᕋᒥ, ᓇᔭᓐᖑᐊᑉ ᐅᖃᐅᑎᔮ 
“ᐅᓐᓄᐊᖅ ᑐᖁᔾᔮᓐᖏᑦᑐᑎᑦ. ᑐᖁᔾᔮᓐᖏᑦᑐᑎᑦ”.  
 
ᐊᐱᕆᔪᒪᔭᕋ ᒥᓂᔅᑕ: ᑕᒪᒃᑯᐊ ᓘᒃᑖᑦ ᓇᔭᓐᖑᐊᑦ 
ᐊᖏᖅᓯᒪᕚᑦ ᐃᓅᓯᕐᒥᒃ ᒥᐊᓂᖅᓯᑦᑎᐊᕈᒪᓪᓗᑎᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖅᑐᓕᕆᔨᓄᑦ ᒥᓂᔅᑐᕆᔭᐅᔪᖅ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᒪᓐᓇ ᐅᖃᐅᑎᒋᖃᑦᑕᖅᓯᒪᔭᕋ 
ᐊᑕᐅᓯᐊᕐᓇᒍ ᒪᓕᒐᓕᐅᕐᕕᐅᑉ ᐃᓗᐊᓂ. ᑭᓯᐊᓂ 
ᓯᕗᓪᓕᐅᔾᔭᐅᓯᒪᐃᓐᓇᐅᔭᕆᐊᓖᑦ ᑕᐃᒃᑯᐊ 
ᐃᓅᓕᓴᖅᑕᐅᔭᕆᐊᓖᑦ. 
 
ᑖᓐᓇ ᐅᖃᐅᓯᕆᔭᐃᑦ ᓇᓗᒐᒃᑯ ᑭᓱᓂᒃ 
ᐃᓗᓕᖃᕐᒪᖔᑦ, ᖃᓄᐃᑦᑑᓚᐅᕐᒪᖔᓪᓗ. ᑭᓯᐊᓂᓗ 
ᑕᐃᒪᐃᓕᖅᑲᐅᑎᓪᓗᖓ ᖃᖓᑐᐃᓐᓇᖅ ᐅᖄᓚᒃᐸᑦ 
5-ᒦᓐᖔᓕᖅᑎᓪᓗᒍ ᑕᐃᓐᓇ ᐋᓐᓂᐊᓯᐅᖅᑎ ᑭᐅᔪᖅ 
ᑕᐃᒪᓐᓇ ᐅᖃᐅᓯᒃᑯᑦ ᑐᑭᓯᓇᓱᖃᑦᑕᕆᐊᓕᒃ ᖃᓄᖅ 
ᒪᓗᓐᓈᑎᒋᒻᒪᖔᑦ ᑕᐃᓐᓇ ᐋᓐᓂᐊᕐᓂᕋᖅᑐᖅ. 
ᐊᒻᒪᓘᓐᓃᑦ ᐃᑲᕐᕋᖅᓯᐅᑎᒥᒍᑦ ᖃᐃᓂᐊᖅᐳᑏᓚᓗᒍ 
ᖃᐅᒃᐸᑦ. ᐄ, ᑕᐃᒪᓐᓇᑐᐃᓐᓇᖅ ᑭᐅᔪᓐᓇᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥ ᐃᓚᒋᐊᕈᑎᒋᔮ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ 
ᐅᑉᓚᖃᑦᑕᕋᒪ. ᑕᒪᒃᑯᓄᖓ ᐃᓅᖃᑎᒃᑲᓄᑦ. 
ᐃᓛᓐᓂᒃᑯᑦ ᖃᐃᖁᔭᐅᖃᑦᑕᖅᓱᖓ. ᑖᓐᓇ 
ᓯᕗᓪᓕᖅᐹᖑᓯᒪᓐᖏᑦᑐᖅ ᑕᐃᒪᓐᓇᐃᓕᔭᐅᔪᖅ 
ᐃᓐᓇᖅᐳᑦ ᑕᐃᑲᓂ ᓄᓇᓕᒻᒥ ᐃᒡᓗᓕᒑᕐᔪᖕᒥ. 
ᑕᒪᒃᑯᐊ ᖃᐅᔨᒪᔨᕐᔪᐊᖑᓂᕋᖅᑕᕗᑦ ᓇᔭᓐᖑᐊᑦ 
ᓘᒃᑖᑦ, ᐱᓕᕆᔨᒻᒪᕇᑦ. ᖃᓄᖅ 
ᖃᐅᔨᒪᓂᕆᔭᑦᑎᓐᓂᑦᑕᐅᖅ ᐃᓐᓇᕆᔭᖅᐳᑦ 
ᖃᐅᔨᒪᓂᖃᕐᒥᖕᒪᑕ. ᐱᓕᕆᔨᒻᒪᕆᐅᒻᒥᒻᒪᑕ. ᖃᓄᖅ 
ᐊᑦᑐᐊᓂᖃᖃᑦᑕᖅᐸᑦ? 
 
ᖃᑉᓗᓈᑎᑑᕐᓗᖓ. (ᑐᓵᔨᑎᒍᑦ) ᑕᐃᒪᓐᓇ 
ᑕᒻᒪᖅᑐᖃᕌᖓᑦ ᐃᓛᓐᓂᒃᑯᑦ ᑕᐃᒃᑯᐊ ᐃᓅᓕᓴᐃᔩᑦ 
ᐃᒪᐃᓕᓚᐅᖅᖢᑎᑦ ᑕᒻᒪᕐᓂᕌᖓᒥᒃ 
ᐃᔨᖅᓯᓇᓱᓲᖑᖕᒪᑕ ᐊᒻᒪᓗ ᓲᕐᓗᒃ ᑕᓘᓪᓗᓂᔾᔪᒃ 
ᐃᒻᒥᓂᒃ ᑕᓗᓯᒪᓪᓗᑎᒃ ᑕᐃᒪ ᑕᐃᓐᓇ 
ᑕᒻᒪᕐᓂᐅᓚᐅᖅᑐᖅ ᐅᖃᐅᓯᕆᔭᐅᓕᖅᐳᖅ. 
ᖃᖓᓖᒃᑯᐊ ᐃᓄᐃᑦ ᒪᑯᐊᓘᓐᓂᑦ ᖃᓄᖅ, ᖃᓄᖅ 
ᐃᓚᐅᑎᑕᐅᖃᑦᑕᕐᒪᑕ 

ᖃᓄᖅ ᐃᓚᐅᑎᑕᐅᖃᑦᑕᖅᐸᑦ 
ᑲᑎᒪᓂᖅᑕᖃᓕᕌᖓᑦ ᑕᐃᒪᐃᑦᑐᓕᕆᔪᓂᒃ? 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᖑᓪᓕᖅᐹᕆᓪᓗᒍ 
ᐊᐱᖅᑯᑎᒐ.  
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ 
ᐃᔨᕋᖅᑐᕋᓱᖅᑐᖃᖅᐸᓐᖏᑦᑑᒐᓗᐊᖅ. 
ᖃᖓᑐᐃᓐᓇᒃᑯᑦ ᐃᓅᒍᓐᓃᖅᑐᖃᕋᐃᒻᒪᑦ 
ᑐᖁᖓᔪᓕᕆᔨᐅᑉ ᐊᓪᓚᕝᕕᖓ ᐱᒍᓐᓇᕐᓂᖃᕐᒥᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓱᒫᓘᑎᑕᖃᖅᑲᑦ ᑐᓂᓯᒍᓐᓇᓲᖅ ᐊᒻᒪ 
ᓴᖅᑮᒐᐃᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᕿᒥᕐᕈᒋᐊᓕᓲᑦ ᑲᒪᒋᔭᐅᑦᑎᐊᕐᓂᕋᓗᐊᕐᒪᖔᖅ 
ᑕᐃᓐᓇ ᐃᓅᒍᓐᓂᖅᑐᒥᓂᖅ.  
 
ᑕᒪᒃᑯᐊ ᐃᓄᓕᕆᔨᒃᑯᓪᓗ ᐊᓯᖏᓪᓗ 
ᐱᖃᑕᐅᔪᒥᓂᐅᔪᔅᓴᐅᒻᒥᔪᐃᑦ 
ᐅᖃᐅᓯᖃᖅᑐᖃᖅᑎᓪᓗᒍ ᐃᓅᒍᓐᓃᖅᑐᒥᓂᕐᓃᑦ. 
ᐃᓛᒃᑰᖅᑕᖅᑐᕕᔾᔪᐊᕌᓘᒻᒪᑕ ᐊᔾᔨᒌᑦᑐᖃᓐᖏᒻᒪᑕ 
ᑭᓱᑐᐃᓐᓇᓂᕐᓗ ᐱᔾᔪᑎᖃᕐᓂᕐᒪᖔᑕ 
ᐃᓄᓕᕆᔨᒃᑯᓪᓗ ᐊᑦᑐᐊᔭᐅᖃᑕᐅᓐᓂᕐᒪᖔᑕᓘᓐᓃᑦ 
ᑐᖁᖓᔪᓕᕆᔨᒃᑯᑦ ᑕᐃᒫᒃ ᖃᐅᔨᓴᖅᑎᑦᑎᓲᖑᖕᒪᑕ 
ᑕᒪᒃᑯᓂᖓᕈᓘᔭᖅ ᑲᒪᔪᒥᓂᐅᔪᓃᑦ. 
 
ᑭᐅᓪᓚᕆᒍᓐᓇᓐᖏᑕᕋᓗᐊᕋ ᐊᐱᖅᑯᑎᒋᕋᑖᖅᑕᖓ 
ᐊᑕᐅᓯᕐᒥᒃ ᐃᓄᒻᒥᒃ ᐱᔾᔪᑎᖃᕐᖓᑦ. ᑭᓯᐊᓂᓕ, 
ᑐᑭᓯᒃᑲᓐᓂᕈᑎᒃᓴᓂᒃ ᖃᐃᑦᑎᒍᒪᑉᐸᑦ  
ᐊᐱᖅᑯᑎᔅᓴᖃᒃᑲᓂᖅᑲᓘᓐᓃᑦ ᖃᐃᒍᓐᓇᑎᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᖅᑐᕐᓂᐊᖅᐳᕼᐃ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ ᖃᐅᔨᕼᐊᐅᑖ 
ᐃᕼᐅᓕᒻᒪᑦ. ᑲᑎᒪᔾᔪᑎᒃᓴᑉᑎᒻᓄ ᑲᔪᕼᐃᒋᐊᕐᓗᑕ. 
ᑎᑎᖅᑲᑎᒍᑦ ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 
ᑲᔪᕼᐃᓗᑕ. ᐱᖓᕐᓂᖅ ᐊᕐᕕᓕᕕᒋᔮ, 
ᐅᖃᐅᕼᐃᒃᑯᑦ... ᑎᑎᕋᖅᓯᒪᔪᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 032 - 

5(2): ᐃᒥᐊᓗᒻᒧᑦ ᐋᓐᓂᖅᑕᐅᓂᑯᐃᑦ 
ᓇᔾᔨᐊᖑᓪᓗᑎᑦ (ᑯᐊᒃ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 033 - 
5(2): ᐃᒥᐊᓗᒻᒧᑦ ᐋᓐᓂᖅᑕᐅᓂᑯᓂᑦ 
ᓇᔾᔨᐊᖑᓪᓗᑎᑦ ᖃᐅᔨᒪᑎᑕᐅᓂᒃᓴᖏᑦ 
ᐋᓐᓂᐊᖅᑐᓕᕆᔨᐅᓂᐊᖅᑐᑦ ᓄᓇᕘᒥ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 034 - 

5(2): ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 
ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᖓ (ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 035 - 
5(2): ᓯᓚᑦᑐᓴᕐᕕᒃᑯᑦ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑎᖓ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 036 - 

5(2): ᓄᓇᓯᐅᑎᓂᑦ ᐊᖁᖅᑐᖅᓯᐅᑎᑦ 
(ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 037 - 
5(2): ᐃᒥᐊᓗᒻᒧᑦ ᐋᓐᓂᖅᑕᐅᓂᑯᓂᑦ 
ᓇᔾᔨᐊᖑᓪᓗᑎᑦ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 038 - 

5(2): ᐃᓅᓯᕗᑦ ᐊᓐᓂᓇᖅᑐᖅ 
ᐃᒻᒥᓃᖅᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᒃ 
(ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 039 - 
5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᓂᑦ ᐃᒡᓗᖃᖅᑎᑦᑎᓂᕐᒧᑦ 
ᐊᑐᐊᒐᐅᑉ ᐊᑐᓕᖅᑎᑕᐅᓂᖓ − ᑲᔪᓯᓂᖓ 
(ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 040 - 
5(2): ᐃᒥᐊᓗᒻᒧᑦ ᐋᓐᓂᖅᑕᐅᓂᑯᓂᑦ 
ᓇᔾᔨᐊᖑᓪᓗᑎᑦ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 041 - 

5(2): ᐃᓐᓇᕐᓄᑦ ᐃᓕᓐᓂᐊᕐᕖᑦ 
ᖃᓄᐃᓕᖓᓕᕐᓂᖏᑦ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 042 - 

5(2): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᐅᑉ 
ᐊᑐᓕᖅᑎᑕᐅᓂᖓ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 043 - 

5(2): ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᒋᔭᐃᑦ 
ᐃᒡᓗᓕᐅᕐᓂᕐᒧᑦ ᐱᕐᔪᐊᓂᑦ (ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 044 - 

5(2): ᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 045 - 

5(2): ᐋᓐᓂᐊᖅᑐᓕᕆᔨᓄᑦ ᐃᒡᓗᓕᕆᓂᖅ 
ᖃᓄᐃᓕᖓᓂᖓ ᐊᕐᕕᐊᓂ ᑎᑭᕋᕐᔪᐊᒥᓗ 
(ᑯᐊᒃ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 046 - 
5(2): ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᓄᑦ 
ᑲᔪᓯᒋᐊᖅᑕᐅᓂᖏᑦ 2019−ᒥ (ᑯᐊᒃ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 047 - 

5(2): ᓄᓇᕗᒻᒥ ᖃᖓᑕᓲᖃᕐᕖᑦ (ᑯᐊᒃ) 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 048 - 

5(2): ᒥᓂᔅᑕᐃᑦ ᖃᖓᑕᖃᑦᑕᕐᓂᖏᑦ (ᑯᐊᒃ) 
 
ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᔾᔪᑎᒥᓂᕐᓂᒃ 2017, 2019 ᐊᐱᖅᑯᑕᐅᔪᔪᑦ 
ᑎᑎᖅᑲᑎᒍᑦ ᒪᓕᒐᓕᐅᕐᕕᒻᒧᑦ ᓴᖅᑭᖃᒃᑲ. 
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓄᑦ. 
ᖁᓕᐅᓐᖏᒐᖅᑐᖅ ᖁᓕᖏᓗᐊᖅᑐᕆᔮ, ᑭᐅᔾᔪᑏᑦ 
ᐅᑦᑯᐃᕈᑕᐅᓚᐅᖅᑐᓄᑦ ᑲᑎᒪᓂᐅᔪᒧᑦ. ᑲᔪᕼᐃᓗᑕ. 
ᖁᓕᒋᔮ. (ᑐᓵᔨᑎᒍᑦ) ᐊᑎᓕᐅᖃᑎᒌᔅᓯᒪᔪᐃᑦ. 
(ᑐᓵᔨᑎᒎᕈᓐᓃᖅᑐᖅ) ᑲᔪᕼᐃᓂᐊᓕᖅᐳᒍᑦ. ᖁᓕᓪᓗ 
ᐊᑕᐅᕼᐃᕆᔮ, ᑭᐅᔾᔪᑕᐅᔪᑦ ᑐᒃᓯᕋᐅᑕᐅᔪᓄᑦ. 
ᑲᔪᕼᐃᓗᑕ. 12. (ᑐᓵᔨᑎᒍᑦ) ᐅᓂᒃᑳᓕᐊᒥᓃᑦ 
ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᑐᓄᓪᓗ 
ᒪᓕᒐᒃᓴᓄᑦ ᐊᓯᖏᓐᓄᓪᓗ. ᑎᑎᖅᑲᓂᒃ ᓴᖅᑮᓂᖅ.   
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 192 - 5(2): 

2018−2019 ᐊᕐᕌᒍᑕᒫᑦ ᐅᓂᒃᑳᖓᑦ 
ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᑎᑕᐅᓯᒪᔪᓕᕆᓂᕐᒧᓪᓗ ᑲᒥᓴᓇᒧᑦ 
ᓄᓇᕘᒥ (ᒥᑭᓐᖑᐊᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 193 - 5(2): 

2018−2019 ᐊᕐᕌᒍᑕᒫᑦ ᐅᓂᒃᑳᖓᑦ 
(ᐊᐃᑉᐹ) ᐊᑲᐅᓐᖏᓕᐅᖅᑕᐃᓕᒪᓂᕐᒧᑦ 
ᑲᒥᓯᓇᒧᑦ ᓄᓇᕘᒥ (ᒥᑭᓐᖑᐊᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 194 - 5(2): 

2018−2019 ᐊᕐᕌᒍᑕᒫᑦ ᐅᓂᒃᑳᖓᑦ 
ᑭᒡᒐᑐᖅᑎᒧᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 
(ᒥᑭᓐᖑᐊᖅ) 

ᓴᖅᑭᑕᐅᔪᖅ ᑎᑎᖅᑲᒃ 195 - 5(2): 
2018−2019 ᐊᕐᕌᒍᑕᒫᑦ ᐅᓂᒃᑳᖓᑦ 
ᑭᒡᒐᑐᖅᑎᒧᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 
(ᒥᑭᓐᖑᐊᖅ) 
ᓴᖅᑭᑕᐅᔪᖅ ᑎᑎᖅᑲᒃ 196 - 5(2): 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᑭᐅᔾᔪᑎᖓ ᐅᓂᒃᑳᒥᒃ 
ᑲᑎᒪᔨᕋᓛᖑᐃᓐᓇᖅᑐᓄᑦ ᕿᒥᕐᕈᓇᕐᓂᕐᒥᒃ 
ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖏᓐᓂᓪᓗ 
(ᒥᑭᓐᖑᐊᖅ) 

ᓴᖅᑭᑕᐅᔪᖅ ᑎᑎᖅᑲᒃ 197 - 5(2): 
ᓂᕈᐊᕐᓂᐅᔪᖅ ᐃᓚᒋᐊᕈᑎᑦ ᓄᖅᑲᐅᓯᕐᓂᕐᒧᑦ 
ᑮᓇᐅᔭᓂᑦ ᒪᓕᒐᐅᑉ ᐊᑖᒍᑦ (ᒥᑭᓐᖑᐊᖅ) 

 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ. ᐊᕐᕕᓂᓕᖕᓂᒃ 
ᑎᑎᖅᑲᓂᒃ ᕼᐊᖅᑭᑦᓯᓂᐊᕋᒪ ᐅᑉᓗᒥ ᑕᒡᕙᓂ 
ᒪᓕᒐᓕᐅᕐᕕᖕᒥ.  
 
(ᑐᓵᔨᑎᒍᑦ) ᓯᕗᓪᓕᖅᐹᖅ ᓴᖅᑭᖅᑕᕋ 2018-2019 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᖏᑦ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓯᓇᐅᑉ ᓄᓇᕘᒥ.  
 
ᐊᐃᑉᐹ, ᑖᓐᓇ ᑐᖏᓕᕆᔭᖓ 2018-2019 
ᐊᕐᕌᖑᑕᒫᑦ ᐅᓂᒃᑳᓕᐊᒥᓂᕆᔭᖓ 
ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᔪᑉ ᓄᓇᕗᒻᒥ.  
 
ᐱᖓᔪᐊᑦ ᑎᑎᖅᑲᖅ, ᑖᓐᓇᐅᕗᖅ 2018-2019 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓ ᐅᖃᐅᓯᕐᓄᑦ 
ᑲᒥᓯᓇᐅᑉ ᓄᓇᕗᒻᒧᑦ.  
 
ᑎᓴᒪᖓᑦ, ᑖᓐᓇ 2018-2019−ᒧᑦ ᐊᕐᕌᖑᑕᒫᖅᓯᐅᑦ 
ᐅᓂᒃᑳᓕᐊᒥᓂᖏᑦ ᑭᒡᒐᖅᑐᖅᑎᐅᔫᑉ ᓱᕈᓯᕐᓄᑦ 
ᒪᒃᑯᒃᑐᓄᓪᓗ. 
 
ᑕᓪᓕᒪᕆᔭᖓᑦ ᑎᑎᖅᑲᖅ, ᑖᓐᓇ ᑭᒡᒐᑐᖅᑎᐅᔪᓄᑦ 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᐅᔾᔪᑎᖏᑦ 
ᐅᓂᒃᑳᓕᐊᕆᔭᒥᓂᖏᓐᓄᑦ ᑲᑎᒪᔨᕋᓛᑦ 
ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᖕᓄᑦ ᐊᒻᒪ 

ᑮᓇᐅᔭᖅᑐᕈᑎᒥᓂᖏᓐᓄᑦ, ᑮᓇᐅᔭᖅᑐᕐᓂᖏᓐᓄᑦ. 
 
ᑖᓐᓇ ᐊᕐᕕᓂᓕᖓᑦ, ᓂᕈᐊᕐᓂᐅᓯᒪᔪᖅ ᐊᑖᓃᑦᑐᖅ 
ᐃᑦᑐᐊᕿᔅᓴᐃᑦ, ᒪᓕᒐᓕᐅᖅᑏᑦ ᐃᑦᑐᐊᕿᔅᓴᖏᑕ 
ᒪᓕᒐᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᑲᔪᕼᐃᓗᑕ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᑕᖃᕐᓂᐊᕐᖓᑦ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 045 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᐃᑦ - ᖃᐅᔨᒃᑲᐃᒍᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᖅᑎᑦᓯᔩ 
ᑐᕼᐊᖅᑎᑦᓯᕗᖓ ᕼᐊᓇᒃᑕᐃᓕᐅᕌᓂᒃᐸᑦ ᐊᒃᑑᕝᕙ 
21, 2019−ᒥ ᓅᑦᓯᒋᐊᕈᒫᕋᒪ ᐆᒥᖓ:  
 
(ᑐᓵᔨᑎᒍᑦ) ᒫᓐᓇ ᐱᒋᐊᖅᑎᑦᑎᕗᖓ 
ᐊᐃᑉᐱᑕᐅᓪᓗᖓ ᐊᒥᑦᑑᑉ ᒪᓕᒐᓕᐅᖅᑎᖓᓄᑦ 
ᑖᓐᓇ ᒪᓕᒐᓕᐅᕐᕕᒃ ᑎᒃᑯᐊᖅᓯᒍᓐᓇᖁᓪᓗᒍ 
ᓈᓴᐅᑎᓕᒃ 17 ᒪᓕᒐᓕᐅᕐᕕᐅᑉ ᓯᕗᓕᖅᑏᓪᓗ 
ᑲᑎᒪᔨᖏᑕ ᐱᖁᔭᖓᑕ ᐊᑖᓂ. 
 
ᐅᖃᖅᑏ ᓈᒻᒪᓈᓕᖅᑲᑦ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᒍᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 
ᐱᓕᕆᐊᕆᒍᒪᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. 
ᒪᓕᒐᓕᐅᖅᑎ ᐊᕐᕕᐊᑉ ᐅᐊᖕᓇᖓᓄᑦ 
ᑎᑭᕋᓪᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᐱᒋᐊᖅᑎᑕᖅ 046 - 5(2): ᐃᓚᔭᐅᓂᖓ 

ᕿᒥᕐᕈᐊᕐᓂᐅᑉ ᒪᓕᒐᒃᓴᖅ 25−ᒥ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ 
ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᐅᓴᕐᓂᕐᒥᒃ 
ᒪᓕᒐᖅ - ᖃᐅᔨᒃᑲᐃᒍᑦ (ᒪᐃᓐ) 

 
ᒪᐃᓐ: ᒪ’ᓇ, 

ᐅᖃᖅᑎᑦᓯᔩ. ᑐᕼᐊᖅᑎᑦᓯᒃᑲᓐᓂᖅᐳᖓ 
ᕼᐊᓇᒃᑕᐃᓕᐅᕌᓂᒃᐸᑦ ᐊᒃᑑᕝᕙ 21, 2019−ᒥ 
ᐆᒥᖓ ᓅᑦᑎᒋᐊᕈᒫᕋᒪ.  
 
(ᑐᓵᔨᑎᒍᑦ) ᒫᓐᓇ ᐱᒋᐊᖅᑎᑦᑎᕗᖓ 
ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ. ᑖᓐᓇ 
ᐱᕕᖃᖅᑎᑕᐅᓂᖓ ᑲᑎᒪᔨᕋᓛᑦ 
ᐅᓂᒃᑳᖃᕈᓐᓇᕐᓗᑎᑦ ᒪᓕᒐᒃᓴᖅ 25-ᒥᒃ 
ᒪᓕᒐᓕᐅᕐᕕᒻᒧ ᐅᐃᒍᔭᐅᖁᓗᒍ 120−ᒃᑲᓐᓂᕐᓄᑦ 
ᐅᓪᓗᓐᓄᑦ.  
 
ᐅᖃᖅᑏ, ᓈᒻᒪᓈᓕᖅᑲᑦ ᑖᓐᓇ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᖁᓂᐊᖅᑕᕋ ᐅᓪᓗᒥ ᐱᖁᔨᕗᖔᕈᑎᒐ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐅᔾᔪᑏᑦ 
ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) 2020−2021 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2019−2020 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2019−2020 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2018−2019 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 34 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2018−2019 - ᖃᐅᔨᒃᑲᐃᒍᑦ 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 
ᐅᓪᓗᑐᐃᓐᓇᐅᓕᖅᑲᑦ ᐊᒃᑑᕝᕙ 18, 2019, ᑖᒃᑯᐊ 
ᑕᓪᓕᒪᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓛᕋᒃᑭᑦ 
ᒪᓕᒐᒃᓴᖅ. 
 
• ᒪᓕᒐᒃᓴᖅ 30, (ᑐᓵᔨᑎᒍᑦ) ᑮᓇᐅᔭᐃᑦ 

ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) 2020−2021-
ᒧᑦ; 

 
• ᒪᓕᒐᒃᓴᖅ 31, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ 

ᐊᑭᑐᔪᖅᑐᕈᑎᒃᓴᓄᑦ 2019-2020-ᒧᑦ;  
 
• ᒪᓕᒐᒃᓴᖅ 32, ᑮᓇᐅᔭᐃᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) ᒪᓕᒐᖅ, 
ᓈᓴᐅᑖ 2, 2019−2020;  
 

• ᒪᓕᒐᒃᓴᖅ 33, ᑮᓇᐅᔭᐃᑦ ᐃᓚᒋᐊᕈᑎᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) ᒪᓕᒐᖅ, 
ᓈᓴᐅᑖ 2, 2018−2019; ᐊᒻᒪ ᑭᖑᓪᓕᖅᐹᖅ 
 

• ᒪᓕᒐᒃᓴᖅ 34, ᑮᓇᐅᔭᓕᕆᔾᔪᑏᑦ ᐲᔭᐃᓂᖅ 
ᐊᑭᓕᒃᓴᑐᖃᕐᓂᒃ ᒪᓕᒐᖅ, 2018−2019 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᔪᕼᐃᓗᑕ. ᐱᖁᔨᕗᖔᕈᑏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 
ᐊᖏᖅᑕᐅᕼᐅᐊᕋᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᒻᓄᑦ ᐱᖁᔨᕗᖔᕈᑎᒐ ᐅᑉᓗᒥ 
ᐱᓕᕆᐊᕆᔫᓪᓗᐊᖅᖢᒍ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᐱᖁᔨᕗᖔᕈᑎᓂ ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 
ᐋᒡᒑᖅᑐᖃᖅᐹ? 
ᑐᕼᐊᓐᖏᓐᓇᒪ ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ, 
ᒪᓕᒐᓕᐅᖅᑎ ᒪᐃᓐ. 
 
ᐱᒋᐊᖅᑎᑕᖅ 045 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᐃᑦ (ᒪᐃᓐ) 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
(ᑐᓵᔨᑎᒍᑦ) ᐃᒪᐃᒻᒪᑦ, ᓂᕈᐊᕐᓂᖅᑕᖃᓚᐅᕐᖓᑦ 
ᓂᕈᐊᕐᓇᐅᑉ ᐊᑯᓐᓂᖓᓂ, ᑐᓄᓂᕐᒥ.  
 
 
ᑖᓐᓇᓗ ᐃᒪᐃᒻᒪᑦ, ᓄᑖᖅ 
ᒪᓕᒐᓕᐅᖅᑎᐅᓂᐊᓕᖅᑐᖅ ᑐᓄᓂᕐᒧᑦ 
ᐃᖏᖃᑕᐅᒻᒪᑦ ᑕᕝᕙᓂ ᑲᑎᒪᕐᔪᐊᕐᕕᒻᒥ.  
 
ᐃᒪᐃᒻᒪᑦ ᓈᓴᐅᑎᓕᒃ 17 ᒪᓕᒐᓕᐅᕐᕕᐅᑉ 
ᓯᕗᓕᖅᑏᓪᓗ ᑲᑎᒪᔨᖏᑕ ᒪᓕᒐᖓ 
ᐱᒍᓐᓇᑎᑦᑎᒻᒪᑦ ᒪᓕᒐᓕᐅᕐᕕᒃ 
ᐋᖅᑮᖃᑦᑕᕈᓐᓇᕐᖓᑦ ᑲᑎᒪᔨᕋᓛᓂᒃ 
ᐃᑲᔪᕐᓂᐊᖅᑐᓂᑦ ᐅᖃᐅᔾᔨᒋᐊᖃᑦᑕᓂᐊᖅᑐᓂᑦ 
ᑕᐃᒪᐃᒋᐊᖃᓕᕋᐃᑉᐸᑕ.  
 
ᐊᒻᒪᓗ ᐃᒻᒪᐃᒻᒪᑦ, ᒪᓕᒐᓕᐅᕐᕕᒃ 
ᐊᑐᐃᓐᓇᐅᓕᕐᖓᑦ ᑎᒃᑯᐊᖅᓯᒍᓐᓇᖅᓯᓪᓗᓂ.  
 
ᒫᓐᓇ ᐋᖅᑭᑦᑕᐅᖁᓕᖅᑲᕋ ᐱᒋᐊᖅᑎᑉᐸᕋ 
ᐋᖅᑭᒃᑕᐅᓕᕐᓕ ᐊᐃᑉᐱᑕᐅᓪᓗᓂ ᐊᒥᑦᑑᑉ 
ᒪᓕᒐᓕᐅᖅᑎᖓᓄᑦ ᒪᓕᒐᓕᐅᕐᕕᒃ ᑎᒃᑯᐊᖅᓯᓗᓂ, 
ᒪᓕᓪᓗᓂ ᓈᓴᐅᑎᓕᒃ 17−ᒥ ᒪᓕᒐᓕᐅᕐᕕᐅᑉ 
ᓯᕗᓕᖅᑏᓪᓗ ᑲᑎᒪᔨᖏᑕ ᒪᓕᒐᖓᓂᒃ, 
 
ᐊᒻᒪᓗ ᓅᑦᑎᑲᓐᓂᖅᑯᖓ ᑕᐃᕕᑎ ᖃᒪᓂᖅ 
ᒪᓕᒐᓕᐅᖅᑎᐅᔪᖅ ᑐᓄᕐᓂᒧᑦ 
ᑎᒃᑯᐊᖅᑕᐅᐅᖁᓪᓗᒍ ᑲᑎᒪᔨᕋᓛᖑᔪᓄᑦ 
ᒪᓕᒐᓕᕆᓂᕐᒧᑦ ᐊᒻᒪᑦᑕᐅᖅ ᐃᓚᒋᔭᐅᓕᖁᓪᓗᒍ 
ᑲᑎᒪᔨᕋᓛᓄᑦ ᓇᐅᑦᑎᑐᖅᑎᐅᔪᓄᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᒥᓂᖏᖕᓄᑦ. 
ᐊᒻᒪᓗ ᐃᓚᒋᔭᐅᓗᓂ ᑲᑎᒪᔨᕋᓛᓄᑦ ᓄᓇᓕᓐᓂ 
ᐊᒻᒪ ᐱᕙᓪᓕᐊᔪᓕᕆᓂᕐᒧᑦ. 
 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᐱᖁᔨᕗᖔᖁᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? ᐱᖁᔨᕗᖔᕈᑦ 
ᑲᔪᕼᐃᕗᖅ. 

ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 
ᐊᖏᖅᑕᐅᕼᐅᐊᓪᓕᕆᕗᖓ ᐱᖁᔨᕗᖔᕈᑎᒃᑲᓐᓂᖅ 
ᑖᓐᓇ ᐱᓕᕆᐊᕆᕋᕼᐅᐊᖅᖢᒍ ᐅᑉᓗᒥ. ᒪ’ᓇ 
ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᕼᐃᒪᖕᒪᑦ 
ᐱᖁᔨᕗᖔᕈᑎᓂ ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 
ᐋᒡᒑᖅᑐᖃᖅᐹ? ᑐᕼᐊᓐᖏᓐᓇᒪ. 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ ᒪᓕᒐᓕᐅᖅᑎ ᒪᐃᓐ. 
 
ᐱᒋᐊᖅᑎᑕᖅ 046 - 5(2): ᐃᓚᔭᐅᓂᖓ 

ᕿᒥᕐᕈᐊᕐᓂᐅᑉ ᒪᓕᒐᒃᓴᖅ 25−ᒥ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ 
ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᐅᓴᕐᓂᕐᒥᒃ 
ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓐᓇ 
ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᑎᒍᑦ) ᐃᒪᐃᒻᒪᑦ, ᒪᓕᒐᒃᓴᖅ 25, ᒪᓕᒐᖅ 
ᐊᓯᔾᔩᒍᑕᐅᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒥᒃ ᐊᒻᒪ ᐃᓄᐃᑦ ᐅᖃᐅᓯᖏᓂᒃ ᓴᐳᔾᔨᓂᕐᒧᑦ 
ᒪᓕᒐᕐᒥᒃ, ᐊᐃᑉᐹᓂ ᐅᖃᓕᒫᖅᑕᐅᔪᒻᒪᑦ ᔫᓂ 5, 
2019−ᒥ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᒃᓴᖅ ᑐᓂᔭᐅᓯᒪᓕᕐᖓᑦ 
ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ 
ᐃᓱᒪᒃᓴᖅᓯᐅᕈᑕᐅᓂᐊᕐᖓᑦ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᖅ 68(1) ᐱᒍᓐᓇᑎᑦᑎᒻᒪᑦ 
ᒪᓕᒐᐃᑦ ᑐᓂᔭᐅᔪᑦ ᑲᑎᒪᔨᕋᓛᓄᑦ 
ᑲᒪᒋᔭᐅᒃᑲᓐᓂᕈᓐᓇᔾᔮᓐᖏᒻᒪᑕ ᒪᓕᒐᓕᕐᕕᒃ 
ᐅᓂᒃᑳᓕᐊᒥᓂᖏᖕᓂᒃ ᑲᑎᒪᔨᕋᓛᑦ 
ᐱᓚᐅᓐᖏᓐᓂᖏᖕᓂᒃ ᐅᕝᕙᓘᓐᓃᑦ 120 ᐅᓪᓗᐃᑦ 
ᐊᓂᒍᖅᑲᑕ ᑕᐃᑲᓐᖓᑦ ᐊᐃᑉᐹᓂ 
ᐅᖃᓕᒫᖅᑕᐅᕕᒥᓂᖓᓂᒃ. 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕌᓛᑦ 
ᐃᓱᒪᒃᓴᖅᓯᐅᕈᑎᖃᑦᑎᐊᓪᓚᕆᔅᓯᒪᒻᒪᑕ ᒪᓕᒐᒃᓴᕐᒥᒃ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᑦ ᐱᕕᖃᒃᑲᓐᓂᕈᒪᒻᒪᑕ 

ᐱᔭᕇᕈᒪᓪᓗᑎᑦ ᐱᓕᕆᐊᒃᓴᒥᓂᒃ ᐃᓚᖃᖅᑐᑎᑦ 
ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᓂᕐᒥᒃ ᒪᓕᒐᕐᒥᒃ 
ᐱᔾᔪᑎᖃᖅᑐᑎᑦ ᓄᕖᕝᕙᒥ ᑕᕝᕙᓂ ᐊᕐᕌᒍᑦᑎᓐᓂ.  
 
ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 
ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᑦ 
ᒪᓕᒐᓕᐅᖅᑎᒧᑦ, ᑖᒃᑯᐊ ᑲᑎᒪᔨᕋᓛᑦ 
ᕿᒥᕐᕈᕕᖃᕐᓂᖏᑦ ᐅᓂᒃᑳᓕᐅᕐᕕᖃᕐᓂᖏᑦ 
ᒪᓕᒐᒃᓴᖅ 25-ᒥ ᐅᐃᒍᔭᐅᖁᓪᓗᒍ 120-ᓄᑦ 
ᐅᓪᓗᑲᓐᓂᕐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᑦᓱᒥᖓ 
ᓅᑦᑎᒋᐊᖅᕼᐃᒪᒐᒪ ᐃᒃᕼᐃᕙᐅᑕᕆᔭᐅᑉᓗᖓᓗ 
ᑲᑎᒪᔨᕋᓛᖑᐃᓐᓇᖅᑐᑦ ᐱᖁᔭᒃᕼᐊᓕᕆᓂᐅᑉ 
ᒥᒃᕼᐋᓄᑦ ᑲᑎᒪᔨᕋᓛᖑᐃᓐᓇᖅᑐᓄᑦ, 
ᐱᖁᔭᒃᕼᐊᓕᕆᓂᐅᑉ ᐃᒃᕼᐃᕙᐅᑕᕆᔭᐅᒐᒪ, 
ᓂᔾᔨᒐᔮᕈᐊᖅᖢᖓ ᒫᓐᓇᐅᔪᖅ ᑕᒪᑐᒪᑉ ᒥᒃᕼᐋᓄᑦ 
ᓂᕈᐊᓪᕕᒋᓂᐊᒐᑉᑕ ᒥᒃᕼᐋᓄᑦ. 
 
(ᑐᓵᔨᑎᒍᑦ) ᐅᖃᖅᑏ ᑕᐃᒪ ᐅᖃᖅᑲᐅᒐᒪ 
ᐱᖁᔨᕗᖔᕈᑎᓕᐅᖅᑐᖓ ᒪᓕᒐᒃᓴᖅ 25 ᑖᓐᓇ 
ᑐᒃᓯᕌᖑᔪᖅ ᐊᓯᔾᔩᒍᑕᐅᒐᓱᑦᑐᖅ ᓄᓇᕗᑦ 2000 
ᐃᓕᓴᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ ᒪᓕᒐᕐᒥᒃ ᐊᒻᒪᓗ 
ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔨᓂᕐᒧᑦ  
ᒪᓕᒐᕐᒥᒃ ᑐᓂᔭᐅᔪᖕᒪᑦ ᐱᖁᔭᓕᕆᓂᕐᒧᑦ 
ᑲᑎᒪᔨᕋᓛᖑᔪᓄᑦ ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᖓᑦ 
ᐊᐃᑉᐹᓂᒃ ᐅᖃᓕᒫᖅᑕᐅᓚᐅᖅᑎᓪᓗᒍ. ᑖᓐᓇ 
ᐱᒻᒪᕆᐊᓘᔪᖅ ᒪᓕᒐᔅᓴᐅᔪᖅ 
ᒪᓕᑦᑕᐅᒐᓱᓐᓂᐊᕋᔭᖅᑐᖅ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪ ᓂᕆᐅᒋᔭᐅᔪᐃᑦ 
ᓄᓇᕗᒻᒥ ᓴᖅᑭᖅᑕᐅᒐᓱᓪᓗᑎᑦ ᑕᕝᕘᓇ. 
 
ᑲᑎᒪᔨᕋᓛᑦ ᕿᒥᕐᕈᓯᒪᑦᑎᐊᕐᖓᑕ ᒪᓕᒐᒃᓴᕐᒥᒃ 
ᐊᒻᒪᑦᑕᐅᖅ ᐊᓯᖏᓐᓂᒃ ᐅᖃᓕᒫᕋᔅᓴᓂᒃ 
ᐊᑦᑐᐊᓂᖃᖅᑐᓂ ᑕᕝᕗᖓ. ᑲᑎᒪᔨᕋᓛᓪᓗ 
ᑕᖅᑲᓐᖓᑦ ᑐᓴᕈᒪᓯᒪᒋᓪᓗᑎᒃ ᑭᒃᑯᑐᐃᓐᓇᕐᓂᒃ 
ᖃᓄᖅ ᐃᓱᒪᒋᔭᐅᒻᒪᖔᖅ. 
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᒪ’ᓈᕈᐊᖅᑐᖓ 
ᑐᓂᕼᐃᕼᐃᒪᔪᓄᑦ ᑐᒃᑖᓄᑦ ᑎᑎᖅᑲᑎᒍᓪᓘᓐᓃᑦ 
ᓇᐅᒃᑯᒥᐊᕐᓘᓐᓃᑦ ᑐᕼᐊᖅᑎᑦᓯᒪᔪᑦ ᓄᓇᕗᒻᒥᐅᑦ 

ᖃᓄᖅ ᐃᕼᐅᒪᒋᔭᖃᕐᒪᖔᑕ ᑕᒪᑦᓱᒪᑉ 
ᐱᖁᔭᒃᕼᐊᐅᑉ ᒥᒃᕼᐋᓄᑦ.  
 
(ᑐᓵᔨᑎᒍᑦ) ᑖᒃᑯᐊ ᑲᑎᒪᔨᕋᓛᓪᓕ 
ᐅᖃᖃᑦᑕᓚᐅᕐᖓᑕᐃᓛᒃ ᑕᖅᑲᐅᖓ, 
ᒪᓕᒐᓕᐅᕐᕕᒻᒧᑦ ᓴᖅᑮᓛᕋᒪ, ᑕᖅᑲᒃᑯᓇᓐᖓᑦ 
ᓄᐊᒃᓯᒪᔭᑦᑎᓐᓂ ᐅᑭᐊᒃᓵᖅ 
ᑲᑎᒪᓂᖃᓚᐅᓐᖏᓐᓂᑦᑎᓐᓂ. ᑕᐃᒫᓪᓗ ᑕᕝᕙ 
ᑲᔪᖏᑦᑎᐊᖅᐳᒍ ᑕᓚᕖᓴᒃᑯᑦ 
ᓈᓚᓐᓂᖃᖅᑎᑦᑎᓛᕋᑦᑕ ᐱᖁᔭᒃᓴᖅ ᐱᓪᓗᒍ 
ᑕᖅᑭᕆᓛᖅᑕᑎᓐᓂ. 
 
ᐅᖃᖅᑏ, ᒪᓕᒐᓕᐅᖅᑎᐅᓕᒫᑦᑎᐊᑦ 
ᐱᖁᔨᕗᖔᕈᑎᓐᓂ ᐃᑲᔪᖅᓯᖁᔭᕋᓗᐊᒃᑲ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᑲᔪᕼᐃᓗᑕ. ᕼᐃᕗᓪᓕᖅᐹᒥᒃ ᑎᑎᖅᑭᕆᔭᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ 
ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ 
ᒪᓕᒐᓕᐅᖅᑎᓄᑦ ᐅᓪᓗᒥ ᐊᑕᐅᓯᕐᒥᒃ 
ᑐᓴᖅᑎᑦᑐᒪᓪᓗᒋᑦ ᓯᕗᓪᓕᖅᐹᒥ ᒪᓕᒐᒃᓴᖅ 30 
ᐱᖁᔨᕗᖔᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᐱᕆᖕᒪᑦ ᐊᖏᖅᑕᐅᔪᒪᑉᓗᓂ 
ᑖᒻᓇ ᕼᐃᕗᓪᓕᖅᐹᕐᒥᒃ ᑎᑎᖅᑭᕆᔭᐅᖁᑉᓗᒍ 
ᐱᖁᔭᒃᓴᖅ 30 ᐅᑉᓗᒥᐅᔪᖅ. ᒪᓕᒐᓕᐅᖅᑏᑦ 
ᐊᖏᖅᐱᕼᐃ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᕼᐃᒪᖕᒪᑕ. ᒥᓂᔅᑐ ᕼᐃᒃᔅ, 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ. 

 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
2020−2021 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᒪᓕᒐᓕᐅᖅᑏᓪᓗ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 
ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 30 ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓈᒪᖕᒪᑦ. ᐱᖁᔨᕗᖔᕈᖕᒧᑦ, 
ᓈᖕᒪᒃᓴᖅᑐᑦ? ᓈᒪᒃᓴᓐᖏᑦᑐᑦ? ᐱᖁᔨᕗᖔᖅ 
ᑲᔪᕼᐃᕗᖅ.  
 
ᕼᐃᕗᓕᖅᐹᒥᑦ ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ, 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᖁᔭᓐᓇᒦᒃᑲᓐᓂᖅ. ᑕᐃᒪ ᐊᖏᖅᑕᐅᓇᓱᖅᐳᖓ 
ᑖᓐᓇ ᐅᓪᓗᒥᑦ ᐊᑕᐅᓯᕐᒥᒃ ᑐᓴᖅᑎᑦᑎᓯᒪᓪᓗᖓ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 31, 
ᑮᓇᐅᔭᖅᑐᕈᑎᒃᓴᑲᓐᓂᕐᓄᑦ ᒪᓕᒐᖅ, ᓈᓴᐅᑎᖓ 3, 
2019-2020. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᐱᕆᖕᒪᑦ ᓈᒻᒪᒋᔭᐅᔪᒪᑉᓗᓂ 
ᕼᐃᕗᓪᓕᖅᐹᕐᒥ ᑎᑎᖅᑭᕆᔭᐅᖁᑉᓗᒍ ᑖᓐᓇ  
ᐱᖁᔭᒃᓴᖅ 31 ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 
ᒪᓕᒐᓕᐅᖅᑏᑦ ᓈᒪᒃᓴᖅᐱᕼᐃ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑐᐃᓐᓇᐅᖕᒪᑕ. ᒥᓂᔅᑐ ᕼᐃᒃᔅ, 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ. 
 
ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2019−2020 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᑦ 
ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 31, 
ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ ᐊᑭᑐᔪᓄᑦ ᒪᓕᒐᖅ, 
ᓈᓴᐅᑎᖓ 3, 2019 -2020, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ, 
ᖃᓄᐃᖏᒃᑐᓂᓗ. ᐱᖁᔨᕗᖔᕈᒻᒧᑦ, ᓈᖕᒪᒃᓴᖅᑐᑦ? 
ᓈᒪᖕᓴᖏᑦᑐᑦ? ᐱᖁᔨᕗᖔᖅ ᑲᔪᕼᐃᕗᖅ.  
 
ᕼᐃᕗᓕᖅᐹᒥᒃ ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ, 
ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ. 
ᐅᖃᖅᑏ, ᑕᐃᒪ ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥ 
ᐅᓪᓗᒥ ᐊᑕᐅᓯᕐᒥᒃ ᑐᓴᖅᑎᑕᐅᓯᒪᔭᕆᐊᖃᕐᓂᖓ 
ᑖᓐᓇ ᒪᓕᒐᒃᓴᖅ 32,  ᑮᓇᐅᔭᖅᑐᕈᑎᔅᓴᑲᓐᓃᑦ 
ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ ᒪᓕᒐᖅ, ᓈᓴᐅᑖ 
2, 2019-2020. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᒻᒪᑦ, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 32 
ᐅᓪᓗᒥ, ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᑮᓇᐅᔭᓕᕆᓂᕐᒧᑦ 
ᒥᓂᔅᑐ, ᒥᓂᔅᑐ ᕼᐃᒃᔅ ᑲᔪᓯᑐᐃᓐᓇᕆᑦ. 
 
ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2019−2020 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᒪᓕᒐᓕᐅᖅᑏᑦ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 
32, ᑮᓇᐅᔭᖅᑐᕈᑎᔅᓴᑲᓐᓃᑦ ᐊᐅᓚᓂᕐᒧᑦ 
ᒪᑭᒪᑎᑦᑎᓂᕐᒧᓪᓗ ᒪᓕᒐᖅ, ᓈᓴᐅᑎᖓ 2, 2019-
2020, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ, 
ᓈᖕᒪᒃᓴᖅᑐᑦ? ᓈᖕᒪᒃᓴᖏᑦᑐᑦ? ᐱᖁᔨᕗᖔᖅ 

ᑲᔪᕼᐃᕗᖅ.  
 
ᕼᐃᕗᓕᖅᐹᒥᒃ ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ, 
ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᐊᖏᖅᑕᐅᔪᒪᕗᖓ 
ᒪᓕᒐᓕᐅᕐᕕᐅᑉ ᐅᑉᓗᒥ ᐊᑕᐅᓯᕐᒥᑦ ᑖᓐᓇ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 33, 
ᑮᓇᐅᔭᖅᑐᕈᑎᔅᓴᑲᓐᓃᑦ ᐊᐅᓚᓂᕐᒧᑦ 
ᒪᑭᒪᑎᑦᑎᓂᕐᒧᓪᓗ, ᓈᓴᐅᑎᖓ 2, 2018-2019. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᐱᕆᖕᒪᑦ ᓈᖕᒪᒋᔭᐅᔪᒪᑉᓗᓂ 
ᑖᓐᓇ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ 
ᓈᕼᐊᐅᑎᓕᒃ 33 ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 
ᓈᒪᒃᓴᖅᐱᕼᐃ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑐᐃᓐᓇᐅᖕᒪᑕ. ᒥᓂᔅᑐ ᕼᐃᒃᔅ, 
ᑲᔪᕼᐃᔫᓪᓗᐊᓕᖅᐳᑎᑦ. 
 
ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2018−2019 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 33, 
ᑮᓇᐅᔭᖅᑐᕈᑎᔅᓴᑲᓐᓃᑦ ᐊᐅᓚᔾᔪᑎᓄᑦ 
ᒪᑭᒪᓂᕐᒧᓪᓗ ᒪᓕᒐᖅ, ᓈᓴᐅᑖ 2, 2018-2019, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕐᒧᑦ ᓈᒻᒪᖕᒪᑦ. ᐱᖁᔨᔪᖔᕐᒧᑦ. 
ᓈᒻᒪᒃᓴᖅᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ. 
 
[Hᐃᕗᓪᓕᖅᐹᕐᒥ] ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. 
ᑭᖑᓪᓕᖅᐹᖑᓕᑕᐃᓐᓇᓕᕐᓗᓂ

ᑕᒫᓂ . . . . 
 
>>ᐃᓪᓚᖅᑐᑦ 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᖕᒧᑦ 
ᐅᓗᒥ ᐊᑕᐅᓯᕐᒥᑦ ᑐᓴᐅᒪᔭᐅᔭᕆᐊᖃᕐᓂᖓ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᒪᓕᒐᒃᓴᖅ 34, 
ᐱᖁᑎᓂᑦ ᐊᑭᓕᒃᓴᓂᒃ ᖁᔭᓈᖅᓯᓂᖅ 
2018−2019. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᐱᕆᖕᒪᑦ ᓈᒻᒪᒋᔭᐅᔪᒪᑉᓗᓂᐅᒃ 
ᐅᖃᓕᒫᖅᑕᐅᓂᖏᑦ ᕼᐃᕗᓪᓕᖅᐹᒥᒃ ᐱᖁᔭᒃᓴᖅ 
ᓈᕼᐊᐅᑎᓕᒃ 34, ᐅᑉᓗᒥ ᐱᓕᕆᐊᕆᔪᒪᑉᓗᓂᐅᒃ. 
ᓈᒻᒪᒃᓴᖅᐱᕼᐃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᓈᒻᒪᒃᕼᐊᖅᑐᐃᓐᓇᐅᖕᒪᑕ, ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ. 
 
ᒪᓕᒐᒃᓴᖅ 34 - ᐱᖁᑏᑦ 

ᖁᔭᓐᓈᖅᑕᐅᓂᖏᓐᓄᑦ ᒪᓕᒐᖅ, 
2018−2019 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᒪᓕᒐᓕᐅᖅᑎᐅᖃᒃᑲᓗ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊ ᒪᓕᒐᒃᓴᖅ 34,  
ᐊᑭᓕᒃᓴᑐᖃᕐᓂᒃ ᐲᖅᓯᓗᑎᒃ ᒪᓕᒐᖅ, 2018-2019, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᖃᓄᐃᓐᖏᒻᒪᑦ, 
ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᑲᔪᕼᐃᓗᑕ ᑲᑎᒪᔾᔪᑎᑉᑎᒻᓄᑦ. ᑐᒡᓕᕆᓕᖅᑖᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ 
ᒥᓂᔅᑕᐅᔪᖅ, ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
 
 

ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
2020−2021 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 30, ᑮᓇᐅᔭᐃᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) 2020−2021, 
ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒋᑦ.  
 
ᐅᖃᖅᑏ, ᐅᓇ ᒪᓕᒐᒃᓴᖅ ᐱᔪᓐᓇᑎᑦᑎᒻᒪᑦ ᓄᓇᕗᑦ 
ᒐᕙᒪᒃᑯᓐᓂ ᐊᑭᑦᑐᔪᖅᑐᓂᒃ ᑮᓇᐅᔭᐃᕈᓐᓇᕐᓂᖅ 
ᐃᓱᓕᓪᓗᒍ ᒫᑦᓯ 31, 2021. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᑖᓐᓇ ᐱᖁᔭᒃᓴᖅ 30, 
ᓈᓴᐅᑎᓕᒃ 30 ᑲᑎᒪᔨᑐᐃᓐᓇᕐᓄᑦ ᑐᓂᔭᐅᓂᐊᕐᒪᑦ.  
 
ᑐᒡᓕᕆᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2019−2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 31, ᑮᓇᐅᔭᐃᑦ ᐃᓚᒋᐊᕈᑎᑦ  
(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 
2019−2020, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ 
ᑮᓇᐅᔭᖅᑐᖁᑎᒃᓴᒃᑲᓐᓂᕐᓂᒃ ᑖᒃᑯᐊ 
ᐊᑭᑐᔪᖅᑐᖅᑐᓂᒃ ᑮᓇᐅᔭᖅᑕᖏᑦ 
ᑭᖑᕙᕆᐊᖁᓪᓗᒋᑦ ᒫᑦᓯ 31, 2020 ᐊᕐᕌᒍᐊᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᕈᒻᒧᑦ? 
ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᕼᐃᕗᖅ. ᑖᓐᓇ ᐱᖁᔭᒃᓴᖅ ᓈᕼᐊᐅᑎᓕᒃ 31 
ᑲᑎᒪᔨᑐᐃᓐᓇᕐᓄᑦ ᑐᓂᔭᐅᓂᐊᓕᖅᐳᖅ. 
 
ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑐᕼᐃᒃᔅ. 

ᒪᓕᒐᒃᓴᖅ 32 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2019−2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᑖᓐᓇ ᒪᓕᒐᒃᓴᖅ 32, ᑮᓇᐅᔭᐃᑦ 
ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) 
ᒪᓕᒐᖅ, ᓈᓴᐅᑖ 2, 2019−2020, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᑖᒃᑯᐊ 
ᑮᓇᐅᔭᐃᔭᓐᖏᓐᓂᖅᓴᐅᖁᓪᓗᒋᑦ ᐊᐅᓚᓂᕐᒧᑦ ᐊᒻᒪ 
ᑭᖑᖅᑎᖅᑎᓂᕐᓗ ᒐᕙᒪᒃᑯᓪᓗ, ᓄᓇᕗᑦ 
ᒐᕙᒪᒃᑯᓐᓂ ᐃᓱᓕᓪᓗᒍ ᒫᑦᓯ 31, 2020. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᕈᒻᒧᑦ? 
ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᕼᐃᕗᖅ. ᑖᓐᓇ ᐱᖁᔭᒃᓴᖅ ᓈᕼᐊᐅᑎᓕᒃ 32 
ᑲᑎᒪᔨᑐᐃᓐᓇᕐᓄᑦ ᑐᓂᔭᐅᓂᐊᓕᖅᐳᖅ. ᐄᑯᓗᒃ, 
ᓈᕼᐊᐅᑎᓕᒃ ᐱᖁᔭᒃᓴᖅ 32. ᑲᑎᒪᔨᑐᐃᓐᓇᕐᓄᑦ 
ᑐᓂᔭᐅᓂᐊᓕᖅᐳᖅ. 
 
ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2018−2019 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 33, ᑮᓇᐅᔭᐃᑦ 
ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) 
ᒪᓕᒐᖅ, ᓈᓴᐅᑖ 2, 2018−2019, ᑭᖑᓪᓕᕐᒥ 
ᐅᖃᓕᒫᖅᑕᐅᖁᓪᓗᒋᑦ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᓄᑦ 
ᐊᐅᓚᑦᑎᓂᕐᒧᑦ ᒪᑭᒪᐅᑎᒃᓴᓄᓪᓗ 

ᐊᑭᓕᐅᑎᖃᕋᓱᐊᖅᑐᑦ ᓄᓇᕗᑦ ᒐᕙᒪᖏᖕᓄᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᓱᓕᑦᑎᑦᑐᒍ ᒫᑦᓯ 
31, 2019. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᕈᒻᒧᑦ? 
ᓈᒻᒪᒃᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᕼᐃᕗᖅ ᑖᓐᓇ ᐱᖁᔭᒃᓴᖅ 33, 
ᑲᑎᒪᔨᑐᐃᓐᓇᕐᓄᑦ ᑐᓂᔭᐅᒋᐊᕐᓂᐊᓕᖅᐳᖅ.  
 
ᐅᖃᓕᒫᖅᑕᐅᓂᖏᑦ ᑐᒡᓕᕆᓕᖅᑕᖓᓂᒃ 
ᐱᖁᔭᒃᕼᐊᐃᑦ. ᒥᓂᔅᑑᔪᖅ ᑮᓇᐅᔭᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᕗᒍᑦ ᒪᓕᒐᓕᐅᕐᕕᒻᒥ ᑖᓐᓇ 
ᖁᔭᓈᖅᑕᐅᑲᐃᓐᓇᖁᓪᓗᒍ ᐅᓪᓗᒥ ᐊᑕᐅᓯᕐᒥ 
ᑐᓴᖅᑎᑦᑎᒋᐊᓕᒃ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ 
ᒪᓕᒐᒃᓴᖅ 34, ᑮᓇᐅᔭᓕᕆᔾᔪᑎᓂᑦ ᐲᔭᐃᓂᖅ 
ᐊᑭᓕᒃᓴᑐᖃᕐᓂᒃ ᒪᓕᒐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑐᒃᕼᐃᕋᖅᕼᐃᒻᒪᖕᒪᑦ 
ᓈᒻᒪᒋᔭᐅᔪᒪᑉᓗᓂ ᑐᒡᓕᕆᓕᖅᑖᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ 34, ᐅᓪᓗᒥ 
ᐱᓕᕆᐊᕆᔪᒪᑉᓗᓂᐅᒃ. ᒪᓕᒐᓕᐅᖅᑏᑦ 
ᓈᒻᒪᓴᖅᐱᕼᐃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᐊᖏᖅᑐᐃᓐᓇᐅᖕᒪᑕ. ᒥᓂᔅᓱ 
ᑮᓇᐅᔭᓕᕆᓂᕐᒧᑦ, ᒥᓂᔅᓱ ᕼᐃᒃᔅ 
ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ.  
 
ᒪᓕᒐᒃᓴᖅ 34 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2018−2019 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ ᑖᓐᓇ 
ᒪᓕᒐᒃᓴᖅ 34, ᑮᓇᐅᔭᓕᕆᔾᔪᑎᓂᑦ ᐲᔭᐃᓂᖅ 
ᐊᑭᓕᒃᓴᑐᖃᕐᓂᒃ ᒪᓕᒐᖅ, ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᐱᔪᓐᓇᑎᑦᑎᒻᒪᑕ ᖁᔭᓈᖅᓯᖁᓪᓗᒋᑦ 
ᐊᑭᓕᔅᓴᑐᖃᕐᓂᒃ ᑖᒃᑯᐊ ᓈᓴᐅᑎᖏᑦ 24 ᐊᒻᒪ 82, 
ᖀᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ ᑖᓐᓇ ᐱᖁᔭᒃᓴᖅ 34 
ᑲᑎᒪᔨᑐᐃᓐᓇᕐᓄᑦ ᒪᓕᒐᓕᕆᓂᕐᒧᑦ 
ᑐᓂᔭᐅᓂᐊᓕᖅᐳᖅ.  
 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᒪᓕᒐᖅ 46 ᐊᒻᒪᓗ ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᓯᓈᓄᑦ ᑖᓐᓇ ᓄᖅᑲᑲᐃᓐᓇᖁᓪᓗᒍ ᐅᓪᓗᒥ 
ᒪᓕᒐᓕᐅᕐᕕᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ ᐊᒻᒪᓗ 
ᐊᐱᖅᓲᑕᐅᔪᓐᓇᓐᖏᖦᖢᓂ. ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ. 
ᑲᔪᕼᐃᓂᐊᓕᖅᐳᒍᑦ ᓈᕼᐊᐅᑎᓕᖕᒧᑦ 
ᑲᑎᒪᔨᐅᑎᒃᓴᑦᑎᓐᓄᑦ 22. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᐅᑐᐱ 18−ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᑐᐃᓐᓇᖅᑐᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑖᒻᓇ ᒪᓕᒐᓕᐅᕐᕕᒃ ᓄᖅᑲᖔᕐᓂᐊᕐᒪᑦ 
ᐊᖃᒍ ᑕᓪᓕᒪᖓᓐᓂ ᕼᐃᒃᑯᕝᕕᒃ, ᐊᒃᑐᕝᕙ 18, 
ᐅᑉᓛᒃᑯᑦ ᐅᑲᑕᕐᕕᒻᒧᐊᖅᐸᑦ, ᑐᑭᕼᐃᓐᖏᓐᓂᕈᑉᓯ 9-
ᒧᐊᖅᐸᑦ ᐅᑉᓛᒃᑯᑦ.  
 
>>ᐃᓪᓚᖅᑐᑦ 
 
ᐃᖅᓱᖅᑏ.  
 
>>ᓄᖅᑲᖅᑐᑦ 16:04ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᐅᑐᐱᕆ 17, 2019



 

 



 

 

 


